
ᓄᓇᕗᑦ ᒪᓕᒐᓕᐅᕐᕕᖓ  
 

ᐅᖃᖅᑎ 
ᐲᑕ ᕿᓚᕝᕙᖅ  
(ᐸᓐᓂᖅᑑᖅ) 

ᐃᒃᓯᕙᐅᑕᖅ, ᐊᐅᓚᑦᑎᓂᕐᒧᑦ ᐱᔨᑦᑎᕋᐅᑎᓄᑦ ᑲᑎᒪᔨᒃᑯᓐᓄᑦ 
 

ᐊᖓᔪᖅᑲ ᓕᐅᓇ ᐊᒡᓘᒃᑲᖅ 
(ᓇᑦᑎᓕᒃ) 

ᒥᓂᔅᑕ ᐋᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᐊᕐᓇᐃᑦ ᑲᑎᒪᔨᖅᔪᐊᖏᓐᓄᑦ 
 

ᐊᖓᔪᖅᑲ ᐅᓛᔪᒃ ᐊᑭᓱᒃ 
(ᕿᑭᖅᑖᓘᑉ ᓂᒋᐊᓂ) 

ᒥᓂᔅᑕ ᐱᕙᓪᓕᐊᔪᓕᕆᔨᒃᑯᓐᓄᑦ 
ᐃᖏᕐᕋᔪᓕᕆᔨᒃᑯᓐᓄᓪᓗ; ᒥᓂᔅᑕ 

ᑲᒪᒋᔭᓕᒃ ᓄᓇᕘᒥ 
ᐃᒡᓗᓕᕆᔨᖅᔪᐊᒃᑯᓐᓂᑦ 

 
ᑕᐃᕕᑎ ᐊᓚᕋᓚᒃ 

(ᐊᕐᕕᐊᑦ) 
ᑲᑎᒪᔩᓐᓇᐃᑦ ᑲᑎᒪᔨᖏᑦ 

 
ᔭᐃᒥᓯ ᐋᕆᐊᒃ 
(ᐅᖅᑯᕐᒥᐅᑦ) 

ᐅᖃᖅᑎᐅᑉ ᑐᓪᓕᐊ; 
ᐃᒃᓯᕙᐅᑕᐅᖃᑕᐅᔪᖅ, 

ᒪᓕᒐᓕᐅᖅᑐᐃᓐᓇᓕᒫᓄᑦ 
 

ᓖᕙᐃ ᐹᓇᐸᔅ 
(ᖁᑦᑎᒃᑐᖅ) 

ᐃᒃᓯᕙᐅᑕᖅ, ᒪᓕᒐᓕᐅᖅᑏᑦ 
ᐊᑕᖏᖅᑎᓪᓗᒋᑦ; ᑲᑎᒪᔩᓐᓇᐃᑦ 

ᑲᑎᒪᔨᖏᑦ 
 

ᐊᖓᔪᖅᑲ ᓚᕖᓐᓂᐊ ᐸᕋᐅᓐ 
(ᑲᖏᖅᖠᓂᐅᑉ ᓂᒋᐊᓂ - ᑎᑭᕋᕐᔪᐊᖅ) 
ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ ᓄᓇᓕᓐᓂ  

ᐊᒻᒪ ᒐᕙᒪᒃᑯᓐᓂ ᐱᔨᑦᑎᕋᐅᑎᓂᑦ 
 
 

 
 

ᑕᒑᖅ ᑰᓕ 
(ᑲᖏᖅᖠᓂᐅᑉ ᑐᓄᕕᐊᓂ) 

ᑲᑎᒪᔨᕋᓛᓕᐅᖅᑎᒃᑯᑦ; ᐊᐅᓚᑦᑎᓂᕐᒧᑦ 
ᐱᔨᑦᑎᕋᐅᑎᓄᓪᓗ ᑲᑎᒪᔨᕋᓛᑦ; 

ᑲᑎᒪᔩᓐᓇᐃᑦ ᑲᑎᒪᔨᖏᑦ        
 

ᔫ ᐋᓚᓐ ᐃᕝᔭᕈᑕᐃᓚᒃ 
(ᖁᕐᓗᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᒪᓕᒐᓕᐅᖅᑏᑦ 
ᑲᑎᒪᔨᕋᓛᖑᑎᓪᓗᒋᑦ; 
ᐃᒃᓯᕙᐅᑕᐅᖃᑕᐅᔪᖅ, 

ᒪᓕᒐᓕᐅᖅᑎᑐᐃᓐᓇᓕᒫᓄᑦ; 
ᑲᑎᒪᔩᓐᓇᐃᑦ ᑲᑎᒪᔨᖏᑦ 

 
ᐲᑕ ᑲᑦᑐᒃ 
(ᓴᓂᑭᓗᐊᖅ) 

ᑲᑎᒪᔩᓐᓇᐃᑦ ᑲᑎᒪᔨᖏᑦ 
 

ᓯᑏᕝ ᒪᑉᓴᓚᒃ 
(ᐊᑯᓪᓕᖅ) 

ᐃᒃᓯᕙᐅᑕᐅᖃᑕᐅᔪᖅ, ᒪᓕᒐᓕᐅᖅᑏᑦ 
ᐊᑕᖏᖅᑎᓪᓗᒋᑦ; ᑲᑎᒪᔩᓐᓇᐃᑦ 

ᑲᑎᒪᔨᖏᑦ 
 

ᐊᖓᔪᖅᑳ ᐸᑎᖅ ᓇᑦᑎᖅ 
(ᓇᓄᓕᒃ) 

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᐃᖅᑲᓇᐃᔭᖅᑎᓂᑦ 

ᐋᓐᓂᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ 
 

ᓯᕗᓕᖅᑎ ᐹᓪ ᐅᑲᓕᖅ 
(ᐃᖃᓗᐃᑦ ᐅᐊᓐᓇᖓᓂ) 

ᓯᕗᓕᖅᑎ; ᒥᓂᔅᑕ 
ᐃᖅᑲᖅᑐᐃᔪᓕᕆᓂᕐᒧᑦ; ᒥᓂᔅᑕ ᒐᕙᒪᒃᑯᑦ 

ᓯᕗᓕᖅᑎᖏᓐᓂ ᐊᒻᒪᓗ 
ᒐᕙᒪᐅᖃᑎᒌᑦᑐᓕᕆᓂᕐᒥ 

 
 

ᑮᑦ ᐲᑕᓴᓐ 
(ᐃᖃᓗᑦᑑᑦᑎᐊᖅ) 

ᑲᑎᒪᔨᕋᓛᓕᐅᖅᑎᒃᑯᑦ; ᐊᐅᓚᑦᑎᓂᕐᒧᑦ 
ᐱᔨᑦᑎᕋᐅᑎᓄᓪᓗ ᑲᑎᒪᔨᕋᓛᑦ; 

ᑲᑎᒪᔩᓐᓇᐃᑦ ᑲᑎᒪᔨᖏᑦ 
 

ᐊᖓᔪᖅᑲ ᐃᐊᑦ ᐲᑯ 
(ᐃᖃᓗᐃᑦ ᑲᓇᓐᓇᖓᓂ) 
ᒐᕙᒪᒃᑯᑦ ᒪᓕᒐᓕᐅᕐᕕᖕᒥ 
ᓯᕗᒃᑲᖅᑕᖅᑎᖓᑦ, ᒥᓂᔅᑕ 

ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐃᓕᖅᑯᓯᖃᑎᒌᓐᖏᑦᑐᓕᕆᓂᕐᒧᑦ, 
ᐊᖏᕐᕋᖃᓐᖏᑦᑐᓕᕆᓂᕐᒧᑦ ᐊᒻᒪ 
ᓄᓇᑖᖅᐸᓪᓕᐊᔪᓕᕆᓂᕐᒥᒃ 

 
ᐊᖓᔪᖅᑲ ᑕᐃᕕᑦ ᓯᒪᐃᓚᒃ 

(ᖃᒪᓂᖅᑐᐊᖅ) 
ᒥᓂᔅᑕ ᑮᓇᐅᔭᓕᕆᓂᕐᒧᑦ; ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ 
ᑲᑎᒪᔨᒃᑯᓐᓄᑦ 

 
ᐊᖓᔪᖅᑲ ᓗᐃ ᑕᐹᖅᔪᒃ 

(ᐊᒥᑦᑐᖅ) 
ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᔨᒃᑯᑦ 
 

Hᐊᓐᑕ ᑐᑐ 
(ᐃᖃᓗᐃᑦ ᕿᑎᖓᓂ) 

ᑲᑎᒪᔨᕋᓛᓕᐅᖅᑎᒃᑯᑦ; ᐊᐅᓚᑦᑎᓂᕐᒧᑦ 
ᐱᔨᑦᑎᕋᐅᑎᓄᓪᓗ ᑲᑎᒪᔨᕋᓛᑦ; 

ᑲᑎᒪᔩᓐᓇᐃᑦ ᑲᑎᒪᔨᖏᑦ 
 
 

 
ᐊᐅᓚᑦᑎᔩᑦ 

ᐊᓪᓚᑦᑎ ᔮᓐ ᑯᐊᒃ 
 

ᐊᒡᓚᑦᑎᐅᑉ ᑐᓪᓕᐊ 
ᓈᓐᓯ ᑐᐱᖅ 

ᑲᑎᒪᔨᕋᓛᓄᑦ ᐊᓪᓚᑦᑎ 
ᖂᔪ ᓄᓱᑦᑕᖅ 

 ᒪᓕᒐᓕᕆᔨ 
ᓲᓴᓐ ᑰᐸ   

ᐃᖅᓱᒃᑎ 
ᓴᐃᒪᓂᖅ ᕿᓚᕝᕙᖅ  

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

 
ᒪᓕᒐᓕᐅᕐᕕᒃ ᓄᓇᕘᒧᑦ 
ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 
ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᖏᑦᑐᖅ (877) 334-7266 



ᐃᓗᓕᖏᑕ ᓇᓕᖅᑲᖏᑦ 

1937

ᐃᖃᓗᐃᑦ, ᓄᓇᕗᑦ 
ᓇᒡᒐᔾᔭᐅ, ᔫᓂ 12, 2006 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ, ᐊᖓᔪᖅᑳ ᐅᓛᔪᒃ ᐊᑭᓱᒃ, ᑕᐃᕕᑎ ᐊᓚᕋᓚᒃ, ᔭᐃᒥᓯ ᐋᕆᐊᒃ, ᓖᕙᐃ ᐹᓇᐸᔅ, 
ᐊᖓᔪᖅᑳ ᓚᕖᓐᓂᐊ ᐸᕋᐅᕐ, ᑕᒑᖅ ᑰᓕ, ᔫ ᐋᓚᓐ ᐃᕝᔭᕈᑕᐃᓚᒃ, ᐲᑕ ᑲᑦᑐᒃ, ᐅᖃᖅᑎ ᐲᑕ ᕿᓚᕝᕙᖅ, ᓯᑏᕝ 
ᒪᑉᓴᓚᒃ, ᐊᖓᔪᖅᑳ ᐸᑎᖅ ᓇᑦᑎᖅ, ᓯᕗᓕᖅᑎ ᐹᓪ ᐅᑲᓕᖅ, ᑮᑦ ᐲᑕᓴᓐ, ᐊᖓᔪᖅᑳ ᐃᐊᑦ ᐲᑯ, ᐊᖓᔪᖅᑳ 
ᑕᐃᕕᑎ ᓯᒪᐃᓚᒃ, ᐊᖓᔪᖅᑳ ᓗᐃ ᑕᐹᖅᔪᒃ, Hᐊᓐᑕ ᑐᑐ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ:  ᖁᔭᓐᓇᒦᒃ.  ᐊᐱᕆᔪᒪᓪᓗᖓ ᒪᑉᓴᓛᒃ ᑐᒃᓯᐊᕐᓂᒃᑯᑦ ᒪᑐᐃᖅᓯᔪᓐᓇᕐᒪᖔᑦ. 
 
>>ᑐᒃᓯᐊᕐᓂᖅ 
 
ᐅᖃᖅᑎ:  ᖁᔭᓐᓇᒦᒃ. ᓯᕗᓕᖅᑎ, ᒥᓂᔅᑕᐃᑦ, ᐊᒻᒪᓗ ᒪᓕᒐᓕᐅᖅᑏᑦ. 
 
ᒫᓐᓇ ᑲᑎᒪᔾᔪᑎᔅᓴᑎᓐᓄᑦ. ᓇᒻᒪ 2. ᒥᓂᔅᑕᐃᑦ ᐅᖃᐅᓯᔅᓴᖏᑦ.  ᒥᓂᔅᑕᐃᑦ ᐅᖃᐅᓯᔅᓴᖏᑦ.  ᒥᓂᔅᑕ 
ᒐᕙᒪᓕᕆᓂᕐᒧᑦ, ᒥᓂᔅᑕ ᐸᕋᐅᓐ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 092 - 2(3): ᒥᓂᔅᑕᐃᑦ ᐳᓚᕋᕐᓂᖏᑦ ᓄᓇᓕᓐᓂᑦ (ᐸᕋᐅᓐ) 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᑎᒍᑦ):  ᖁᔭᓐᓇᒦᒃ, ᐅᖃᑦᑎᑦᑎᔩ.  ᑕᐃᒪ 15-ᖑᔪᓄᑦ ᓄᓇᓕᓐᓄᑦ 
ᐸᓛᕆᐊᕋᑖᓚᐅᕋᒪ ᒪᐃᔭᐅᔪᓂᑦ ᑲᑎᒪᔨᓂᓪᓗ ᐊᒻᒪᓗ ᑕᒪᒃᑯᐊ ᑕᑯᓪᓗᒋᑦ ᖃᓄᖅ ᐊᔅᓱᕈᕐᓂᕆᕙᑦᑕᖏᑦ 
ᓄᓇᓕᓐᓂ.   
 
ᐅᖃᖅᑏ, ᐋᔩᖃᑎᒌᓐᓂᖅ ᑖᓐᓇ ᑐᕌᕈᑎᒋᓗᐊᖅᑕᕗᑦ ᐃᓱᒪᓕᐅᕐᓂᕐᒧᑦ ᐱᒻᒪᕆᐅᓂᖓᓂᑦ ᐊᒻᒪᓗ 
ᑲᑎᒪᖃᑎᒋᓪᓗᒋᑦ ᑕᒪᒃᑯᐊ ᓄᓇᕗᒻᒥᐅᑕᐃᔪᑦ.  ᑕᐃᒃᑯᐊᓗ ᖁᕕᐊᖃᑦᑕᓚᐅᖅᑐᑎᒃ.   
 
ᑕᐃᒃᑯᐊ ᑲᑎᒪᓂᐅᔪᑦ ᒪᐃᔭᓂᒃ ᐊᒻᒪᓗ ᑲᑎᒪᔨᐅᔪᓂᑦ ᑐᑭᓯᑉᐹᓪᓕᕈᑎᒋᓚᐅᖅᑕᕗᑦ ᐊᒻᒪᓗᑦᑕᐅᖅ 
ᑐᓴᕈᒪᒃᑲᓐᓂᓚᐅᕐᒥᔪᖓ ᑕᒪᒃᑯᐊ ᒥᑭᓂᖅᓴᐅᔪᑦ ᓄᓇᓕᐅᔪᑦ. 
 
ᓄᓇᓕᓐᓅᖃᑦᑕᑎᓪᓗᖓ ᐊᓪᓚᕕᓐᓅᖃᑦᑕᓚᐅᖅᑐᖓ, ᐱᓐᖑᐊᕐᕕᖏᓐᓄᑦ, ᕼᐋᒻᒪᓚᒃᑯᑦ ᓄᓇᓯᐅᑎᖃᕐᕕᖏᓐᓄᑦ 
ᐊᒻᒪᓗ ᐃᒥᖅᑕᐃᑎᖃᕐᕖᑦ, ᑭᓈᓗᑦᑕᐅᑏᓪᓗ ᑕᒪᒃᑯᐊ ᑕᑯᔪᓐᓇᓚᐅᕋᒃᑭᑦ ᐊᒻᒪᓗ ᐅᖃᖃᑎᒋᕙᑦᑐᒋᑦ, ᑕᒪᓐᓇ 
ᐊᔅᓱᒻᒪᕆᐊᓗᒃ ᐊᑐᕐᓂᖃᕐᒪᑦ. 
 
ᐅᖃᖅᑏ, ᑲᑎᒪᓂᖃᖅᑎᓪᓗᑕ ᕼᐋᒻᒪᓚᒃᑯᓐᓂᑦ ᓇᓗᓇᐃᖅᓯᓚᐅᖅᑐᑦ ᕼᐋᒻᒪᓚᒃᑯᑦ ᑲᑎᒪᔨᖏᑦ 
ᓯᕗᓪᓕᐅᔾᔭᐅᖁᔭᖏᓐᓂᑦ.  ᑖᒃᑯᐊ ᐃᓚᖏᑦ ᓄᓇᓕᓐᓄᑦ ᑐᕌᖓᓗᐊᖅᑐᑦ, ᐃᓚᖏᑦ ᐊᑕᐅᓯᕐᒧᑦ, ᒪᕐᕉᓐᓄᑦ 
ᐅᖓᑖᓄᓪᓘᓐᓃᑦ ᐅᖃᐅᓯᒋᔭᐅᖃᑦᑕᓚᐅᖅᑐᑦ ᑕᒪᒃᑯᐊ ᐱᕈᖅᐸᓪᓕᐊᓂᖏᓐᓄᑦ  

ᐃᓄᒋᐊᔅᓯᕙᓪᓕᐊᓂᖏᓐᓄᓪᓗ ᐊᒻᒪᓗ ᐱᑐᖃᕈᖅᐸᓪᓕᐊᓂᖏᓐᓄᑦ ᑕᒪᒃᑯᐊ ᐃᓪᓘᔪᑦ. 
 
ᑲᑎᒪᔨᔪᑦ ᐅᖃᖃᑦᑕᓚᐅᕐᒪᑕ ᑕᒪᒃᑯᐊ ᕼᐋᒻᒪᓚᒃᑯᑦ ᐊᐅᓚᓂᖏᓐᓄᑦ ᑮᓇᐅᔭᑦ ᐊᑐᖅᑐᔅᓴᐃᑦ ᐱᓗᐊᖅᑐᒥᑦ 
ᐃᖏᕐᕋᔪᓕᕆᓂᕐᒧᓪᓗ ᐊᒻᒪᓗ ᑕᒪᒃᑯᐊ ᐊᑭᑦᑐᐸᓪᓕᐊᓂᕆᒻᒪᕆᑦᑕᖏᓐᓄᑦ ᐃᓪᓗᓄᑦ ᓴᓇᔾᔪᑕᐅᕙᑦᑐᑦ 
ᐱᑕᖃᒃᑲᓐᓂᕆᐊᖃᕋᓗᐊᖅᑎᓪᓗᒍ. 
 
ᑕᕝᕙᓂᓗ ᐸᕐᓇᓂᕐᒧᑦ ᐊᑐᐊᒐᕐᒧᑦ ᐱᕙᓪᓕᐊᓂᕐᒧᑦ ᑕᒪᒃᑯᐊ ᓴᖅᑮᔪᓐᓇᕐᓗᑎᒃ ᑭᓐᖒᒪᔭᐅᔪᑦ ᓴᖅᑭᓂᐊᕐᒪᑕ 
ᓄᓇᓕᓐᓂᑦ. ᐅᖃᖅᑏ, ᑐᓐᖓᓱᑦᑎᑕᐅᑦᑎᐊᖃᑦᑕᓚᐅᕋᒪ ᓄᓇᓕᓐᓂᑦ ᐅᖃᖃᑎᒋᕙᑦᑐᒋᓪᓗ ᑲᑎᒪᔨᐅᔪᑦ 
ᕼᐋᒻᒪᓚᒃᑯᓐᓄᑦ. 
 
ᐊᒻᒪᓗ ᐊᖏᖅᓯᒪᑦᑎᐊᕐᓂᖏᑦ ᑕᐃᒃᑯᐊ ᑐᓱᒋᓚᐅᖅᐸᒃᑲ. ᖁᔭᓐᓇᒦᒃ, ᐅᖃᖅᑎᑦᑎᔩ.  
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐸᕋᐅᓐ. ᒥᓂᔅᑕᐃᑦ ᐅᖃᐅᓯᔅᓴᖏᑦ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳᑉ ᐅᖃᐅᓯᖓ 093 - 2(3): $5 ᒥᓕᐊᓐ ᓄᓇᓕᓐᓄᑦ ᒥᑭᓂᖅᓴᓄᑦ ᐱᕈᖅᐸᓪᓕᐊᔪᓕᕆᓂᕐᒧᑦ 

(ᐊᑭᓱᒃ) 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑏ.  
 
ᑕᐃᒪ ᑖᒃᑯᓄᖓ ᑮᓇᐅᔭᓄᑦ ᓄᑖᖑᔪᓂᑦ ᒥᑭᔪᓂᑦ ᓄᓇᓕᓐᓂᑦ ᐱᓕᕆᔾᔪᑕᐅᓂᐊᖅᑐᑦ $5-ᒥᓕᐊᖑᔪᓂᑦ 
ᑕᐃᒃᑯᓄᖓ ᐃᖅᑲᓇᐃᔭᖅᑖᕐᕕᐅᓯᒪᓐᖏᑦᑐᓄᑦ. 
 
ᑕᐃᒪ ᒪᓕᒐᓕᐅᖅᑏᑦ ᓱᖅᑯᐃᓱᑦᑐᔅᓴᐅᒻᒪᑕ ᒥᓂᔅᑕᐅᔪᖅ ᑮᓇᐅᔭᓕᕆᔨᒃᑯᓐᓄᑦ ᐅᖃᓚᐅᖅᓯᒪᒻᒪᑦ 2006-07 
ᑮᓇᐅᔭᓄᑦ ᐊᑐᖅᑐᔅᓴᐅᔪᓂᑦ ᑮᓇᐅᔭᖃᖅᑎᑦᑎᓂᐊᕐᓗᑕ $5-ᒥᓂᐊᖑᔪᓂᑦ ᓄᓇᓕᓐᓂᑦ 
ᐱᕙᓪᓕᐊᔾᔪᑕᐅᓂᐊᖅᑐᓂᒃ.  
 
ᑕᐃᒃᑯᐊ $1.4-ᒥᓕᐊᓐ ᑮᓇᐅᔭᐃᑦ ᑐᓂᓯᓂᐊᖅᑐᒍᑦ $100-ᑕᐅᓴᓂᒃ 14-ᖑᔪᓄᑦ ᓄᓇᓕᓐᓄᑦ ᒥᑭᓂᖅᓴᐅᔪᓄᑦ 
ᓇᓗᓇᐃᖅᑕᐅᓯᒪᔪᓂᑦ ᓄᓇᓕᓐᓂᑦ ᐸᕐᓇᒍᑎᖏᓐᓂᑦ. 
 
ᐊᐃᑉᐸᖓᓂᑦ, ᑖᒃᑯᐊ ᑮᓇᐅᔭᐃᑦ $3.6-ᒥᓕᐊᓐ ᐊᑐᐃᓐᓇᐅᑎᑕᐅᔪᑦ ᐱᕙᓪᓕᐊᓂᕐᒧᑦ ᐱᓕᕆᐊᖑᓂᐊᖅᑐᓂᒃ 
ᒥᑭᓂᖅᓴᐅᔪᓂᑦ ᐱᕈᖅᐸᓪᓕᐊᓂᖏᓐᓄᑦ.  
 
ᐱᓇᓱᐊᕈᓯᕐᓂᓪᓗ ᐊᒡᒋᖅᑐᓂᑦ ᑖᒃᑯᐊ ᓄᓇᓕᓐᓂ ᐊᐅᓚᑦᑎᓂᕐᒧᑦ ᐃᖅᑲᓇᐃᔭᖅᑎᐅᔪᑦ ᐱᕙᓪᓕᐊᔪᓕᕆᔨᒃᑯᓐᓂᑦ, 
ᐃᖏᕐᕋᔪᓕᕆᔨᒃᑯᓐᓂᑦ ᓄᓇᓕᕐᓅᖅᑐᖃᑦᑕᕐᓂᐊᖅᑐᑦ ᑐᓴᖅᑎᑦᑎᒋᐊᖅᑐᕐᓗᑎᒃ ᕼᐋᒻᒪᓚᒃᑯᑦ ᑲᑎᒪᔨᖏᓐᓄᑦ.  

ᑕᒪᒃᑯᓄᖓ ᐃᖅᑲᓄᐃᔭᖅᑖᕐᕕᐅᓯᒪᓐᖏᑦᑐᓄᑦ, ᓯᐊᕐᒪᕐᕕᐅᓯᒪᓐᖏᑦᑐᒥᒃ. ᖃᐅᔨᒪᓪᓗᖓᓗ ᒪᓕᒐᓕᐅᖅᑏᑦ 
ᐃᓕᓴᖅᓯᓯᒪᒻᒪᑕ ᑕᒪᒃᑯᐊ ᐃᑲᔪᖅᑐᖅᑕᐅᒋᐊᖃᕐᓂᖏᑦ ᐃᖅᑲᓇᐃᔮᖅᑖᕐᕕᐅᓯᒪᓐᖏᑦᑐᑦ. 
 
ᑲᑐᔾᔨᖃᑎᒌᓪᓗᑕ ᑖᒃᑯᐊ ᑮᓇᐅᔭᐃᑦ ᑕᒪᒃᑮᑦ ᐃᒻᒥᓄᑦ ᒪᑭᒪᔾᔪᑕᐅᔪᓐᓇᕙᓪᓕᐊᒍᓐᓇᕐᒪᑕ.  
 
ᐊᒻᒪᓗ ᑖᒃᑯᐊ ᓄᓇᓕᐅᔪᑦ, ᑕᒪᓐᓇ ᑭᓐᖒᒪᔭᐅᔪᓄᑦ ᐱᕚᓪᓕᕈᑕᐅᓂᐊᖅᑯᖅ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᒥᓂᔅᑕᐃᑦ ᐅᖃᐅᓯᔅᓴᖏᑦ. ᒥᓂᔅᑕ ᓇᑦᑎᖅ. 
 
ᐊᖓᔪᖅᑳᑉ ᐅᖃᐅᓯᖓ 094 - 2(3): ᑐᓴᒐᒃᓴᖅ ᓇᓄᐃᑦ ᖃᓄᐃᓕᖓᓕᕐᓂᖏᓐᓄᑦ ᕿᒥᕐᕈᓂᕐᒥ (ᓇᑦᑎᖅ) 
 
ᐊᖓᔪᖅᑳ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᐃᒃᑯᐊ ᒥᐊᓕᒐᐃᑦ ᓄᓇᖏᓐᓂᑦ 
ᖃᐅᔨᓴᖅᐸᓪᓕᐊᒻᒪᑕ ᓇᓄᐃᑦ ᑕᒪᒃᑯᐊ ᐊᑦᑕᓇᖅᑐᒦᑐᐃᓐᓇᕆᐊᖃᓕᕐᒪᖔᑕ ᓇᓅᔪᑦ ᑕᒪᒃᑯᐊ.  
 
ᑕᐅᓄᖓᓗ ᑎᑭᑎᑦᑎᒍᒪᔾᔮᖏᒻᒪᑕ ᓇᓄᕋᕈᔪᓐᓂᑦ, ᑕᐃᒃᑯᐊᓗ ᑐᕚᖃᖃᑦᑕᕐᒪᑕ ᐃᓄᐃᑦ ᑮᓇᐅᔭᖅᑖᖅᐸᑦᑐᑎᒃ 
ᐊᖑᓇᓱᑦᑐᖃᖅᑎᑦᑎᓪᓗᑎᒃ.  
 
ᑕᐃᒪᓕ ᓇᓗᓇᕈᓐᓃᕐᒪᑦ ᑖᒃᑯᐊ ᓇᓄᐃᑦ ᐊᑐᖅᑎᑕᐅᒻᒪᕆᒻᒥᒻᒪᑦ ᓯᓚᒧᑦ ᐊᓯᔾᔨᖅᐸᓪᓕᐊᓂᕐᒧᑦ, ᐅᕙᒍᓪᓕ 
ᓄᓇᕗᒻᒥᐅᑕᐅᓪᓗᑕ ᑕᒪᒃᑯᐊ ᐊᔾᔨᒌᖃᑦᑕᖏᒻᒪᑕ ᐃᓚᖏᑦ ᐊᒥᓲᓂᖅᓴᐅᓪᓗᑎᒃ ᐃᓚᖏᓐᓂᑦ.  
 
ᖃᓪᓗᓈᓪᓕ ᓄᓇᖓᓐᓂᑦ ᑕᒪᒃᑯᐊ ᖃᐅᔨᒪᓐᖏᑦᑐᑦ ᓇᓄᕐᓂᒃ, ᑐᑭᓯᐅᒪᓂᖃᓗᐊᖃᑦᑕᖏᒻᒪᑕ ᑐᑭᓯᐊᓪᓚᕆᒐᑎᓪᓗ 
ᑕᒪᔅᓱᒧᖓ ᓯᓚᐅ ᐅᖅᑰᓯᕙᓪᓕᐊᓂᖓᓄᑦ. ᐃᖅᑲᓇᐃᔭᖅᑎᒋᔭᒃᑲ ᐅᖃᐅᔾᔨᒋᐊᖃᒃᑕᕐᒪᑕ ᑕᒻᒪᖅᓯᒪᔪᓂᒃ 
ᑐᓴᖅᑎᑦᑎᒐᓱᓐᓂᕐᒧᑦ. 
 
ᑎᑎᖅᑲᐅᓯᐊᖃᑦᑕᕐᒥᔪᒍᑦ ᑐᕌᓐᑐ ᓯᑖᒥ ᑐᓴᒐᔅᓴᒻᒪᕆᐅᔪᓂᑦ ᒍᓘᑉ ᐊᓐ ᒪᐃᐅᓪ ᐊᒻᒪᓗ ᑕᐃᒃᑯᐊ ᑐᓴᒐᔅᓴᒻᒪᕆᐅᔪᑦ 
ᒥᐊᓕᒐᐃᑦ ᓄᓇᖓᓐᓂᑦ ᑕᒪᒃᑯᐊ ᓴᖅᑭᔮᖅᑎᑦᑎᒐᓱᐊᖅᑐᑕ ᑐᑭᓯᓇᑦᑎᐊᖅᑐᓂᒃ. ᑕᒪᓐᓇᓗ ᐱᓇᓱᓐᓂᐊᖅᐸᕋ 
ᐃᓄᐃᑦ ᐊᒻᒪᓗ ᖃᐅᔨᓴᖅᑎᐅᔪᑦ ᑖᒃᑯᐊ ᓇᓄᐃᑦ ᒫᓐᓇ ᐊᒥᓲᒻᒪᑕ. 
 
13 ᐊᔾᔨᒌᓐᖏᐊᕐᔪᑦᑐᓂᒃ ᑖᒃᑯᐊ ᐊᓯᖏᓐᓂᑦᑕᐅᖅ ᑲᑐᔾᔨᓪᓗᑕ ᒪᕐᕉᒻᒪᑎᒃ ᑕᓯᐅᔭᕐᔪᐊᖅ ᐱᖓᓐᓇᖓᓂᑦ, 
ᑭᓯᐊᓂᓕ ᑕᒪᒃᑯᐊ ᓇᓄᐃᑦ ᓄᖑᓕᖏᑦᑐᑦ.  
 
ᓄᓇᕗᑦ ᒐᕙᒪᒃᑯᖏᑦ ᐊᖏᖅᓯᒪᓂᐊᖅᑐᑦ ᑖᓐᓇ ᐱᑕᖃᐃᓐᓇᕐᓂᐊᕐᒪᑦ ᐊᖑᓇᓱᒃᑕᐅᖃᑦᑕᕐᓗᑎᒃᓗ.  

ᐅᓐᓄᓴᒃᑲᓐᓂᖅ ᓴᖅᑮᓂᐊᖅᑐᖓ ᓄᓇᕗᑦ ᒐᕙᒪᒃᑯᑦ ᑭᐅᔾᔪᑎᒋᔭᖓᓂᑦ ᒥᐊᓕᒐᐃᑦ ᐆᒪᔪᓕᕆᔨᒃᑯᖏᓐᓄᑦ 
ᕿᒥᕐᕈᔭᒃᓴᐅᓗᓂ. ᐊᖏᖃᑎᖃᖅᑐᒃᓴᐅᒋᕗᓯ ᑖᒃᑯᐊ ᓴᐳᑎᓯᒪᒋᐊᖃᕋᑦᑎᒍᑦ ᓇᓄᕐᓂᒃ ᑲᒪᓂᐅᒐᔪᖅ. ᖁᔭᓐᓇᒦᒃ 
ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ ᓇᑦᑎᖅ. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕ ᐲᑯ. 
 
ᐊᖓᔪᖅᑳᑉ ᐅᖃᐅᓯᖓ 095 - 2(3): ᐅᖁᒪᐃᑦᑐᓂᑦ ᓄᓇᒃᑰᔫᓂᑦ ᐊᖁᑎᒃᓴᔭᐅᓂᕐᒧᑦ ᐃᓕᓐᓂᐊᕈᑎᒃ (ᐲᑯ) 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ) ᖁᔭᓐᓇᒦᒃ ᐅᖃᖅᑏ. ᐅᓐᓄᓴᒃᑯᑦ. ᐅᓪᓗᒥ ᓂᑯᕕᑉᐳᖓ ᑐᓴᖅᑎᑦᑎᒍᒪᓪᓗᖓ 
ᐊᑦᓱᐊᓗᒃ ᑐᓴᕈᒥᓇᖅᑐᒥᒃ ᓄᓇᕗᒻᒥᐅᓄᑦ. ᑕᕝᕗᖓ ᐃᖅᑲᓇᐃᔭᖅᑎᓂᑦ ᐊᖏᖃᑎᒌᒍᑕᐅᔪᓐ. 
 
ᔮᓐᓄᐊᕆ 2006ᒥ 44ᖑᔪᑦ ᓄᓇᕗᒻᒥᐅᑕᐅᔪᑦ ᒧᐊᕆᔅᐳᕈᒃ ᐊᓐᑎᐊᕆᐅᒧᑦ ᓄᓇᓯᐅᓯᕆᓂᕐᒧᑦ 
ᐃᓕᓐᓂᐊᕆᐊᖅᑐᖅᑐᑎᒃ ᑕᐃᑲᓂ ᐊᓐᑎᐊᕆᐅᒥ. ᑖᓐᓇ ᐃᓂᓪᓚᒃᐸᓪᓕᐊᒍᑕᐅᕙᓪᓕᐊᒻᒪᑦ ᑕᕝᕙᓂ ᓄᓇᕗᒻᒥ 
ᓴᖅᑭᔮᓕᖅᐸᑕ.  
 
ᐅᖃᖅᑏ, ᑖᒃᑯᐊ 10 ᐱᓇᓱᐊᕈᓯᐅᔪᑦ ᒪᕐᕉᓐᓂᒃ ᐱᓇᓱᐊᕈᓰᓐᓂᒃ ᐊᑦᑕᕐᓇᑕᐃᓕᒪᓂᕐᒧᑦ ᐊᒻᒪ ᑎᓴᒪᑦ ᒪᕐᕉᒃ ᑎᓴᒪᑦ 
ᐱᓇᓱᐊᕈᓰᑦ ᐃᓕᓐᓂᐊᖅᑎᑕᐅᓗᑎᒃ ᐱᓕᒻᒪᒃᓴᖅᑎᑕᐅᓪᓗᑎᒃ ᐊᒻᒪᓗ ᐃᒫᒃ ᓴᓗᒻᒪᖅᓴᐃᓂᕐᒧᑦ ᓄᓇᓕᐅᔪᓂᑦ 
ᐅᔭᕋᓐᓂᐊᕐᕕᒥᓂᐅᔪᓂᓗ ᐊᑐᖅᑕᐅᒍᓐᓇᕋᔭᖅᑐᑦ. 
 
ᐊᒻᒪᓗ ᑖᒃᑯᐊ ᐃᓕᓐᓂᐊᕆᐊᖅᓯᒪᔪᑦ ᐊᒃᓱᕈᕐᓂᖃᑦᑎᐊᖃᑦᑕᖅᑐᑦ ᒫᓐᓇᐅᔪᖅ ᐃᓕᓐᓂᐊᖅᑐᑦ 92ᐳᓴᓐ 
ᐱᔭᕇᖅᑎᒋᕙᒃᑐᑦ. ᑕᐃᒃᑯᐊᓗ ᖃᐅᔨᒋᐊᖅᑕᐅᒃᑲᓐᓂᖃᑦᑕᕐᓂᐊᖅᑐᑎᒃ 12 ᐱᓇᓱᐊᕈᓰᑦ ᐱᔭᕇᖅᓯᒪᓕᕋᐃᒃᐸᑕ 
ᐃᖅᑲᓇᐃᔭᕈᓐᓇᕋᔭᕋᓗᐊᕐᒪᖔᑕ ᑖᒃᑯᐊ.  
 
ᐅᖃᖅᑏ, ᑖᒃᑯᐊ ᓄᓇᕗᒻᒥᐅᑦ ᐱᔪᓐᓇᖅᑎᑕᐅᕗᑦ ᐃᓚᒋᔭᐅᖃᑕᐅᑦᑎᐊᕈᓐᓇᕐᖓᑕ ᑮᓇᐅᔭᓕᐅᖅᐸᓪᓕᐊᓂᕐᒧᑦ 
ᐊᒻᒪᓗ ᑕᒫᓂ ᓄᓇᕗᒻᒥ ᓯᕗᓂᑦᑎᓐᓂᑦ ᐱᑕᖃᖁᒥᓇᕋᓗᐊᖅᑯᑦ ᓴᓇᔭᕆᐅᖅᓴᕐᓂᕐᒧᑦ ᐃᓕᓴᕕᒻᒥᑦ. ᖁᔭᓐᓇᒦᒃ 
ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ. ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᑕᐹᖅᔪᒃ. 
 
ᐊᖓᔪᖅᑳᑉ ᐅᖃᐅᓯᖓ 096 - 2(3): ᐅᑭᐅᖅᑕᖅᑐᓕᒫᓂ ᐱᓕᕆᐊᒃᓴᐃᑦ - ᐃᑯᒪᒥᒃ ᐅᓪᓚᐅᑎᖃᕐᓂᖅ 

(ᑕᐹᖅᔪᒃ) 



ᓇᒡᒐᔾᔭᐅ, ᔫᓂ 12, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

1941

ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐅᓪᓗᒥ ᓇᖏᖅᓯᔾᔪᑎᒋᔭᕋ ᑕᕝᕗᖓ ᐃᓪᓘᑉ 
ᐃᓗᐊᓂ. ᑖᓐᓇᐃᓛᒃ ᐸᕐᓇᒃᑕᐅᕙᓪᓕᐊᓕᖅᑎᓪᓗᒍ ᖃᓄᕈᓗᔮᓗᒃ ᐱᓕᕆᖕᒪᑕ ᑲᓇᑕᒥ ᐅᑭᐅᒃᑯᑦ 
ᐱᓐᖑᐊᕕᒃᔪᐊᕐᓂᖃᕐᒃᓂᐊᖅᑎᓪᓗᒋᑦ 2007ᒥ ᑖᓐᓇ ᓄᓇᕗᒻᒥ ᐃᓛ ᐃᑯᒪᖃᐅᑎ ᐅᕝᕙᓗᑭᐊᖅ ᖁᓪᓕᖅ 
ᓇᑉᐸᖅᑕᕐᓗᑭᐊᖅ.  
 

ᖃᓄᓪᓚᑦᑖᑭᐊᖅ ᑕᐃᖕᒪᖔᒃᑯᑦ ᓇᓗᓪᓗᒍ. ᑖᓐᓇᐃᓛᒃ ᑲᓇᑕᐅᑉ ᐊᒡᒍᒥᐅᑕᖏᑦ ᑕᒫᓂ 
ᐅᑭᐅᖅᑕᖅᑑᒥᐅᑕᐅᓂᕋᖅᑕᐅᒍᔪᒥ ᖁᑦᑎᒃᑐᒥᐅᑕᐃᑦ 2007ᒥ ᐱᓐᖑᐊᕕᒃᔪᐊᕐᓂᖃᖅᑎᑦᑎᓂᐊᕐᒪᑕ ᐊᒻᒪᓗ ᑖᓐᓇ 
ᓇᓗᓇᐃᒃᑯᑕᕆᔭᐅᓲᒃ ᐃᑯᒪ ᑕᒪᒃᑯᓄᖓ ᓄᓇᓕᓕᒫᓅᓐᖓᕐᓂᐊᕐᒪᑕ ᐅᑭᐅᖅᑕᖅᑐᒦᑦᑐᓄᑦ ᑕᒫᓂ 
ᖁᑦᑎᒃᑐᒥᐅᑕᐅᔪᓄᑦ.  
 

ᐄᑉᐳ 2006ᒥᑦ 2007ᒧᑦ ᑕᐃᒪ ᐱᖓᓱᐃᓕᖓᖕᒪᑕ ᑖᒃᑯᐊ ᐃᑯᒪᔪᑦ ᓇᓗᓇᐃᒃᑯᑕᕆᔭᐅᓲᑦ 
ᐱᓐᖑᐊᕐᓂᐊᖅᑎᓪᓗᒋᑦ. ᑖᒃᑯᐊ ᓲᕐᓗ ᑕᒪᐃᓐᓄᓕᒫᑦᑎᐊᖅ ᑲᓇᑕᐅᑉ ᐅᑭᐅᖅᑕᖅᑐᖓᓂᑦ ᑕᒪᒃᑯᐊ 
ᖁᑦᑎᒃᔪᒥᐅᓕᒫᖅ ᐱᔭᐅᓇᓱᖕᓂᐊᕐᒪᑦ. ᑖᓐᓇ ᐸᕐᓇᒃᑕᐅᑎᓪᓗᒍ ᐱᓐᖑᐊᕕᐅᓂᐅᔪᒫᖅᑐᖅ ᐅᑭᐅᖅᑕᖅᑐᒥ ᑲᓇᑕᒥ 
ᕕᑉᐳᐊᕆ 23 2007ᖑᓕᖅᐸᑦ. ᑕᐃᒪᓐᓇ ᐊᒃᑎᒋᔪᒥᒃ ᓯᕗᓂᐊᒍᑦ ᐅᒃᑐᖅᑐᖃᓚᐅᖅᓯᒪᖏᒻᒪᑦ ᐊᒻᒪᓗ ᑕᒪᓐᓇ 
ᐱᔭᕆᑐᓂᐊᖅᑑᒐᓗᐊᖅ ᑲᓇᑕᒥᐅᑕᓕᒫᑦ ᐊᒃᑐᖅᑕᐅᔪᓐᓇᖁᓪᓗᒋᑦ ᐊᖅᑯᓵᖅᑕᐅᔪᓐᓇᖁᓪᓗᒋᑦ.  
 

ᑕᒪᓐᓇ ᐱᕕᖃᕈᓐᓇᖅᑎᒃᑲᑦᑎᒍᑦ ᑕᒫᓂ ᓄᓇᕘᒥ ᐅᑭᐅᖅᑕᖅᑐᒥ ᐃᑲᔪᖅᑎᖃᖅᖢᑕ, ᑭᓯᐊᓂ ᐅᓇᑕᖅᑐᒃᓴᓂᑦ 
ᑖᒃᑯᐊᓗ ᒥᕐᖑᐃᖅᓯᕐᕕᓕᕆᔨᒃᑯᓐᓂᑦ Parks Canada ᐊᒻᒪᓗ ᐸᓖᓯᒃᑯᓐᓂᑦ, ᕼᐊᒻᓚᒃᑯᓐᓂᑦ ᐊᒻᒪᓗ ᑖᒃᑯᐊ 
ᐱᖓᓲᔪᓂᑦ ᐊᕕᒃᑐᖅᓯᒪᔫᔪᓂᑦ ᑲᓇᑕᐅᑉ ᐅᑭᐅᖅᑕᖅᑐᖓᓂᓐᖔᖅᓯᒪᔪᑦ ᑖᒃᑯᐊ ᑲᑐᔾᔨᖃᑎᒌᖕᒪᑕ ᔫᑲᓐᓗ, ᐊᒻᒪᓗ 
ᓄᓇᑦᑎᐊᖅ ᒐᕙᒪᒃᑯᖏᑦ ᐃᓚᐅᑎᓪᓗᒋᑦ ᐅᕙᑦᑎᓐᓄᑦ. ᑖᒃᑯᐊ ᓇᓗᓇᖏᑦᑎᐊᖅᑐᖅ ᖃᖓ 
ᓄᓇᑦᓯᓐᓄᐊᕐᓂᐊᕋᔭᕐᒪᖔᑕ ᑖᓐᓇ ᐃᑯᒪᑎᑕᐅᓛᑐᖅ ᓇᓗᓇᐃᒃᑯᑕᕆᔭᐅᓚᐅᖅᑐᖅ ᐊᒻᒪ ᑖᓐᓇ ᐃᖅᑲᓇᐃᔭᖅᑎᒃᑲ 
ᓄᓇᑦᓯᓐᓂᑦ ᐱᓕᕆᖃᑎᖃᖅᐸᓪᓕᐊᔪᑦ ᑖᒃᑯᐊ ᖃᓄᖅ ᑲᒪᒋᔭᐅᑦᑎᐊᕈᓐᓇᕐᓂᐊᕐᒪᖔᑕ.  
 

ᑕᒪᓐᓇ ᖁᕕᐊᓲᑕᐅᑎᓪᓗᒍ ᐸᕐᓇᒃᐸᓪᓕᐊᑎᓪᓗᑕ ᓄᓇᕘᒥᐅᓕᒫᑦ ᐃᓚᐅᕝᕕᖃᕈᓐᓇᖁᒐᓗᐊᖅᐸᕗ ᑕᒪᑐᒥᖓ 
ᐱᕙᓪᓕᐊᑎᓪᓗᑕ ᐊᒻᒪᓗ ᑖᓐᓇ ᑕᐃᒪ ᑐᖅᓲᓐᓃᓐᓂᐊᕐᒪᑦ ᑕᑯᔭᐅᔪᓐᓇᕐᓂᐊᖅᖢᓂ ᐃᑯᒪᑎᑕᐅᔪᒫᖅᑐᖅ 
ᓇᓗᓇᐃᒃᑯᑕᕆᔭᐅᓗᓂ ᐱᓐᖑᐊᕕᒃᔪᐊᖅᑐᖃᓕᖅᐸᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 
 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑲᑎᒪᔾᔪᑎᔅᓴᑎᓐᓂᑦ ᓇᒻᒪ 3. ᒥᓂᔅᑕᐃᑦ ᐅᖃᐅᓯᔅᓴᖏᑦ. ᖁᔭᓐᓇᒦᒃ. ᒪᒥᐊᓇᖅ. 
ᓇᒻᒪ 2. ᑲᑎᒪᔾᔪᑎᔅᓴᖏᓐᓂᑦ ᓇᒻᒪ 3. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᐊᕐᕕᐊᓄᑦ ᒪᓕᒐᓕᐅᖅᑎ, ᐊᓚᕋᓚᒃ. 
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 

ᒪᓕᒐᓕᐅᖅᑎᐅᑉ ᐅᖃᐅᓯᖓ 241 - 2(3): ᖁᕕᐊᓱᒍᑎᖃᕐᓂᖅ ᓄᓇᕘᒥ ᐃᓕᓴᐃᔨᒃᓴᓐᖑᕐᓂᕐᒧᑦ 
ᐃᓕᓐᓂᐊᖅᑎᓂᑦ (ᐊᓚᕋᓚᒃ) 

 

ᐊᓚᕋᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐅᓪᓗᒥ ᓂᑯᕕᔾᔪᑎᒋᔭᒃᑲ ᑖᒃᑯᐊ ᓇᑯᕐᒦᕈᒪᓪᓗᒋᑦ ᑕᐃᒃᑯᐊ 
ᐃᓕᓐᓂᐊᓚᐅᖅᑐᐃᑦ ᐊᕐᕕᐊᓂ (ᐃᓗᑑᓯᓐᖑᖅᓴᓂᕐᒧᑦ)? ᐃᓗᓐᓂᐊᖅᑎᑦᑎᔨᐅᓂᖅᓴᒧᑦ ᑕᐃᒃᑯᐊ 
ᐅᖃᐅᓯᕆᓚᖓᔭᒃᑲ.  ᐅᖃᖅᑏ, ᓯᕗᓪᓕᖅᐹᒥ ᖁᔭᓐᓇᒦᕈᒪᒐᒃᑯ ᑖᓐᓇ ᒥᓂᔅᑕ ᐲᑯ ᐊᒻᒪᓗ ᑕᐃᒃᑯᐊ 
ᐃᖅᑲᓇᐃᔭᖅᑐᖁᑎᖏᑦ ᐊᕐᕕᐊᓄᐊᕈᓐᓇᓚᐅᕋᑦᑕ ᓯᕙᑖᕐᕕᒻᒥ, ᐅᖓᓯᑦᑐᐊᓘᒐᓗᐊᖅᑎᓪᓗᒍ ᐅᑎᕐᔭᕈᓐᓇᓚᐅᕋᑦᑕ 
ᑕᑲᓄᖓ ᐊᒻᒪᓗ ᑖᒃᑯᐊ ᑕᐅᓄᓐᖓᐅᓚᐅᖅᑐᑦ 13-ᖑᒪᐅᕋᑦᑕ ᑎᒻᒥᓲᒥᑦ, ᓂᓐᓂᐅᒐᓚᒃᑲᓗᐊᖅᑐᑕ ᑕᐅᓄᖓ 
ᓯᕗᒧᕈᓘᔭᓚᐅᕐᒥᒐᑦᑕ ᐊᒻᒪ ᑕᒪᐅᖓᖅᑐᑕ, ᑕᕝᕗᖓ ᐅᑎᖅᑐᑕ ᐅᓪᓛᒃᑯᑦ ᓴᓇᑦᑕᐃᓕᒥ.  
 

ᐃᓛ ᖁᕕᐊᓱᑦᑐᓪᓚᕆᐅᒐᒪ ᑖᒃᑯᐊ ᐃᓕᓐᓂᐊᕌᓂᓚᐅᖅᑐᑯᓗᐃᑦ ᖁᕕᐊᒋᒍᒪᓪᓗᒋᑦ NTEP-ᒧᑦ ᑕᐃᑲᓂ 
ᐃᓕᓴᐃᓱᓐᖑᖅᓴᓂᕐᒧᓂᓛᒃ ᐱᐊᓂᒍᑎᓚᐅᖅᑐᑦ ᐊᕐᕕᐊᓂ. ᐊᒻᒪᓗ ᑖᒃᑯᐊ ᐱᓗᐊᖅᑐᒥᑦ ᓇᓗᓇᐃᕈᒪᔭᒃᑲ 
ᐃᓕᑕᕆᔪᒪᓪᓗᒋᓪᓗ ᐅᑯᐊᖑᔪᐃᑦ: ᓲᓴᓐ ᐋᕐᓗᒃ, ᑎᐅᕈ ᐸᐃᑯ, ᒥᓯᐅᓪ ᑰᓕ, ᔮᓱᐊ ᐃᒃᑲᕐᕆᒃ ᒋᕕᓐᔅ, ᐋᓐᔨᓖᓐ  
ᐃᒃᑲᕆᒃ ᑯᒻᒪᒃ, ᓵᔅᓕᓐ ᐅᒃᑯᑕ ᒪᓚᒃ, ᐋᒡᓇᔅ ᒪᓐᖓᖅ, ᒫᒋ ᒪᓂᖅ, ᕉᕙᔅ ᒪᓂᖅ, ᑎᕙᓂ ᐊᓂᒃᓴᖅ ᒪᑉᐸ. ᑖᒃᑯᐊ 
ᖁᓕᐅᓚᐅᕐᒪᑕ ᑕᐃᑲᓂ ᐃᓕᓐᓂᐊᕐᓂᖏᓐᓄᑦ ᐱᐊᓂᒍᓯᑦᑐᑦ.  
 

ᐊᑯᓂᐅᓕᖅᑐᖅ ᑕᒪᒃᑯᐊ ᐃᓕᓐᓂᐊᖃᑦᑕᖅᑐᐃᑦ ᐱᐊᓂᑉᐸᓪᓕᐊᔪᐃᑦ ᓲᕐᓗ ᐃᓇᖏᐅᑎᕙᓪᓕᐊᓂᔅᓴᖏᑦ 
ᓈᒻᒪᔅᓯᕙᓪᓕᐊᓕᖅᑎᓪᓗᒋᑦ ᐊᑲᐅᓈᖅᑐᓪᓚᕆᐅᒻᒪᑕ ᐃᓕᓐᓂᐊᖅᑎᑦᑎᔨᐅᖃᑦᑕᓚᐅᖅᓯᒪᔪᓄᑦ ᑕᐃᔅᓱᒪᓂ 
ᐃᓄᓪᓚᕆᓐᓂᑦ ᐃᓕᓐᓂᐊᖅᑎᑦᑎᖃᖃᑦᑕᓕᓵᖅᑎᓪᓗᒋᑦ. ᐊᒻᒪᓗ ᖁᕕᐊᓱᑦᑐᓪᓚᕆᐅᒐᒪ ᑖᒃᑯᐊ 
ᐃᓚᖏᐅᑎᕙᓪᓕᐊᔪᔅᓴᐅᓂᐊᖅᑎᓪᓗᒋᑦ  

ᐃᒻᒫᑦ ᐃᓄᑦᑎᑐᓪᓗ ᐅᖃᕈᓐᓇᓪᓚᕆᓪᓗᑎᒃ ᐃᓗᓐᓂᐊᖅᑎᑦᑎᔨᐅᓗᑎᓪᓗ ᑐᑭᓯᐅᒪᖃᑎᒌᒍᓐᓇᕐᓂᖅᓴᐅᒍᒫᕐᒪᑕ 
ᓇᓗᓇᓐᖏᒻᒪᑦ. ᐊᒻᒪᓗ ᓂᕈᐊᖅᑕᐅᖃᑎᒃᑲ ᖁᕕᐊᓱᖃᑎᒋᒍᒪᓪᓚᕆᒃᑲᔅᓯ ᑖᒃᑯᐊ NTEP-ᒧᑦ ᐋᖅᑭᑦᑕᐅᓚᐅᖅᑐᐃᑦ 
ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐊᑑᑎᖃᓪᓚᕆᓐᓂᖓ ᑕᑯᔅᓴᕈᖅᐸᓪᓕᐊᓕᕇᕐᒪᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᐊᓚᕋᓚᒃ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᑕᐹᖅᔪᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 242 - 2(3): ᐃᒡᓗᓕᒻᒥ ᐃᓕᓐᓂᐊᕐᕕᐊᓗᒻᒥᒃ ᐃᓱᓕᒃᓯᔪᐃᑦ (ᑕᐹᖅᔪᒃ) 
 
ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪ ᐅᓪᓗᑐᐃᓐᓇᐅᓚᐅᖅᑐᒥ ᐃᓪᓗᓕᒻᒥᑦᑕᐅᖅ ᖄᖐᓂᖃᖅᑐᖃᓚᐅᕐᒥᒻᒪᑦ 
ᑖᒃᑯᓄᖓ ᐃᓕᓐᓂᐊᖅᑐᓄᑦ, ᑖᒃᑯᐊ ᐃᓕᓴᖅᑕᐅᔭᕆᐊᓖᑦ ᐃᓕᓐᓂᐊᕐᕕᐅᑉ ᐃᓗᐊᓂ ᒍᕋᐃᑦ 12-ᒧᑦ ᐃᓱᒪᖃᕐᒪᑕ. 
ᑖᒃᑯᐊ ᖄᖐᔪᓐᓇᓚᐅᖅᑐᐊᓐᓅᒻᒪᑕᐃᓛᒃ, ᐅᓄᕐᓂᖅᐹᖑᒻᒪᕆᑦᑐᑎᓪᓗ ᑕᕝᕙᓂ ᐃᓕᓐᓂᐊᕐᕕᒃ 
ᐊᑐᖅᑕᐅᓕᖅᑎᓪᓗᒍ ᐃᓕᓴᐃᓂᕐᒧᑦ.  
 
16-ᖑᓚᐅᕐᒪᑕ ᑖᒃᑯᐊ ᑐᓵᔭᐅᔾᔮᔪᔅᓴᐅᓐᖏᑦᑑᒐᓗᐊᑦ ᐊᑎᖏᑦ ᑕᐃᒍᕈᒪᓪᓗᒋᑦ ᑕᕝᕙᓂᓘᓐᓃᑦ 
ᐅᐱᒍᓱᖃᑕᐅᓂᖏᓐᓂᑦ ᓂᕈᐊᖅᑕᐅᖃᑎᒋᓯᒪᔭᒃᑲ ᐸᑦᑕᖅᑐᓕᖅᐸᑕ ᖃᑲᒍ ᐃᓕᓐᓂᐊᖅᑐᑦ ᓇᓕᐊᓐᓂᑦ ᑖᒃᑯᐊ 
ᖃᐅᔨᓴᖅᑎᓐᖑᕐᓂᖅᐸᑦ ᐊᑎᖓᓂᑦ ᑕᑯᓛᕐᒪᑕ ᐅᖃᐅᓯᖏᑦ ᐅᓐᓃᑦ ᑕᐃᒍᕐᓂᐊᕋᒃᑭᑦ:  
 
ᑖᓚ ᐊᑭᑦᑎᖅ, ᑯᐊᕋ ᐊᑭᑦᑎᖅ, ᔭᐃᓴᓐ ᐊᖏᓕᖅ, ᑰᑦ ᐊᖄᑦᓯᐊᖅ, ᓗᕇᑕ ᐊᕐᓇᑦᓯᐊᖅ, ᒪᓕᓴ ᐊᕐᓇᑦᓯᐊᖅ, ᐋᓚᓐ 
ᐅᖅᓱᐊᖅ, ᔮᓂᓴᓐ ᕘᒋᓴᓐ ᓯᒥᑦ, ᓚᐃᓚ ᕼᐊᐅᓕ, ᔭᓯᑲ ᕉᓯ ᑯᒻᒪᒃ, ᕉᓵᓐ ᑲᓐᖑᖅ, ᐊᓯᑕ ᐅᑯᓐᓄᖅ, ᓵᓕ ᑯᓄᒃ, 
ᐃᓕᓴᐱ ᖃᐅᒻᒪᒃ, ᓲᒪᓐ ᑐᓗᒑᕐᔪᒃ, ᐊᓕᒃᓴᓐᑐᕌ ᐅᖔᓛᖅ, ᑐᕋᐃᓯ ᐅᑕᑦ ᐊᒻᒪᓗ ᑎᐅᕆ ᐅᔭᕋᒃ. 
 
ᑖᒃᑯᐊ ᐊᑐᖅᑕᐅᓗᐊᓐᖏᑦᑐᒥᑦ ᖁᔭᓐᓇᒦᕈᒪᓪᓗᒋᑦ ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᐱᓕᕆᑦᑎᐊᕐᓂᖏᓐᓄᑦ 
ᑮᓇᐅᔭᖃᖅᑎᑦᑎᖃᑦᑕᕐᓂᖏᓐᓄᓪᓗ ᐃᓄᐃᑦ ᑕᒪᒃᑯᐊ ᒪᒃᑯᑦᑐᕗᑦ ᒫᓐᓇ ᐱᔪᓐᓇᖅᓯᕙᓪᓕᐊᔪᐊᓐᓅᒻᒪᑕ 
ᓄᓇᕐᔪᐊᕐᒧᑦ ᑕᐅᕗᖓ ᐱᔪᓐᓇᖅᓯᖁᓪᓗᒋᑦ ᑖᒃᑯᐊ ᖁᔭᓐᓇᒦᖅᑕᖅᐸᒃᑲ ᐃᓕᓐᓂᐊᖅᑐᓕᕆᔨᒃᑯᑦ. 
 
ᐊᒻᒪᓗ ᐃᓱᒪᓇᕋᓗᐊᖅᐳᖅ, ᐅᖃᖅᑎᑦᑎᔩ ᑕᒪᒃᑯᐊ ᓴᓇᔭᒃᓴᒧᑦ ᐱᑲᐅᑎᒋᑦᑕᖏᑦᑑᒐᓗᐊᑦ ᐊᓂᒍᐃᖃᑦᑕᖅᑐᑦ 
ᐃᓕᓐᓂᐊᖅᑕᒥᓐᓄᑦ ᑭᓯᐊᓂ ᒪᑐᐃᕈᔾᔭᐅᕐᔪᐊᖃᑦᑕᕐᒪᑕ ᐱᕚᓪᓕᒃᑲᓐᓂᕈᑎᔅᓴᖏᓐᓂᑦ ᑕᒪᓐᓇ 
ᐃᓕᓐᓂᐊᖅᐸᓪᓕᐊᔪᓄᑦ ᐊᒃᓱᕈᒃᑲᓐᓂᖁᓇᖅ ᐊᒻᒪᓗ ᓯᕗᓂᕆᓂᐊᖅᑕᑎᓐᓂᑦ ᐃᓚᒌᓚᐅᓐᖏᓐᓂᖏᓐᓂ 
ᑐᓴᐅᒪᑎᑕᐅᒐᑦᑕ ᓂᕈᐅᑦᑎᐊᖅᐳᖓ ᑖᒃᑯᐊ ᓇᓕᐊ ᐊᓂᒍᐃᔪᑦ ᑕᐃᒪᓐᓇᐃᑦᑐᓐᖑᓛᕆᐊᔅᓴᖏᓐᓂᑦ. ᐅᖃᖅᑎᑦᑎᔩ, 
ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᑕᐹᕐᔪᒃ. ᖁᑦᑎᑦᑐᒧᑦ ᒪᓕᒐᓕᐅᖅ, ᐹᓇᐸᔅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 243 - 2(3): ᐊᐅᓱᐃᑦᑐᒧᑦ ᓄᑦᑎᖅᑕᐅᓯᒪᔪᑦ (ᐹᓇᐸᔅ) 
 
ᐹᓇᐸᔅ: ᖁᔭᓐᓇᒦᒃ ᐅᖃᖅᑎ, ᐅᓪᓗᑯᒃ. ᒫᓐᓇ ᐅᖃᐅᓯᖃᕈᒪᔪᖓ  ᐊᔾᔨᖏᓐᓂᑦᑎᑎᖅᑲᐅᓯᐊᕆᓚᐅᖅᑕᒪ, 
ᑎᑎᕋᖅᑕᐅᔪᕕᓂᖅ ᒐᕙᒪᒃᑯᑦ ᓯᕗᓕᖅᑎᒋᔭᑦᑎᓐᓄᑦ, ᐹᓪ ᐅᑲᓕᕐᒧᑦ. ᑖᓐᓇ ᑎᑎᕋᒃ ᒥᐅᕆ ᐊᐅᓪᓚᓗᒻᒦᖔᖅᑐᖅ, 
ᑖᓐᓇ ᑭᒡᒐᖅᑐᖅᕕᒋᔭᕐᓂ ᖃᐅᓱᐃᑦᑐᒥ. ᑖᓐᓇ ᑎᑎᕋᒃ ᓇᓗᓇᐃᖅᓯᓯᒪᑦᑎᐊᕐᒪᑦ ᖃᓄᖅ ᑕᐅᕙᓂ ᑭᖑᓂᖔᑦᑎᓐᓂ 
ᖃᓄᐃᓘᖃᑦᑕᖅᑐᕕᓂᐅᒻᒪᖔᑕ ᐊᒻᒪᓗ ᐅᓪᓗᒥ ᐃᓗᐊᓐᖏᓕᐅᕈᑎᒋᔭᖏᓐᓂᑦ ᑖᒃᑯᐊ ᐃᓄᖏᑕ Grise Fiord-
ᒥᐅᑦ. ᐅᓪᓗᒥᓗ ᓇᖏᖅᓯᔾᔪᑎᖃᖅᑐᖓ ᑖᒃᑯᐊ ᐃᓚᖏᑦ ᐃᓗᐊᓃᑦᑐᑦ ᑕᕝᕙᓂ ᑎᑎᕋᐅᑉ ᖃᐅᔨᒃᑲᕈᒪᓪᓗᒋᑦ 
ᑖᒃᑯᓄᓐᖓ ᑲᑎᒪᔨᐅᖃᑎᑦᑎᓐᓄᑦ. 

ᐅᖃᖅᑏ, ᖃᐅᔨᒪᒻᒪᑕ ᒪᓕᒐᓕᐅᖅᑏᑦ ᑕᐃᒪ ᐃᓄᐃᑦ ᓅᑕᐅᓚᐅᖅᓯᒪᒻᒪᑕ ᐃᓄᒃᔪᐊᕐᒥᒃ ᒥᑦᑎᒪᑕᓕᖕᒥᒃ ᑕᑉᐸᐅᓐᖓ 
Grise Fiord-ᒧᑦ. ᑕᐃᒪᓕ ᐅᓄᖅᑐᓂᑦ ᐱᔾᔪᑎᖃᖅᑑᒐᓗᐊᖅ ᓅᑕᐅᔾᔪᑎᒋᓚᐅᖅᑕᖏᑦ, ᑭᓯᐊᓂᓕ ᑖᒃᑯᐊ 
ᐃᑲᔪᖅᑐᐃᖏᓐᓇᕐᒪᑕ ᒐᕙᒪᑐᖃᒃᑯᓐᓂᒃ ᑕᒪᑐᒥᓐᖓ ᓴᐳᔾᔨᓯᒪᓂᕐᒥᒃ ᑕᑉᐹᓄᑦ ᖁᑦᑎᑦᑐᒥ ᓄᓇᖓᓐᓂ. 
 
(ᑐᓵᔨᒃᑯᑦ) ᐅᖃᖅᑏ, ᑖᒃᑯᐊ ᓂᕈᐊᖅᑎᓂᑦ ᑎᑎᕋᓚᐅᖅᑕᖏᑦ ᓇᓗᓇᐃᔭᐃᓯᒪᔪᑦ ᖃᓄᐃᑦᑐᓂᑦ ᐱᔨᑦᑎᕈᑎᓂᑦ 
ᓴᖅᑭᔮᕐᓂᐊᕐᓇᕋᖅᑐᓂᓪᓗ ᐱᑕᖃᓚᐅᕐᒪᖔᖅ, ᐊᒻᒪ ᓯᖁᒥᑕᐅᓯᒪᓪᓗᑎᒃ ᑲᓇᑕᐅᑉ ᒐᕙᒪᒃᑯᖏᓐᓂ. 
 
ᓲᕐᓗ ᓴᐴᓗᑕᖃᓐᖏᓐᓂᖅ ᐅᒥᐊᖏᑦ, ᐱᔨᑦᑎᕈᑏᑦ ᐊᑭᖏᑦ, ᐊᒻᒪᓗ ᐱᐅᓐᖏᓗᐊᕐᓂᖏᑦ 
ᐊᑐᐃᓐᓇᕈᖅᑎᑕᐅᑎᓪᓗᒋᑦ ᖃᖓᑕᓲᖅᑎᓄᑦ ᐊᒻᒪᓗ ᓄᓇᓖᑦ ᐃᓗᓖᖏᓐᓂᑦ ᐱᖁᑎᖅᔪᐊᖃᐅᓐᖏᓗᐊᕐᓂᖏᑦ. 
ᑕᐃᒪᓐᓇ ᐅᓄᖅᑐᑦ ᐃᓱᒪᖃᕐᒪᑕ ᓂᕈᐊᖅᑎᕗᑦ, ᐃᔅᓯᓐᓇᒃᑯᒋᔭᐅᖅᑰᔨᒻᒪᑕ ᐊᐅᓱᐃᑦᑐᕐᒥᐅᑦ ᑕᒪᒃᑮᓐᓄᑦ ᓄᓇᕗᑦ 
ᐊᒻᒪ ᑲᓇᑕᐅᑉ ᒐᕙᒪᒃᑯᖏᓐᓄᑦ.  
 
ᐅᖃᖅᑏ, ᐱᕕᖃᕐᓂᓐᓂ ᖁᔭᓐᓇᒦᕈᒪᔭᕋ ᐊᐅᓪᓚᓗᒃ ᑎᑎᕋᓚᐅᕐᒪᑕ ᑕᒪᒃᑯᓂᓐᖓᓗ ᑎᑎᕋᐅᑎᖃᕈᓐᓇᓚᐅᕐᒪᑦ 
ᐅᕙᑦᑎᓐᓄᑦ.  
 
ᓈᒻᒪᒃᓯᑉᐸᑦ ᑖᒃᑯᐊ ᑎᑎᖅᑲᑦ ᐃᓗᐃᒃᑲᐅᓗᑎᑦ ᒪᓕᒐᓕᐅᕐᕕᒻᒧᑦ ᓴᖅᑭᕐᓂᐊᖅᑕᒃᑲ, ᐊᒻᒪ ᐊᔭᐅᕆᓪᓗᖓ ᒥᓂᔅᑕᓂᑦ 
ᑕᐃᒃᑯᐊ ᑎᑎᖅᑲᐃᑦ ᐅᖃᓕᒫᖅᑕᐅᖁᓪᓗᒋᑦ ᐊᒻᒪᓗ ᐃᓱᒫᓘᑎᒋᔭᖏᑦ ᓇᓗᓇᐃᔭᖅᑕᖏᑦ ᐅᖃᓕᒫᖅᑕᐅᖁᓪᓗᒋᑦ. 
ᖁᔭᓐᓇᒦᒃ ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ ᐹᓇᐸᔅ. ᒪᓕᒐᓕᐅᖅᑎ ᐃᖃᓗᑦᑑᑦᑎᐊᒧᑦ, ᐲᑕᓴᓐ. 

(ᐲᑕᓴᓐ) 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐅᓪᓗᒥ ᓇᖏᖅᓯᔪᖓ ᑐᑭᓯᕚᓪᓕᕐᓂᐊᕋᑦᑕ ᖃᓄᖅ 
ᑲᔪᓯᑦᑎᐊᕐᓂᖃᓚᐅᕐᒪᖔᖅ 9-ᒋᔭᖓᑦ ᓄᓇᕘᒥ ᐅᔭᕋᕐᓂᐊᕐᓂᕐᒧᑦ ᑲᑎᒪᕕᔾᔪᐊᕐᓂᖃᖅᑎᓪᓗᒋᑦ ᒫᔾᔨ 31ᒥᒃ ᐄᐳᕈ 
2-ᒧᑦ ᐃᖃᓗᑦᑑᑦᑎᐊᕐᒥ. 
 
ᓯᕗᓕᖅᑎ ᐊᒻᒪ ᒥᓂᔅᑕᐃᑦ ᐊᑭᓱᒃ ᐊᒻᒪᓗ ᐲᑯ ᑕᐃᑯᖓ ᐅᐸᓚᐅᖅᑐᐃᑦ. ᐃᓚᐅᔭᕆᐊᖃᓪᓚᕆᓚᐅᖅᑐᑦ 
ᑲᔪᓯᑦᑎᐊᕐᓂᐊᕐᒪᑦ ᑲᑎᒪᓂᖅ ᐊᒻᒪᓗ ᖁᔭᓐᓇᒦᖅᑐᖓ ᑖᒃᑯᐊ ᐃᑲᔪᖅᓱᕐᒪᑕ.  
 
ᐅᖃᖅᑏ, 250ᖏᓐᓃᑦᑐᑦ ᑲᑎᒪᔨᐊᖅᑐᓚᐅᖅᓯᒪᔪᑦ ᐅᑭᐅᖅᑕᖅᑐᒥᐅᑦ ᑲᓇᑕᒥᐅᓪᓗ. ᐊᒻᒪᓗ ᑕᐃᑲᓂ 
ᑲᑎᖃᑎᒋᔪᓐᓇᖅᓯᓚᐅᖅᑕᕗᑦ ᑕᐃᒪᐃᑦᑐᓕᕆᔨᐅᖃᑕᐅᔪᑦ ᐅᔭᕋᕐᓂᐊᕐᕕᒻᒥᑦ ᒐᕙᒪᒃᑯᓐᓂᓪᓗ ᑕᒪᓐᓇ 
ᐅᖃᐅᓯᕆᔭᐅᑦᑎᐊᕈᓐᓇᕐᓂᐊᕐᒪᑕ. 
 
ᐅᖃᖅᑏ, ᖁᕕᐊᓱᓚᐅᖅᑐᖓ ᑲᑎᖃᑎᒋᓚᐅᕋᒃᑭᑦ ᐅᓄᖅᑐᑦ ᑲᑎᒪᔨᐊᖅᑐᑦ, ᐊᒻᒪᓗ ᐊᖏᕐᕋᖅᑎᓪᓗᒋᑦ 
ᐅᖄᓚᕕᒋᓚᐅᖅᖢᒋᑦ. ᖁᕕᐊᓱᒻᒥᔪᖓ ᐊᒃᓱᐊᓗᒃ ᖁᕕᐊᓲᑎᖃᓚᐅᖅᑐᑦ ᑲᑎᒪᓂᕐᒥ ᐊᒻᒪᓗ ᓄᓇᕗᑦ 
ᐱᐅᔪᐊᓘᓇᕋᖅᑕᐅᓪᓗᓂ. ᑭᓯᐊᓂ ᑕᐃᒃᑲᓗᐊᖅᑎᓪᓗ ᑐᓴᕆᐅᕐᒥᔪᖓ ᒐᕙᒪᒃᑯᑦ ᐊᐳᖅᑕᐅᑎᓗᐊᕌᓗᖏᑦ 
ᐲᔭᖅᑕᐅᔾᔫᒥᖁᓪᓗᒋᑦ ᐱᔪᓐᓇᐅᑎᑖᕈᑏᓪᓗ. 

ᑕᒪᓐᓇ ᓂᓪᓕᐅᑎᒋᓯᒪᓕᖅᑕᕋ ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓐᓄᑦ ᐊᒻᒪᓗ ᐊᑕᐅᓯᐅᓐᖏᑦᑐᓄᑦ 
ᐅᔭᕋᕐᓂᐊᖅᑎᓄᑦ ᕿᓂᖅᑎᓄᓪᓗ ᖃᓄᖅ ᑕᒪᓐᓇ ᐃᓕᓐᓂᐊᕈᑕᐅᒃᑲᓐᓂᕈᓐᓇᕐᓂᐊᕐᒪᑦ.  
 
ᐅᖃᖅᑏ, ᑲᒻᐸᓃᑦ ᑐᓴᖅᑎᑕᐅᓚᐅᖅᑐᒍᑦ ᐅᓄᖅᑐᑦ ᐃᖅᑲᓇᐃᔮᒃᓴᑦ ᓴᖅᑭᕐᓂᐊᖅᑐᑦ ᐱᓕᒻᒪᖅᓴᐅᑏᓪᓗ 
ᓯᕗᓂᒃᓴᑦᑎᓐᓂ. ᑕᐃᒪᐃᒃᑲᓗᐊᖅᑎᓪᓗᒍ ᐅᖃᖅᑏ ᑐᓴᓚᐅᕐᒥᔪᒍᑦ ᓄᓇᕗᒻᒥᐅᑦ ᐊᒃᓱᕈᒃᑲᓐᓂᕆᐊᓖᑦ 
ᐃᓚᐅᑦᑎᐊᕈᓐᓇᕐᓂᐊᕐᒪᑕ ᓄᓇᕗᒻᒥᐅᑦ ᐅᔭᕋᕐᓂᐊᕐᕖᑦ ᒪᑐᐃᖅᐸᑕ, ᓲᕐᓗ ᓴᓇᔨᓪᓚᕆᓐᖑᕆᐅᖅᓴᕆᐊᖃᖅᑐᑦ 
ᓄᓇᕗᒻᒥᐅᑦ. ᑕᐃᒪᐃᓐᖏᒃᑯᑎᑦ ᖃᓪᓗᓈᓐᓂᒃ ᓄᓇᖓᓐᓃᖔᖅᑐᓄᑦ ᐱᔭᐅᓂᐊᕐᒥᒻᒪᑕ. 
 
ᐲᑯ ᐃᓕᑉᐹᓪᓕᖅᑐᖅᔪᐊᕐᒪᕆᐊᓘᓚᐅᖅᑐᖅ ᑲᑎᒪᑎᓪᓗᑕ ᐊᒻᒪᓗ ᐱᓕᒻᒪᖅᓴᐃᓂᕐᒥᒃ ᐃᓕᐅᖅᑲᐃᓂᐊᕐᓂᕋᖅᖢᓂ 
ᕿᑎᕐᒥᐅᓂ ᐊᒻᒪᓗ ᓯᓚᑦᑐᖅᓴᕐᕕᒻᒥ. ᑕᐃᒃᑯᐊ ᐱᔭᕆᐅᖅᐸᓪᓗᐊᔪᑦ ᑕᒪᒃᑯᓄᖓ ᐱᓇᓱᑉᐸᓪᓕᐊᓕᕈᓐᓇᕐᓂᐊᕐᒪᑕ. 
 
ᐅᖃᖅᑏ, ᒥᓂᔅᑕᐅᑉ ᐊᖏᖅᓯᒪᓂᖓ ᑕᒪᑐᒪᓂ ᐊᕐᕌᒍᑦᑎᓐᓂ ᐊᒻᒪᓗ ᓴᓇᔨᓪᓚᕆᓐᖑᕆᐅᖅᓴᓂᕐᒧᑦ 
ᐃᓯᖅᐸᓪᓕᐊᔾᔪᑏᑦ ᐃᓕᓐᓂᐊᕐᕕᐊᓗᒻᒥ ᓴᖅᑭᑦᑐᒫᓐᓂᐊᖅᓯᒪᔭᖏᑦ. ᑕᐃᒪᐃᒃᑲᓗᐊᖅᑎᓪᓗᖑ ᕿᑎᕐᒥᐅᑦ 
ᓯᓚᑦᑐᓴᕐᕕᒃᑯᑦ ᖁᕐᕙᐸᓪᓕᕆᐊᓖᑦ ᖁᕐᕙᓯᓐᓂᖏᑦ ᐸᐃᒃᐸᑕᕈᓐᓇᕐᓂᐊᕈᑎᒃ ᕿᑎᕐᒥᐅᑦ ᓄᓇᕗᖕᒥᐊᓪᓗ 
ᑕᒪᒃᑯᓄᖓ ᐃᖅᑲᓇᐃᔮᓄᑦ ᐱᕙᓪᓕᐊᓂᐊᕐᒪᑕ ᑮᓇᐅᔭᓕᕆᓂᖅ ᐱᓯᓇᔅᓯᓕᕆᓂᖅ , ᐊᓐᓂᐊᖃᓐᓇᒋᑦᑐᓕᕆᓂᒃ, 
ᒐᕙᒪᓕᕆᔨᐅᓂᖅ ᐃᓚᐃᓐᓇᖏᑦ ᑕᐃᓗᒋᑦ. 
 
ᐅᖃᖅᑏ, ᐊᖏᖅᑕᐅᔪᒪᔪᖓ ᐅᖃᐅᓯᒃᑲ ᐃᓱᓕᓐᓂᐊᕋᒃᑭᑦ. 
 
ᐅᖃᖅᑎ (ᑐᓵᔨᒃᑯᑦ) : ᐊᐱᕆᒻᒪᑦ ᐊᖏᖅᑕᐅᔪᒪᓪᓗᓂ ᐱᔭᕆᕈᓐᓇᕈᒪᓪᓗᓂ ᐅᖃᐅᓯᕆᔭᖏᓐᓂᑦ ᐋᒡᒑᖅᑐᖃᕐᒪᖔᑦ, 
ᐋᒡᒑᑐᖃᓐᖏᒻᒪᑦ ᑲᔪᓯᒋᐊᕈᓐᓇᖅᑐᑎᑦ, ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒥᒃ ᐅᖃᖅᑏ ᐊᒻᒪᓗ ᒪᓕᒐᓕᐅᖅᑎᐅᖃᑎᒃᑲ. 
 
ᐅᖃᖅᑎ ᓄᓇᕗᑦ ᒐᕙᒪᒃᑯᖏᑦ ᐊᔭᐅᕈᒪᔭᒃᑲ ᐃᓱᒪᒃᓴᕐᓯᐅᕈᑎᒃᓴᖃᑦᑎᐊᖁᓪᓗᒋᑦ ᓯᕗᓂᒃᓴᑎᓐᓂ 
ᐃᓕᓐᓂᐊᕈᑎᒃᓴᓂᒃ ᕿᑎᕐᒥᐅᓄᑦ ᓄᓇᕗᑦ ᒐᕙᒪᒃᑯᖏᑦ ᐊᑭᑐᔪᖅᑐᕈᑎᓕᐅᖅᐸᓪᓕᐊᓕᕈᑎᒃ. ᖁᔭᓐᓇᒦᒃ ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑎ ᑲᖏᑦᑐᒑᐱᒻᒧᑦ ᕿᑭᖅᑕᕐᔪᐊᒧᓪᓗ ᐋᕆᐊᒃ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 245 - 2(3): ᐱᒃᑯᒍᓱᓐᓂᖅ ᑲᖏᖅᑐᒑᐱᒻᒥ ᐃᓕᓐᓂᐊᓂᕐᒥᒃ ᐃᓱᓕᒃᓯᔪᓂᑦ 

(ᐋᕆᐊᒃ) 
ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ ᐊᒻᒪᓗᒃᑕᐅᖅ ᒪᓕᒐᓕᐅᖅᑎᐅᖃᑎᒃᑲ ᖁᔭᓐᓇᒦᒃ. 

ᓄᑕᓂᒃ ᑭᓇᕐᓂᒃ ᑕᑯᓐᓇᓕᕋᒪ ᐊᕗᖓᖔᖅ. ᒪᕐᕈᕋᖅᑕᐅᖅ ᑕᒃᑯᓇᖓᑦ ᐃᓕᓐᓂᐊᖅᑎᓐᓂᒃ ᕿᑭᖅᑕᕐᔪᐊᕐᒥ ᕼᐊᒻ 
ᒍᓚᐃᑦ 12-ᒥᑦ ᐱᔭᕇᓚᐅᖅᑐᓂᒃ ᐅᐱᒍᓱᒍᒪᒻᒥᒐᒪ. ᐋ ᑕᒃᑯᐊ ᖃᑦᓯᓐᓇᐅᒐᓗᐊᑦ ᑭᓯᐊᓂ ᐊᒥᓱᕈᖅᐸᓪᓕᐊᒥᒻᒪᑕ 
ᐃᓕᓐᓂᐊᕐᕕᖕᒥ ᑕᑉᐱᖃᓂ ᕿᑭᖅᑕᕐᔪᐊᕐᒥ ᐱᔭᕇᐸᓪᓕᐊᔪᑦ ᐊᒻᒪᓗᑦᑕᐅᖅ ᐅᖃᐅᑎᕙᒃᑐᒋᑦ ᑖᒃᓱᒥᖓ ᒍᕋᐃᑦ 12-
ᒥᑦ ᐱᔭᕇᕌᖓᒥᒃ ᐃᓕᓐᓂᐊᕆᐊᒃᑲᓂᕐᕕᒃᓴᒥᓄᑦ ᒪᑐᐃᕈᑎᑦᑎᐊᓐᓂᕋᖅᓂᑐᒋᑦ ᐅᕙᓘᓐᓃᑦ ᐃᖅᑲᓇᐅᔮᒃᓴᒧᑦ 
ᐱᒋᐊᕈᓐᓇᕐᓯᓂᕋᖅᑐᒋᑦ.  
 
ᑕᒪᒃᑯᓇᓂ ᓄᓇᓕᕋᓛᖑᓂᕐᓴᓂ ᐃᖅᑲᓇᔮᒃᓴᖅᑕᖃᓐᖏᑦᑑᒐᓗᐊᖅ ᑕᒪᒃᑯᓇᓂ ᐃᖅᑲᓇᐃᔮᒃᓴᖅᑕᖃᐃᓐᓇᕐᒪᑦ 
ᐊᒡᓚᒡᕕᖃᕐᕕᐅᔪᓂ ᐊᖏᕐᕋᒥᓂᐅᖏᑦᑑᒐᓗᐊᖅ, ᑖᓐᓇ 85 ᐳᓴᓐ ᑎᑭᑕᐅᓇᓱᖕᒪᑦ ᓱᓕ ᑭᓯᐊᓂ ᒫᓐᓇ 
ᑎᑭᑕᐅᓂᐊᓴᓐᖏᒻᒪᑦ.  
 
ᑖᒃᑯᐊ ᑕᒡᕙ ᐅᐱᒋᓯᓄᒪᔭᒃᑲ ᒫᓐᓇ ᐱᔭᕇᓚᐅᖅᑐᑦ ᑖᒃᓱᒥᖓ ᒍᕋᐃᑦ 12-ᓯᑦ ᕋᓇ ᓄᕿᓐᖓᖅ, ᒍᕋᑦ ᓴᖑᔭ 
ᐊᒻᒪᓗᒃᑕᐅᖅ ᑎᐅᕆᒃ ᑯᓂᓗᓯ ᐊᕐᕌᓂ ᐱᔭᕇᖅᑐᒥᐅᒐᓗᐊᖅ ᒫᓐᓇ ᐃᓕᓴᕆᐅᔭᓂᖓ ᑐᓂᔭᐅᓕᑕᐃᓐᓇᓚᐅᖅᑐᖅ 
ᑖᒃᑯᓂᖓ ᒪᕐᕈᑲᓐᓃᓐᓂᒃ ᐱᖃᑎᖃᓕᖅᑐᓂ. ᑖᒃᑯᐊ ᕿᑭᖅᑕᕐᔪᐊᕐᒥᐅᑦ ᐅᐱᒋᑦᑎᐊᐸᒃᑲ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ ᐋᕆᐊᖅ, ᑕᕝᕙᓂ ᒪᓕᒐᓕᐅᖅᑎᐅᑉ ᐅᖃᐅᓯᒃᓴᖏᓐᓂ. ᓇᑦᑎᓕᖕᒧᑦ ᒪᓕᒐᓕᐅᖅᑎ, ᒥᔅ 
ᐊᒡᓗᒃᑲᖅ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 246 - 2(3): ᐱᒃᑯᒍᓱᓐᓂᖅ ᓄᓇᕘᑦ ᓯᓚᑦᑐᓴᕐᕕᒻᒥᒃ ᐃᓱᓕᒃᓯᔪᓂᑦ ᑕᓗᕐᔪᐊᒥ 

(ᐊᒡᓘᒃᑲᖅ) 
ᐊᒡᓗᒃᑲᖅ: ᖁᔭᓇᖅᑯᑎᑦ ᐅᖃᖅᑎᑦᑎᔨ, ᐅᑉᓗᒥᑦᑕᐅᖅ ᑖᒃᑯᐊ ᐃᓕᕼᐊᖅᑖᖅᑐᑦ ᑕᓗᕐᔪᐊᕐᒥᐅᑕᑦ 
ᐃᓕᑕᕆᔪᒪᓪᓗᒋᑦ ᐊᒥᕼᐅᓂᒃ ᖁᕕᐊᕼᐅᑎᑦᕼᐊᖃᕋᑉᐸ ᑖᒃᑯᐊ ᐃᓕᕼᐊᖅᑖᖅᑐᑦ ᐃᓂᕐᓂᐅᓕᖅᑐᑦ 
ᐅᑎᖅᕼᐃᒪᓕᖅᑐᑦ ᓄᓇᕗᑦ ᐊᑦᑎᒃ ᑲᓕᔾᒥᑦ ᐊᑎᖏᑦ ᑕᐃᔪᒪᓪᓗᒋᑦ ᑖᒃᑯᐊ ᐃᓕᕼᐊᖅᑖᖅᑐᑦ ᒍᓚᐃᑐ ᑑᑕᓕᒃ, 
ᓗᐃᔅ ᐊᖅᑲᖅ, ᑐᐊᕋ ᖃᐃᔭᐅᑦ, ᐃᓕᓴᐱ ᓄᓕᐊᔪᒃ, ᐋᓐ ᒥᐊᕆ ᐃᖃᓪᓕᔪᑦ. ᑖᒃᑯᐊ ᐃᓂᕐᓂᒃ ᐅᑎᖅᑐᑎᒃ 
ᐃᓕᐊᖅᑭᖅᓴᕐᒥᐅᑦ ᐃᓚᐃ ᐃᓐᖑᑕᖃᐅᓕᖅᖢᑎᒃ ᐅᑎᖅᖢᑎᒃ ᖁᕕᐊᖢᖅᓯᐊᖢᑎᒃ ᐱᒻᒪᑕ.  
 
ᐊᐃᒃᐸᖏᑦᑕᐅᖅ ᑕᐃᒃᑯᐊ ᐅᖃᐅᕼᐃᕆᔪᒪᓪᓗᒋᑦ ᐃᓕᐊᖅᑖᕐᒥᔪᑦ ᕼᐃᑕᒪᐅᔪᑦ ᒍᓚᐃᑦ 12-ᒥᑦ ᐱᐊᓂᒃᕼᐃᔪᑦ 
ᐊᕐᕌᓂ ᐅᑎᕋᑦᑕ ᒪᕐᕈᑐᐃᓐᓇᐅᒐᓗᐊᕐᒪᑎᒃ. ᕼᐃᑕᒪᐅᓕᑦᒥᒻᒪᑕ 2006ᒥ ᑖᓐᓇ ᖁᕕᐊᕼᐅᒍᑎᒋᑦᑎᐊᕆᑦᓗᒍ 
ᐊᑎᑦᑕᐅ ᑕᐃᓂᐊᒻᒥᒐᒃᑭᓐ ᔮᓐ ᓵᓕ ᓚᐃᐅᓪ, ᑯᑕᔅ ᐸᐅᓗᓯ ᔭᐃᒃᑯ, ᐸᐃᓚᑦ ᔭᐃᑯ ᐊᒻᒪᓗ ᒪᐃᒐᓐ ᐲᒍ ᓚᐃᐅᓪ. 
 
ᐅᖃᖅᕼᐃᒪᓪᓗᒋᑦᑕᐅᖅ ᑕᐃᓐᓇ ᒪᐃᒐᓐᑯᓗᒃ ᑕᒫᓂ ᐃᓂᓕᐅᖅᑕᐅᕼᐃᒪᑦᓗᓂ ᒪᓕᒐᓕᐅᖅᑎᐅᔪᒫᕋᒥᒎᖅ, ᐊ 
ᑐᕼᐊᖅᑎᑦᑎᕼᐃᒪᖁᔨᑦᒪ ᐅᕙᑉᓂᒃ ᐅᕗᖓ ᖁᔭᓐᓇᒦᕈᒻᒪᑦᓗᖓᑦᑕᐅᖅ. ᑖᓐᓇ ᐃᓕᓐᓂᐊᖅᑐᓕᕆᔨᒃᑯᓐᓄᑦ 
ᒥᓂᔅᑕᕆᔭᐅᔪᖅ ᐃᓚᐅᔪᓐᓇᑦᒪᓐ, ᑖᓐᓇᓗ ᒪᓕᒐᓕᐅᖅᑎᐅᖃᑎᒐ ᓯᑏᕝ ᒪᑉᓴᓛᖅ ᐃᓚᐅᔪᓐᓇᕐᒪ ᑕᓗᕐᔪᐊᓄᑦ 
ᖁᔭᓐᓇᒦᕐᓗᐊᕐᐸᕋ.  
 
ᐅᑯᐊᒃᑕᐅᖅ ᑭᖑᓪᓕᑎᒥᒃ ᐃᓕᐊᖅᑖᖅᑐᑦ ᐃᖃᓗᑦᑑᖅᑎᐊᕐᒥᑦ ᐃᓕᕼᐊᖢᑎᒃ ᐊᒻ ᐊᔪᖅᕼᐊᑐᓕᕆᔨᒃᑯᓐᓄᑦ 
ᐃᓄᓕᕆᔨᒃᑯᓐᓄᑦ ᐊ ᐃᓕᕼᐊᐅᑎᓄᑦ ᔨᓂ ᐅᒡᔪᒃ ᐊᒻᒪᓗ ᐊ ᕆᑕ ᖃᒥᓐᖑᐊᖅ, ᑖᒃᑯᐊ ᑕᒪᕐᒥᒃ 
ᖁᕕᐊᕼᐅᒍᑎᒋᓪᓗᒋᑦ ᖁᕕᐊᕼᐅᒃᕼᐃᐊᒪᑕᓗ ᖁᕕᐊᕼᐅᒍᑎᒋᑦᓗᒋᑦᓗ ᐃᓕᕼᐊᖅᑕᕈᓐᓇᑦᒪᑕ ᑕᓗᕐᔪᐊᒦᓐᖓᖅᑐᑦ 
ᖁᔭᑦᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ ᒥᔅ ᐊᒡᓗᒃᑲᖅ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᒪᓕᒐᓕᐅᖅᑎ ᑲᖏᖅᖠᓂᐅᑉ ᐅᐊᓐᓈᓄᑦ, 
ᑰᓕ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 247 - 2(3): ᐋᓐᓂᐊᓯᐅᖅᑎᑦ ᐊᒥᒐᕐᓂᖏᑦ ᑲᖏᖅᖠᓂᕐᒥ (ᑰᓕ) 
 
ᑰᓕ: ᖁᔭᓐᓇᒦᒃ ᐅᖃᖅᑏ, ᓂᑯᕕᔾᔪᑎᒋᔭᕋ ᐅᖃᖅᑏ ᐃᑲᔪᖅᑐᖢᒋᑦ ᑖᒃᑯᐊ ᐊᒻᒪ ᑕᐃᑲᓂ ᓂᕈᐊᖅᓯᒪᔪᑦ 
ᑲᖏᖅᖠᓂᕐᒥ, ᑖᒃᑯᐊ ᒫᓐᓇ ᑐᐊᕕᓐᓇᕐᑐᑦᑕᖃᓕᕐᒪᑦ ᑲᖏᖅᖠᓂᕐᒥ ᑖᓐᓇ ᑐᒡᓕᕆᔭᐅᓪᓗᓂ ᐊᖏᓛᖑᓪᓗᓂ  

ᓄᓇᓕᖕᓂ, ᐅᑉᓗᒥ ᐊᒃᓱᕉᓴᓪᓚᕆᓕᕐᒪᑕᒎᖅ ᑖᒃᑯᐊ ᑕᒪᒃᑯᐊ ᐃᖢᐊᖅᓴᐃᔪᓂ ᐃᑲᔪᖅᑎᑦ ᓄᓴᔅ ᑕᐃᑲᓂ 
ᐊᒥᒐᓗᐊᓕᕐᒪᑕ ᖃᖏᖅᖠᓂᕐᒥ. ᒫᓐᓇᐅᔪᖅ ᒫᓐᓇ ᐅᑉᓗᒥᐅᔪᖅ ᐊᑕᐅᓯᖅ RN ᑕᐃᑲᓂ ᒫᓐᓇ ᐱᓕᕆᓕᖅᑐᖅ 
ᑕᐃᑲᓂ ᑲᖏᖅᖠᓂᕐᒥ, ᐊᓯᖏᑦ RN-ᒥ RN-ᖃᓐᖏᑦᑐᑦ. ᐅᖃᖅᑏ, ᑖᓐᓇ ᑐᐊᕕᕐᓇᖅᑐᓪᓚᕆᐊᓘᓕᕐᒪᑦ ᐊᒻᒪᓗ 
ᐱᓕᕆᐊᖑᒋᐊᖃᓕᖅᑐᓂ ᑖᔅᓱᒧᖓ ᒥᓂᔅᑕᐅᔪᒧᑦ ᐋᓐᓂᐊᖅᑕᐃᓕᓂᕐᒧᑦ ᐋᖅᑭᒋᐊᖃᓕᖅᑐᖅ ᒫᓐᓇ.  
 
ᐅᖃᖅᑏ, ᐅᖃᕈᒪᔪᖓ ᑖᓐᓇ ᓄᓇᕗᑦ ᑲᖏᖅᖠᓂᕐᒥ ᓲᕐᓗ ᑐᓂᔭᐅᓯᒪᓚᐅᕐᒪᑦ ᑕᐃᒃᑯᓇᓂ ᓯᑕᒪᓂᐅᕙᓪᓚᐃᔪᖅ 
ᑕᕆᐅᑉ ᐊᑭᐊᓃᓐᖔᖅᑐᓂᒃ ᐋᓐᓂᐊᓯᐅᖅᑎᓂᒃ ᑕᐃᒃᑯᐊᒎᒃ ᒪᕐᕉᒃ, ᓯᑕᒪᐅᒐᓗᐊᕐᒪᑕ ᒪᕐᕉᒃ ᐱᖓᓱᐃᖅᓱᑎᒃ 
Canadian nurses exam fail-ᑐᑦ. ᐊᒻᒪ ᒪᕐᕉᒡᒎᖅ ᑕᐃᒃᑯᐊ exam-ᒥᓐᓂᒃ ᒪᕐᕈᐃᖅᑕᓕᖅᑑᒃ ᓱᓕ ᑕᐃᒃᑯᐊ 
ᐊᓂᒎᑎᒻᒪᖔᑎᒃ ᑐᑭᓯᓐᖏᑦᑐᑦ ᐅᓪᓗᒥᒧᑦ ᑎᑭᑦᑐᒍ.  
 
ᑐᐊᕕᕐᓇᖅᑐᑕᖃᓕᕐᒪᑦ ᑕᕝᕙᓂ ᐋᓐᓂᐊᖅᑐᑦ ᐊᒥᓲᖃᑦᑕᕐᒪᑕ ᑕᐃᑯᓐᖓᐅᔪᑦ ᐃᑲᔪᖅᑕᐅᔭᕆᐊᓖᑦ. ᑕᐃᒪᐃᒻᒪᑦ, 
ᐅᖃᖅᑎ ᑎᑎᖅᑲᖅᑖᖅᑲᐅᔪᖅ ᑲᖏᖅᖠᓂᕐᒥᑦ ᐅᖃᖅᑐᒥᑦ ᑐᐊᕕᕐᓇᖅᓯᒻᒪᒡᒎᖅ ᐃᑲᔪᕆᐊᖅᑕᐅᔪᒪᓪᓗᑎᒃ ᐅᕙᓐᓄᑦ 
ᐊᒻᒪᓗ ᐅᖃᐅᑎᔪᓐᓇᖅᑕᒃᑲ ᑲᖏᖅᖠᓂᕐᒥᐅᑦ ᐃᑲᔪᕆᐊᕐᓂᐊᖅᑕᒃᑲ.  
 
ᐅᖃᖅᑏ, ᐊᒻᒪ ᓱᓕ ᑕᐃᓐᓇ ᐃᓗᐊᖅᓴᐃᔨᐅᔪᖅ ᑕᐃᓐᓇ ᓘᑦᑖᖅ ᑕᐃᑲᓃᓕᖅᑐᑦ ᐊᒥᓱᓂᑦ regions-ᓄᓪᓗ 
ᐳᓚᕋᖃᑦᑕᖅᐳᖅ ᐃᓐᓇᕐᓄᑦ ᐱᐅᒋᔭᐅᓪᓚᕆᑦᑐᖅ. ᑭᖑᓪᓕᖅᐹᖑᓕᖅᑐᕉᖅ ᐅᓪᓗ ᐃᖅᑲᓇᐃᔭᕐᕕᒋᓂᐊᖅᑕᖓ 
ᑕᓪᓕᒥᕐᒥ ᔫᓂ 16. ᐃᓄᓐᓂᒃ, ᐃᓄᐃᓪᓗ ᓄᓇᖓᓐᓂᑦ ᐅᖓᔪᖅ, ᐱᐅᔅᓴᖅᑐᖅ, ᖁᕕᐊᓱᑦᑐᖅ ᑕᐃᓐᓇ 
ᐊᐅᓪᓚᕆᐊᖃᓐᖏᒻᒪᑦ ᒥᓂᔅᑕ ᐃᑲᔪᕆᐊᕈᓐᓇᖅᑐᖃᐃ ᑖᔅᓱᒧᖑ. ᐃᓐᓇᕐᓄᓪᓗ ᐅᐱᒋᔭᐅᑦᑎᐊᖅᑐᓂ, ᑕᐃᒪᐃᒻᒪᑦ. 
 
ᑐᐊᕕᕐᓇᖅᑐᑕᖃᓕᕋᑦᑕ ᐅᖃᖅᑏ, ᑕᒪᓐᓇ ᑕᐃᒪᐃᒋᐊᖃᓐᖏᒻᒪᑦ ᒥᓂᔅᑕ ᐋᓐᓂᐊᖅᑐᓕᕆᓂᕐᒥᑦ ᑖᔅᓱᒥᖓ ᑲᒪᑉᐸᑦ 
ᒫᓐᓇ ᑐᐊᕕᕐᓇᕐᓗᒍ ᖁᕕᐊᒋᔭᐅᓪᓚᕆᒐᔭᖅᑑᒐᓗᐊᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᑰᓕ. ᒫᓐᓇ ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ, ᒥᓂᔅᑕ ᐲᑯ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 248 - 2(3): ᐃᓕᓴᖅᓯᓂᖅ ᐲᑕ ᐃᕐᓂᕐᒥᒃ (ᐲᑯ) 
 
ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᕕᖃᕐᓂᓐᓂ ᐃᓕᓴᖅᓯᔪᒪᔪᖓ ᓂᕈᐊᖅᑎᒥᒃ ᐱᖃᑎᐊᓗᓐᓂᓪᓗ, 
ᑲᒥᓴᓇᒥᓂᖅ ᐲᑕ ᐃᕐᓂᖅ. ᐲᑕ ᑖᓐᓇ ᒪᐃ 15-ᖑᑎᓪᓗᒍ ᐸᐃᑉᐹᑖᖅᑎᑕᐅᓚᐅᖅᓯᒪᒻᒪᑦ ᒪᓕᒐᕐᓂᐊᕐᓂᕐᒥᑦ 
ᐊᑭᑎᐊᒥ ᓅᕙ ᓯᑰᓴᒥ.  
 
ᐅᖃᖅᑏ, ᑖᓐᓇ ᐱᓕᕆᔪᓪᓚᕆᐊᓘᑎᓪᓗᒍ ᐃᓄᐃᑦ ᐱᖅᑯᓯᖏᓐᓂᑦ ᓴᖅᑭᔮᖅᑎᑦᑎᓇᓱᓪᓚᕆᑦᑐᖅ ᐃᓄᐃᑦ 
ᖃᐅᔨᒪᔭᑐᖃᖏᓐᓂᓪᓗ, ᐊᒻᒪᓗ ᓄᓇᕐᔪᐊᕐᒧᑦ ᑕᖅᑳᓂᕐᒥᐅᓂᒃ ᐃᓄᐃᑦ ᒥᔅᓵᓄᑦ 
ᖃᐅᔨᑎᑦᑎᓇᓱᖃᑦᑕᖅᓯᒪᓪᓚᕆᑦᑐᖅ, ᑕᖃᓱᐃᑦᑑᓪᓗᓂ ᐊᔭᐅᕆᔪᖅ.  
 
ᒪᓕᒐᓕᒐᓕᐅᖅᑎᒥᓂᖅ, ᒥᓂᔅᑕᒥᓂᖅ, ᒥᓂᔅᑕᐅ ᑐᖏᓕᕕᓂᐊ, ᒥᑭᓴᓇᒥᓂᕐᓗ ᐊᓯᖏᓐᓂᑦ 
ᐃᖅᑲᓇᐃᔮᖃᖃᑦᑕᖅᓯᒪᔪᖅ ᒐᕙᒪᒃᑯᑦ ᐃᓗᐊᓂ ᓄᓇᕐᔪᐊᓕᒫᒧᑦ ᓄᑦᑕᖃᑦᑕᖅᓯᒪᔪᖅ. ᑲᓇᑕᒥ, ᒥᐊᓕᒐᐃᑦ 
ᓄᓇᖓᓐᓂ, ᒥᒃᓯᑯᒥᓪᓘᓐᓃᑦ ᐊᒃᓱᐊᓗᒃ ᑖᓐᓇ ᖃᐃᖁᔭᐅᖃᑦᑕᖅᑐᖅ. 
 
ᓄᓇᕗᒻᒥᐅᓕᒫᑦ ᐃᓱᒪᒋᓪᓗᒋᑦ ᑲᔪᓯᓂᖃᑦᑎᐊᖁᓂᐊᖅᐸᕗᑦ ᓘᑦᑖᖅ ᐲᑕ ᐃᕐᓂᖅ, ᐊᒻᒪᓗ ᐃᓚᖏᑦ ᓄᓕᐊᖓ 
ᒧᕇ, ᐸᐃᑉᐹᑖᖅᑎᑕᐅᓚᐅᕐᒪᑦ ᒪᓕᒐᕐᓂᐊᕐᓂᐅᑉ ᒥᔅᓵᓄᑦ ᓄᓇᕗᒻᒥᐅᑕᓪᓚᕆᐅᑎᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐲᑯ. ᑕᐃᒪ ᑲᑎᒪᔾᔪᑎᔅᓴᑎᓐᓄᑦ ᓇᒻᒪ 3, ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᑐᑐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 249 - 2(3): ᓯᕗᓪᓕᖅᐹ ᐃᓐᖏᐅᓯᕐᓕᐅᖃᑦᑕᐅᑎᓂᖅ ᐃᓄᒃᓱᒃ 

ᐃᓕᓐᓂᐊᕐᕕᐊᓗᒻᒥ (ᑐᑐ) 
 
ᑐᑐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒫᓐᓇᐅᓂᖓᓂ ᐅᓪᓗᒥ ᑐᓴᖅᑎᑦᑎᔪᒪᔪᖓ ᒪᓕᒐᓕᐅᖅᑎᐅᖃᑎᒋᔭᓐᓄᑦ 
ᓯᕗᓪᓕᖅᐹᑦᑎᐊᕐᒥ ᐃᒻᒪᖃ ᐃᓄᒃᓱᒃ ᐃᓕᓐᓂᐊᕐᕕᐊᓗᒻᒥ ᐱᔭᕇᖅᑐᖃᓚᐅᕐᒪᑦ. ᐊᑖᑕᒋᔭᐅᓪᓗᖓᐃᓛᒃ 
ᖃᐃᖁᔭᐅᓚᕐᒥᒐᒪ ᓯᕗᓪᓕᖅᐹᑦᑎᐊᕐᒥᑦ ᑕᐃᒃᑯᐊ ᐃᓄᒃᓱᒃ ᐃᓕᓐᓂᐊᕐᕕᕐᔪᐊᕐᒥ ᑎᑎᕋᕆᐅᖅᓴᖃᑦᑕᖅᑐᑦ ᒍᕋᐃᑦ 8-
ᒥᑦ ᐅᖃᐅᓯᕐᒥᑦ ᐃᓕᓐᓂᐊᖃᑦᑕᖅᑐᑦ ᑎᑎᕋᕆᐅᖅᓴᖃᑦᑕᖅᑐᑦ ᑕᐃᒃᑯᐊ ᑖᓐᓇ ᐸᓂᒐ ᐱᔨᑲᑖᖑᔪᖅ ᐅᓪᓗᒥ. 
ᑕᑉᐸᐅᓐᖓᖅᑳᓐᖓᐅᑕᐅᓚᐅᖅᓯᒪᒻᒪᑦ ᐅᖃᓪᓚᒋᐊᖅᑐᖅᓯᒪᓪᓗᓂ ᑎᑎᕋᖅᐸᑦᑕᒥᓐᓂᒃ. ᒫᓐᓇᐅᓂᖓᓂᑦ 
ᐃᓕᓴᖅᓯᒍᒪᔪᖓ ᑕᒪᒃᑯᐊ ᓱᕈᓯᐅᓪᓗᑕ ᑕᐃᒪᓐᓇᐃᑦᑐᓂᒃ ᑎᑎᕋᕆᐊᔅᓴᖅ ᖁᕕᐊᒋᓗᐊᖅᐸᓚᐅᓐᖏᓇᑦᑎᒍ.  
 
ᐅᖃᖅᑏ, ᐅᐱᒋᒍᒪᔭᒃᑲ ᐃᓕᓐᓂᐊᖅᑎᓕᒫᑦ ᑕᐃᒃᑯᐊ ᐅᖃᓪᓚᓚᐅᖅᑐᑦ ᑎᑎᕋᕈᒪᔭᒥᓐᓂᒃ ᑕᐃᒃᑯᐊ, ᑖᓐᓇ 
ᓯᕗᓪᓕᖅᐹᑦᑎᐊᕐᒥᑦ ᑕᐃᒧᖔᖅᓯᖃᑦᑕᕐᒪᑕ ᐅᖃᓕᒫᓕᐊᒥᖕᓂᑦ. ᐃᓕᓐᓂᐊᖅᑎᐅᔪᑦ ᐃᓚᖓᑦ ᑖᓐᓇ 
ᑕᐃᒧᖔᓚᐅᕐᒥᔭᖓ ᐃᓕᓐᓂᐊᕐᕕᐊᓗᖕᒥ ᑕᐃᒧᖔᒐᒃᓴᓕᐅᖅᑎᓪᓗᒋᑦ ᓗᐃᔅᒧᑦ ᓴᓇᔭᐅᓂᑯ ᐸᑦ ᐅᐃᓕᐊᒻᔅ ᑖᓐᓇ 
ᑕᐃᒧᖔᒐᒃᓴᓕᐊᕕᓂᖓ ᓵᓚᒃᓴᓲᑦ.  
 
ᓵᓚᒃᓴᖅᑐᑦ ᑕᒻᒪᕌᖓᒥᒃ ᑕᒻᒪᕐᓂᕋᐃᓲᑦ ᐅᕙᓐᓂᒃ. ᓵᓚᐅᓲᑦ ᑕᒻᒪᕌᖓᒥᒃ ᐅᕙᖓᐅᓚᐅᖏᑦᑐᕐᖏᓐᓇ ᑕᒻᒪᖅᑐᖓ. 
ᓵᓚᒃᓴᖅᑐᑦ ᐊᒃᓱᕈᕐᓂᖅᓴᐅᖃᑦᑕᖅᑐᑦ ᓵᓚᐅᔪᓂᒃ ᐱᕕᒃᓴᖃᕐᓂᖅᓴᐅᓪᓗᑎᒃᓗ ᓵᓚᒃᓴᖅᑐᑦ. ᓵᓚᐅᔪᑦ 
ᐱᓕᕆᐊᒃᓴᖃᓗᐊᖃᑦᑕᕐᒪᑕ ᐱᓕᕆᐊᒃᓴᒥᖕᓂᑦ. ᓵᓚᒃᓴᖅᑐᑦ ᐊᑲᐅᓐᖏᓕᐅᕈᑎᒥᖕᓂᑦ ᐱᓕᕆᐊᖃᖃᑦᑕᖅᑐᑦ 
ᑲᒪᒋᓪᓗᒋᑦ. ᓵᓚᐅᔪᑦ ᑕᒪᒃᑯᓂᖓ ᓂᖒᕋᐃᔪᑦ ᐊᔪᕈᑎᒥᖕᓂᑦ. ᓵᓚᒃᓴᖅᑐᑦ ᐊᖏᓲᑦ. ᓵᓚᐅᔪᑦ ᐊᒃᑳᓲᑦ. ᓵᓚᐅᔪᑦ 
ᐱᐅᓂᖅᓴᐅᒍᓗᐊᑦ, ᓵᓚᐅᔪᖅ ᐅᖃᓲᖅ ᐱᐅᓗᐊᕋᓗᖏᒃᑲᓗᐊᕐᒥᔪᖓ ᐊᓯᒃᑲᓐᓂᒃ ᐱᐅᓂᖅᓴᐅᖏᑦᑐᖓ. ᓵᓚᒃᓴᓲᑦ 
ᓈᓚᓲᑦ. ᓵᓚᒃᓴᓲᑦ ᐅᐱᒍᓱᒃᑐᑦ ᐊᖓᔪᖅᑳᒥᖕᓂᑦ ᐃᓕᑉᐸᓪᓕᕈᒪᓲᖑᓪᓗᑎᒃᓗ. ᓵᓚᐅᔪᑦ ᐊᑲᖅᓴᓲᖑᖏᑦᑐᑦ 
ᐅᖃᐅᔾᔭᐅᒋᐊᕋᓗᐊᕌᖓᒥᒃ. ᓵᓚᒃᓴᖅᑐᑦ ᑲᒪᓂᖅᓴᐅᖃᑦᑕᖅᑐᑦ ᐃᖅᑲᓇᐃᔮᒥᓂᒃ. ᓵᓚᐅᓯᒪᔪᑦ 
ᐃᖅᑲᓇᐃᔭᑐᐃᓐᓇᓚᖅᑐᖓᓕ ᑕᕝᕙᓂ ᐃᒪᐃᓕᓲᑦ.  
 
ᐃᓘᓐᓇᖏᓐᓂᑦ ᐅᖃᑕᐃᑦ ᐊᖏᖅᑕᐅᔪᒪᒐᓗᐊᖅᑐᖓ ᐱᔭᕇᕈᒪᓪᓗᖓ ᐅᖃᐅᓯᒃᓴᕋ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᑐᑐ. ᒪᓕᒐᓕᐅᖅᑎ ᐊᐱᕆᖕᒪᑦ ᐱᔭᕇᕈᒪᓪᓗᓂ ᒪᓕᒐᓕᐅᖅᑎᐅᑉ ᐅᖃᐅᓯᒃᓴᖏᓐᓂᒃ. 
ᐊᒡᒑᖅᑐᖃᕐᒪᖔᑦ. ᐊᒡᒑᖅᑐᖃᖏᒻᒪᑦ ᑲᔪᓯᒋᐊᕈᓐᓇᖅᑐᑎᑦ ᑐᑐ.  
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᖁᔭᓐᓇᒦᕈᒪᔭᒃᑲ ᒪᓕᒐᓕᐅᖅᑎᐅᖃᑎᒃᑲ ᐊᒃᑳᖅᑕᐅᕋᑖᕋᒪ.  
ᓯᕗᓪᓕᖅᐹᒥᒃ ᑕᐃᒧᖔᖅᓯᓐᓇᔪᒃᑎᓪᓗᖓ ᐋᒃᑳᖅᑕᐅᖏᓐᓇᔪᒃᑲᒪ..  
 
ᑎᑭᓕᕐᒥᔪᖓ ᐱᐅᒋᓂᖅᐹᓐᓄᑦ ᑖᓐᓇ ᐃᒃᐱᒋᓂᖅᐹᕋ. ᓵᓚᒃᓴᖅᑐᑦ ᐅᖃᓲᑦ ᐱᐅᓂᖅᓴᖅᑕᖃᕆᐊᓕᒃ ᐱᐅᓯᕐᒥᒃ. 
ᓵᓚᐅᓯᒪᔪᑦ ᑕᕝᕙ ᑕᐃᒪᐃᖏᓐᓇᐅᔭᕐᓂᐊᖅᑐᑦ ᓱᕐᕋᔾᔮᖏᑦᑑᓚᓲᖑᓪᓗᑎᒃ.  
 
ᐅᖃᖅᑏ, ᐃᓘᓐᓇᖏᓐᓂᑦ  ᒪᓕᒐᓕᐅᖅᑎᐅᖃᑎᒃᑲ ᐅᐱᒍᓱᖃᑎᖃᕈᒪᔪᖓ ᐃᓕᓐᓂᐊᖅᑎᓂᒃ ᑕᐃᒪᓐᓇ 
ᓵᖓᓐᓄᐊᖅᓯᔪᓐᓇᓚᐅᕐᒪᑕ ᐃᓕᓐᓂᐊᖃᑎᖏᑦᑕ ᐊᖓᔪᖅᑳᖏᑦᑕᓗ ᑕᐃᒧᖔᖅᓯᔭᖅᑐᖅᓯᒪᓪᓗᑎᒃ 
ᐅᖃᓕᒫᒐᓕᐊᕕᓂᕐᒥᖕᓂᒃ. ᑖᒃᑯᐊ ᐅᖃᐅᓯᕐᓂᒃ ᐃᓕᓐᓂᐊᕈᑎᒋᔭᖏᓐᓄᑦ ᐊᑐᖅᖢᓂᔾᔪᒃ ᑕᐃᒪᐃᓕᓚᐅᖅᑐᖅ. 



ᓇᒡᒐᔾᔭᐅ, ᔫᓂ 12, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᑕᐃᓐᓇᓗᑦᑕᐅᖅ ᐃᓕᓴᐃᔨᖓᑦ ᖁᔭᓐᓇᒦᕈᒪᔭᕋ ᑕᐃᒪᐃᓕᐅᖅᑎᑦᑎᓚᐅᕐᒪᑦ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᐃᖃᓗᐃᑦ ᕿᑎᐊᓄᑦ ᒪᓕᒐᓕᐅᖅᑎ ᑐᑐ. ᑲᑎᒪᔾᔪᑎᒃᓴᑦᑎᓐᓂ ᓈᓴᐅᑎᖓ 3. 
ᑲᑎᒪᔾᔪᑎᒃᓴᕗᑦ ᓈᓴᐅᑎᖓ 4. ᑲᑎᒪᔾᔪᑎᒃᓴᕗᑦ ᓇᒻᒪᖓ 5. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᑦ ᒪᓕᒐᓕᐅᕐᕕᖕᒧᑦ.  
 

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᐅᖃᖅᑎ: ᖁᔭᓐᓇᒦᒃ. ᒫᓐᓇ ᓇᓗᓇᐃᖅᓯᕕᒋᔪᓚᓪᓗᓯ ᓵᑎᒍᒪᓪᓗᓯᓗ ᐅᕙᓂ ᐳᓛᕆᐊᖅᑎᒋᓯᒪᔭᑦᑎᓐᓄᑦ 
ᒪᓕᒐᓕᐅᕐᕕᖕᒧᑦ ᑖᒃᑯᐊ ᒪᓕᒐᓕᐅᕐᕕᒃᔪᐊᒥ ᑲᓇᑕᒥ ᐋᑐᕚᒥ ᑕᒪᐅᖓ ᑎᑭᓯᒪᔪᑦ. ᑖᒃᑯᐊ ᐃᓅᓱᖕᓂᖅᓴᐃᑦ 
ᑲᓇᑕᒥᐅᑦ ᐱᖃᑕᐅᔪᑦ ᐃᓕᓴᕆᔭᐅᓯᒪᓪᓚᕆᒃᑐᒥᑦ ᖁᕝᕙᓯᒃᑐᒥᒃ ᐃᓕᓐᓂᐊᕐᕕᒃᑯᑦ. 
 
ᒫᓐᓇ ᐃᖃᓗᖕᓃᒻᒪᑕ ᑲᔪᓯᒋᐊᖅᓯᒪᓪᓗᑎᒃ ᐊᕐᕌᒍᓕᒫᖅ ᐃᓕᓐᓂᐊᕈᑎᒋᔭᖏᓐᓂᑦ. ᑖᒃᑯᐊᓗ ᓇᓗᓇᐃᕐᓂᐊᕋᒃᑭᑦ 
ᑕᕝᕙᓂ ᐃᓚᐅᔪᑦ. ᒪᒥᐊᓇᖅ ᔪᐊᑕᓐ ᕼᐊᕐᑕᓐ, ᒥᐊᕆᐊᒻ ᓗᐊᕋᓐᔅ, ᑕᓂᔅ ᐴᔮᒃ, ᓵᓇᓐ ᐅᐃᓪᔅ, ᒫᒃ ᓰᓐᑦ ᐳᓈᑦ, ᐹᓪ 
ᑎᓂᔅ ᐊᒻᒪ ᔮᓱᐊ ᐸᐃᑦᔅ.  
 
ᑖᒃᑯᐊ ᑐᓐᖓᓱᖁᕙᒃᑲ ᑕᕝᕗᖓ ᒪᓕᒐᓕᐅᕐᕕᑦᑎᓐᓄᑦ ᖁᔭᓐᓇᒦᖅᑐᒋᓪᓗ ᒪᓃᒻᒪᑕ. 
 
ᐅᖃᖅᑎ: ᖁᔭᓐᓇᒦᒃ. ᑲᑎᒪᔾᔪᑎᒃᓴᕗᑦ ᓈᓴᐅᑎᖓ 5 ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᑦ ᒪᓕᒐᓕᐅᕐᕕᖕᒧᑦ. ᑐᑐ. 
 
ᑐᑐ (ᑐᓵᔨᒃᑯᑦ) ᖁᔭᓐᓇᒦᒃ ᐅᖃᖅᑏ. ᐅᖃᖅᑏ ᐅᖃᖅᑲᐅᒐᒪᐃᓛᒃ ᐅᐊᑦᑎᐊᖅ ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑎᒍᑦ 
ᐊᑖᒍᑦ ᐸᓂᒐ ᐄᑕᓐ ᑐᑐ ᐃᓕᓴᕆᔪᒪᔭᕋ ᐅᓪᓗᒥ ᐱᔨᑲᑖᕆᒐᑦᑎᒍᑦ ᑕᕝᕙᓂ. ᑭᖑᕝᕕᖅᑎᒋᔭᐅᖅᑲᐅᖕᒪᑦ 
ᐃᑲᔪᖅᑐᖅ. ᑕᐃᒃᑯᐊ ᒪᕐᕉᒃ ᓇᖕᒥᓂᖅ ᐃᓄᑐᐊᑯᓘᓪᓗᑎᒃ ᒪᕐᕉᒃ ᐃᖅᑲᓇᐃᔭᓚᐅᕐᒪᑎᒃ ᑕᖃᔪᑯᓘᓚᐅᕐᒪᑎᒃ. ᐄᑕᓐ 
ᑐᓐᖓᓱᖁᔭᕋ ᒪᓕᒐᓕᐅᕐᕕᖕᒥ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑐᓐᖓᓱᒋᑦᑎ. ᑲᑎᒪᔾᔪᑎᒃᓴᕗᑦ ᓈᒻᐸ 5 ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᑦ ᒪᓕᒐᓕᐅᕐᕕᖕᒧᑦ. ᒥᓂᔅᑕ 
ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑭᓱᐊᓘᖅᑲᐅᔪᕐᖏᓐᓇ. 
ᐊᓕᐊᓇᐃᒍᓱᑦᑎᐊᓚᐅᕋᒪ, ᐊᓕᐊᓇᐃᒍᓱᒃᑲᒪ ᑐᑐ ᑕᐃᒻᒧᖔᖅᓯᔪᐊᓐᓅᑎᓪᓗᒍ. ᐅᖃᖃᑎᒋᔪᒥᓇᐅᒐᓗᐊᖅ 
ᑕᐃᔅᓱᒧᖓ ᑕᐃᒃᑯᐊ ᓂᐅᕙᓐᓛᓐᒥᐅᑕᐃᑦ ᑕᐃᒻᒧᖔᖅᓯᔾᔪᓯᖏᑦ ᑕᐃᒻᒧᖔᖅᓯᕕᒋᔪᒪᔭᕋᓗᐊᕋ.  
 
ᐅᓪᓗᒥ ᑕᒫᓃᑦᑐᑦ ᑐᓐᖓᓱᑦᑎᑦᑐᒪᔭᒃᑲ ᐅᖃᖅᑏ, ᓯᐅᕋ ᑭᐅᔅ, ? ᓯᐅᕋ ᑭᐅᔅᒥ ᐊᖏᔪᖃᕋᒪ ᑕᐅᓇᓂ ᑭᒡᒐᖅᑐᐃᔪᑦ 
ᐊᔾᔨᖏᓐᖏᑦᑐᓂᒃ ᐃᓅᖃᑎᒌᓂᒃ ᓄᓇᖃᖅᑳᖅᓯᒪᔪᓂᓪᓗ ᐃᓚᖏᑦ ᓄᐊᑦ ᐊᒥᐊᕆᒪᒦᓐᖔᖅᓯᒪᔪᑦ ? 
ᐊᒪᓐᖑᐊᖅᓯᒪᔪᖅ ᐊᓛᔅᑲᒥ ᑖᓐᓇ ᓂᑯᕕᖁᓂᐊᖅᐸᒃᑲ ᑖᒃᑯᐊ. 

ᑐᑭᒧᐊᖅᑎᑦᑎᔨᖓ ᓯᐅᕋ ᑭᐅᔅᒦᓐᖔᖅᓯᒪᔪᖅ: ᕼᐋᓕ, ᐃᓕᓴᐃᔨᒃᑯᑦ ᐊᖓᔪᖅᑳᖓᑕ ᑐᒡᓕᐊ, ᐊᒫᓐᑕ ᑭᐊᓇ, 
ᐊᒫᓐᑕ ᒨᕼᐋᒃᑯᓐᓂᒃ ᐊᓪᓚᓃᓐᖔᖅᓯᒪᔪᖅ, ᓯᐅᕋ ᑭᐅᔅᓯ, ᐊᒻᒪᓗᑦᑕᐅᖅ ᕼᐋᓇ ᒋᓕᑉᓴᓐ, ᐊᒻᒪᓗ ᐃᓕᓴᐱ ᕋᔅᕗᑦ. 
ᑐᓐᖓᓱᑦᑐᑦᑎᑦᑐᒪᔭᒃᑲ ᐃᓄᐱᐊᑦ ᑖᒃᑯᐊ ᐊᓛᔅᑲᒥᐅᑕᐃᑦ ᐃᓄᐃᑦ. 
 
ᐅᖃᖅᑏ, ᐱᑕᓂ ᕼᐃᒋᓐᔅ, ᓴᐃᒨᓐ ᓱᔪᐊᑕᓐ, ᓴᐃᒨᓐ ᑖᓐᓇ ᓵᒥ, ᓄᐊᕙᐃᒥᐅᑕᖅ, ᓱᕖᑕᓐᒥᐅᑕᖅ.  
 
ᐊᒻᒪᓗᑦᑕᐅᖅ ᑐᓐᖓᓱᑦᑎᑦᑎᔪᒪᓪᓗᖓ ᑭᐅᕋ ᑖᒪᔅᒥᒃ ᑕᐃᒃᑯᐊ ᐃᖅᑭᓕᓐᓃᓐᖔᖅᓯᒪᒻᒥᔪᖅᑕᐅᖅ.  
 
ᐊᒻᒪ ᐃᓚᒋᐊᕐᓗᒍ ᐅᖃᖅᑏ ᑕᑉᐱᒃᑯᐊ ᑭᓐᖓᕐᓂ ᐱᔭᕇᖅᓯᑎᓪᓗᒋᑦ ᐃᓕᓐᓂᐊᖅᑎᑦᑎᔪᑦ ᒪᕐᕉᒃ ᐅᓪᓘᒃ ᐱᔭᕇᖅᑑᒃ 
ᐃᓕᓐᓂᐊᖅᑏᑦ ᑕᐃᑲᓂ ᐱᔭᕇᕋᑖᕐᒪᑕ ᓯᐅᕋ ᑯᔅ ᓯᓚᑦᑐᓴᕐᕕᖓᓄᐊᕐᓂᐊᖅᑐᑦ: ᐄᕙ ᐳᑐᒍᖅ, 
ᑐᓐᖓᓱᑦᑎᑕᐅᒍᒫᑦᑎᐊᖅᐳᖅ ᑕᐃᑲᓂ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐲᑯ. ᑐᓐᖓᓱᒋᔅᓯ ᒪᓕᒐᓕᐅᕐᕕᒻᒧᑦ. ᖁᔭᓐᓇᒦᓪᓗ. ᑲᑎᒪᔾᔪᑎᔅᓴᕗᑦ ᓇᒻᒪ 5 
ᐃᓕᑕᖅᓯᓂᖅ ᐳᓛᕆᐊᖅᓯᒪᔪᓂᑦ. ᔫ ᐋᓚᓐ ᐃᕝᔭᒍᑕᐃᓚᒃ. 
 
ᐃᕝᔭᕈᑕᐃᓚᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓕᓴᖅᓯᔪᒪᒻᒥᔪᖓᑦᑕᐅᖅ ᓲᓴ ᑖᓐᓇ ᐃᕝᔭᕈᑕᐃᓚᒃ ᓄᓕᐊᕋ. 
ᐊᓕᐊᓇᐃᑦᑎᐊᖅᑐᖅ ᓄᓕᐊᕋ ᑕᒫᓃᒻᒪᑦ, ᑕᒫᓃᑎᓪᓗᒍ ᑮᓇᐅᔭᓂᒃ ᐱᕈᖅᓴᐃᑎᓪᓗᒋᑦ, ᖁᕕᐊᓱᑦᑎᐊᖅᑐᖓ 
ᑕᒫᓃᑦᑐᓐᓇᕐᒪᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ, ᐃᕝᔭᕈᑕᐃᓚᒃ. ᑐᓐᖓᓱᒋᑦ ᒪᓕᒐᓕᐅᕐᕕᒻᒧᑦ. ᑲᑎᒪᔾᔪᑎᔅᓴᓄᑦ ᓇᒻᒪ 5 ᐃᓕᓴᖅᓯᓂᖅ 
ᐳᓛᕆᐊᖅᓯᒪᔪᓂᑦ. ᑐᓐᖓᓱᖁᕙᒃᑲ ᒪᓕᒐᓕᐅᕐᕕᒻᒧᑦ. ᖁᔭᓐᓇᒦᒃ. 
 
ᑲᑎᒪᔾᔪᑎᔅᓴᕗᑦ ᓇᒻᒪᖓ 6. ᐅᖃᐅᓯᒃᑯᑦ ᐊᐱᖅᑯᑏᑦ. ᑐᑐ. 
 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 287 - 2(3): ᐋᓐᓂᐊᓯᐅᖅᑎᒃᓴᓂᑦ ᐃᖅᑲᓇᐃᔭᖅᑎᒃᓴᓯᐅᕐᓂᕐᒧᑦ ᑳᓐᑐᕌᒃ (ᑐᑐ) 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᑏ. ᐊᐱᕆᔪᒪᔭᕋ ᒥᓂᔅᑕᕆᔭᖓᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ.  
 
ᐅᖃᖅᑏ, ᕕᕝᕗᐋᕆ 23-ᖑᑎᓪᓗᒍ ᒪᓕᒐᓕᐅᖅᑎᐅᖃᑎᒃᑲ ᐊᐱᖅᑯᑎᖃᓚᐅᕐᒪᑕ ᑎᑎᖅᑲᓂᒃ 
ᐋᓐᓂᐊᓯᐅᑦᑎᑖᖃᑦᑕᕐᓂᐅᑉ ᒥᔅᓵᓄᑦ ᓄᓇᕗᒻᒥ. ᒥᓂᔅᑕᐅᑉ ᑭᐅᔾᔪᓯᖓ ᐊᒃᓱᐊᓗᒃ ᑐᓴᕈᒥᓇᓚᐅᖅᓯᒪᒻᒪᑦ. 
ᓇᓗᓇᐃᖅᓯᓯᒪᓪᓗᑎᒃ  

ᓄᓇᕗᑦ ᒐᕙᒪᒃᑯᖏᑦ ᐱᓕᕆᕕᖓᑦᑕ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 40-ᓂᒃ ᐋᓐᓂᐊᓯᐅᖅᑎᑖᓚᐅᖅᓯᒪᒻᒪᑕ 
ᑲᓐᓯᓕᐊᒻ ᑕᐃᒃᑯᐊ ᐋᓐᓂᐊᓯᐅᖅᑎᑖᖅᑎᑦᑎᔩᑦ ᑲᒻᐸᓂᒃᑯᑦ. $200-ᑕᐅᓴᓂᒃ ᐅᖓᑖᓄᓪᓘᓐᓃᑦ 
ᐊᑭᓕᖅᑕᐅᓯᒪᓕᖅᑐᑎᒃ ᐋᓐᓂᐊᓯᐅᖅᑎᑖᕐᓂᐅᑉ ᖄᖓᒍᑦ. 
 
ᒥᓂᔅᑕ ᑖᓐᓇ ᑐᑭᓯᒪᔪᖓ ᐅᖓᑕᐅᔾᔨᓂᖅ ᓲᕐᓗ ᑳᓐᑐᕌᒃᑕᐅᓯᒪᔪᓄᑦ ᑲᓐᓯᓕᐊᒻᑯᓐᓄᑦ. ᒥᓂᔅᑕ ᓇᓗᓴᐃᖅᓯᓐᓇᖅᐹ 
ᒪᓕᒐᓕᐅᕐᕕᒻᒥ ᑖᒃᑯᐊ ᐃᓕᖅᑯᓯᕆᔭᐅᒐᔪᒻᒪᖔᑕ ᐱᓕᕆᕕᒻᒥ, ᓲᕐᓗ ᐊᒥᐊᒃᑯᖃᖅᑎᑦᑎᖃᑦᑕᕆᐊᒃᓴᖅ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᑐᑐ. ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐱᐅᓯᕆᔭᐅᒐᔪᓐᖏᑦᑐᖅ ᑕᒪᓐᓇ, ᑕᐃᒪᓐᓇ 
ᐊᒥᐊᒃᑯᖏᓐᓂᑦ ᓈᓴᐅᓯᖅᓱᐃᖃᑦᑕᕐᓂᕐᒥᒃ. ᖁᔭᓐᓇᒦᒃ. 
 
ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ, ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎ. ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᐱᐅᓯᕆᔭᐅᓐᖏᑉᐸᑦ ᑕᐃᒃᑯᐊ 
ᐃᖅᑲᓇᐃᔭᖅᑎᓂᑦ ᕿᓂᖃᑦᑕᖅᑐᑦ ᓇᓂᓯᓚᐅᖅᑳᖅᑎᓐᓇᒋᑦ ᖄᖓᒍᑦ ᑮᓇᐅᔭᒥᒃ ᐊᑭᓕᖅᑕᐅᖃᑦᑕᖅᓯᒪᕙᑦ 
ᓄᓇᕗᒥ ᑕᐃᒪᓐᓇ ᐃᓚᖏᓪᓘᓐᓃᑦ ᐊᑭᓕᖅᑕᐅᓇᓵᖅᑐᒻᒪᕆᐊᓘᖃᑦᑕᕐᒪ. ᓯᕗᖓᒍᓪᓖᒃᑯᐊ ᖃᓄᐃᒻᒪᑦ 
ᐊᑭᓕᖅᑕᐅᓐᓂᖅᐸᑦ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᑐᑐ. ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ ᒥᓂᔅᑕᖓᑦ, ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ) ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᑭᐅᓚᐅᖅᑐᖓ ᒪᓕᒐᓕᐅᖅᑎᒃᑯᓐᓄᑦ 
ᑎᑎᖅᑲᑎᒍᑦ ᐱᔾᔪᑎᖃᖅᑐᑦ ᑕᐃᒃᑯᓄᖓ ᐊᐱᖅᑯᑎᓄᑦ.  
 
ᑭᓯᐊᓂ ᐃᒪᓐᓇᐃᓕᖓᒻᒪᑦ ᑐᑭᓯᒪᔭᒃᑯᑦ ᐋᓐᓂᐊᓯᐅᖅᑎᑖᕆᔭᐅᔪᑦ ᑕᕆᐅᑉ ᐊᑭᐊᓃᖔᖅᑐᑦ 40-ᖅᑰᓕᖅᑐᑦ ᐅᓪᓗᒥ. 
ᐃᒻᒪᖄ ᐊᕕᑦᑐᕐᓗᒋᑦ ᑖᒃᑯᐊ ᑐᓂᐅᖅᑲᖅᑕᐅᓚᐅᖅᑐᑦ.  
 
ᐱᖃᑖᑦᑕᐅᖅ ᑕᐃᓐᓇ ᑕᒪᓐᓇ ᐃᖏᕐᕋᓂᕆᔭᖓ ᐊᑭᖃᖃᑦᑕᕐᒥᒻᒪᑦ ᐱᒋᐊᓕᓵᖅᑎᓪᓗᒍ. 
 
ᐊᑕᐅᒃᓯᒃᑯᓪᓗ ᐃᖅᑲᓇᐃᔭᖅᑎᑖᓕᖅᑎᓪᓗᑕ ᑕᕆᐅᑉ ᐊᑭᐊᓃᓐᖔᖅᑐᓂᑦ ᐊᐱᕆᓚᐅᖅᓯᒪᒐᑦᑕ ᕿᒥᕐᕈᓇᖁᔨᓪᓗᑕ 
ᑖᓐᓇ ᓯᕗᒧᐊᖅᑕᐅᒃᑲᓐᓂᓚᐅᓐᖏᓐᖓᓂ ᐊᑕᐅᒃᓯᒃᑯᓪᓗ ᑕᐃᒃᑯᐊ ᐃᖅᑲᓇᐃᔭᖅᑎᑦᑎᖃᑦᑕᖅᑐᑦ 
ᐃᔨᒋᓂᖅᓴᐅᖁᓚᐅᖅᑕᕗᑦ ᑲᓇᑕᒥ ᐃᖅᑲᓇᐃᔭᖅᑎᑖᕐᓂᕐᒧᑦ. ᑕᐃᒪᓐᓇᒃ ᑲᓇᑕᒦᓐᖔᖅᑐᓪᓗ ᐱᖃᑦᑕᖁᓪᓗᒋᑦ. 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᐊᒡᓘᒃᑲᖅ. ᐅᖃᐅᖓ ᐊᐱᖅᑯᑏᑦ, ᑐᑐ. 

ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᖃᐅᔨᒪᔪᖓ ᑖᓐᓇ ᑭᒡᒍᓯᕆᔭᖓ ᐅᖃᐅᓯᕆᖃᑖᖅᑕᖓᐃᓛᒃ ᒥᓂᔅᑕᐅᔫᑉ. 
 
ᐊᒥᓲᓂᖏᓐᓂᑦ ᐃᖅᑲᓇᐃᔭᖅᑎᑕᐅᔪᑦ ᐋᓐᓂᐊᓯᐅᖅᑎᐅᔪᑦ ᑳᓐᑐᕌᒃᖑᔪᒥ ᐊᑭᓕᑕᐅᔪᒫᓐᓂᐊᕐᖓᑕ ᐃᒪᓐᓇᓂᒃ 
ᐊᑕᐅᓯᕐᒧᑦ ᐋᓐᓂᐊᓯᐅᖅᑎᒧᑦ. 100-ᖑᕙᓪᓚᐃᓚᐅᖅᓯᒪᒻᒪᑕ ᑕᐃᒃᑯᐊ ᐋᓐᓂᐊᓯᐅᖅᑎᐅᒐᔭᖅᑐᑦ, ᖃᓄᖅ 
ᐊᑭᖃᓚᐅᖅᐸᑦ ᑖᒃᑯᐊ? ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᑐᑐ. ᒥᔅ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᑐᑭᓯᐊᒪᔭᒃᑯᑦ ᑖᓐᓇ ᑳᓐᑐᕌᒃ ᓱᓕ ᐊᑐᖅᑐᖅ. 
ᑕᐃᒃᑯᓄᓐᖓ ᑲᑐᔾᔨᖃᑎᒌᓄᑦ ᑲᓇᑕᒥ ᐋᓐᓂᐊᓯᐅᖅᑎᑖᕐᓂᕐᒧᑦ. 
 
ᑕᐃᒃᑯᐊᓗ ᖃᐅᔨᓴᕆᐊᖁᓯᒪᒻᒥᔭᒃᑲ ᖃᓄᐃᓘᖅᐸᓪᓕᐊᒻᒪᖔᑕ. ᑖᒃᑯᐊᓕ ᐱᓯᒪᔭᕗᑦ.  
 
ᑕᐃᓐᓇ ᖃᖓ ᐃᓱᓕᕝᕕᒃᓴᖃᕐᒪᖔᖅ ᖃᐅᔨᒪᓐᖏᑕᕋᓗᐊᕋ, ᑭᓯᐊᓂ ᖃᐅᔨᑐᐊᕈᒃᑯ ᑐᓴᖅᑎᒍᓐᓇᖅᑕᕋ 
ᒪᓕᒐᓕᐅᖅᑎ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᒥᔅ ᐊᒡᓘᒃᑲᖅ. ᑭᖑᓪᓕᖅᐹᖅ ᐃᓚᒋᐊᕈᑦ, ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐳᐃᒍᓐᖏᒃᑯᒪ ᐃᖅᑲᐅᒪᑦᑎᐊᕈᒪᐃᓛᒃ ᑕᐃᓐᓇ 
ᑳᓐᑐᕌᖃᕆᐊᓐᖓᐅᑕᐅᓚᐅᖅᑐᖅ 100-ᖑᔪᓂᑦ ᐋᓐᓂᐊᓯᐅᖅᑎᓂᑦ ᐃᓱᓕᒃᓯᒪᕙᓪᓚᐃᓕᕐᖓᑦ. ᑕᐃᒃᑯᐊ 
ᐊᑭᓕᖅᑕᐅᓯᒪᓪᓗᑎᑦ ᐊᑭᓕᖅᑕᐅᓚᐅᕐᖓᑕ. 
 
ᑖᒃᑯᐊ ᐊᑐᖅᑕᐅᒐᔪᖅᐹᑦ, ᐃᓄᓕᕆᔨᒃᑯᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ, ᖃᓄᐃᒻᒪᑦ $200,000-ᑲᓂᕐᓄᑦ 
ᐊᑭᓖᓚᐅᖅᐸᑦ 60-ᓄᑦ ᐋᓐᓂᐊᓯᐅᖅᑎᓄᑦ ᐱᓚᐅᓐᖏᑕᑦᑎᓐᓄᑦ? ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᑐᑐ. ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᑕᐃᒃᑯᐊ Trillium-ᑯᑦ ᐊᐱᕆᓚᐅᖅᓯᒪᔭᒃᑲ 
ᖃᓄᖅ ᓇᐅᒃᑯᑦ ᐋᖅᑭᒋᐊᕆᒍᓐᓇᕐᒪᖔᑕ ᐊᒻᒪᓗ 40ᖑᓪᓗᑎᒃ ᑖᒃᑯᐊ ᓄᓇᕗᒻᒦᑦᑐᑦ ᐊᒻᒪᓗ 
ᖃᐅᔨᓴᕈᑎᒋᔭᐅᓪᓗᑎᒃ ᑲᔪᓯᓚᐅᖏᓐᓂᑦᑎᓐᓂᑦ. 
 
ᑕᐃᒃᑯᐊ ᖃᐅᔨᓴᖅᑕᐅᖅᑳᖁᒐᒃᑭᑦ ᐃᒫ ᑲᔪᓯᓗᑕ ᐊᒻᒪᓗ ᑕᐃᒃᑯᐊ ᐊᑦᓱᕈᒃᑲᓐᓂᖁᓪᓗᒋᑦ ᑲᓇᑕᒦᓐᖔᖅᑐᓂᒃ 
ᐊᒻᒪᓗ ᑕᐃᒃᑯᐊ ᐋᓐᓂᐊᓯᐅᖅᑎᐅᔪᑦ ᓱᓕ ᐋᖅᑭᒃᓯᒪᔪᒍᑦ. 

ᑖᒃᑯᐊ ᖃᑦᑎᐅᓂᖏᑦ ᓱᕐᕋᒃᓯᒪᖏᑦᑐᑦ 100ᓅᖓᖕᒪᑕ ᐋᓐᓂᐊᓯᐅᖅᑎᓄᑦ ᒫᓐᓇᐅᔪᖅ ᑲᓇᑕᒥ 
ᐋᓐᓂᐊᓯᐅᖅᑎᑖᕋᓱᒃᑐᑦ ᐊᒻᒪᓗ ᐊᑭᓕᖅᑕᐅᓗᑎᒃ. 
 
ᑖᓐᓇᑦᑕᐅᖅ ᒪᓕᒐᓕᐅᖅᑎ ᐅᖃᖅᓯᒪᖕᒪᑦ ᑲᓇᑕᒥᐅᑕᐅᔪᓂᒃ ᐋᓐᓂᐊᓯᐅᖅᑎᑖᕋᓱᐊᒃᑲᓐᓂᕐᓗᑕ. ᓴᖅᑮᓯᒪᔪᒍᑦ 
ᓄᓇᕗᒻᒥ ᐃᓛᒃ ᐊᔾᔨᒌᖏᑦᑐᓄᑦ ᐊᒥᓱᑲᓪᓚᐅᔪᓂᒃ ᐊᑐᖅᑐᒍᑦ. 
 
ᑖᑦᓱᒧᖓᓕ ᑳᓐᑐᕌᖑᔪᒧᑦ ᐋᖅᑭᒃᓯᒪᓂᕆᔭᖏᑦ ᑐᕆᓕᐊᒻᑯᓐᓄᑦ ᑕᐃᒃᑯᐊ 100ᒧᑦ ᑎᑭᓚᐅᖏᓐᓂᖓᓂ 
ᐋᓐᓂᐊᓯᐅᖅᑎᐅᒐᔭᖅᑐᓄᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᒥᔅ ᐊᒡᓘᒃᑲᖅ. ᐅᖃᐅᓯᒃᑯᑦ ᐊᐱᖅᑯᑏᑦ, ᐃᖃᓗᒃᑑᑦᑎᐊᒧᑦ ᒪᓕᒐᓕᐅᖅᑎ ᐲᑕᓴᓐ. 
 
ᐊᐱᖅᑯᑦ 288 - 2(3): ᑐᓴᒐᒃᓴᖅ ᓄᓇᕘᒥ ᐃᒡᓗᓕᕆᔨᖅᔪᐊᒃᑯᑦ ᐸᕐᓇᐅᑎᖏᓐᓂᑦ ᐃᒡᓗᓕᐅᕐᓂᒃᓴᒥᒃ 

(ᐲᑕᓴᓐ) 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐊᐱᖅᑯᑎᒋᔪᒪᔭᕋ ᒥᓂᔅᑕᐅᒐᔪᖅ ᓄᓇᕘᒥ ᐃᒡᓗᓕᕆᔨᖅᔪᐊᒃᑯᓐᓄᑦ. 
ᐅᖃᖅᑏ, ᑖᒃᑯᐊ ᒐᕙᒪᑐᖃᒃᑯᑦ ᐅᖃᕋᑖᓚᐅᕐᒪᑕ 200 ᒥᓕᐊᓐᑖᓚᔅᓂᒃ ᓄᓇᕗᒻᒧᑦ ᐃᒡᓗᑖᕈᑎᒃᓴᓄᑦ. ᑕᐃᒪ 
800ᖑᒐᔭᓐᖑᐊᖅᑯᑦ ᑕᐃᒃᑯᐊ ᐃᒡᓗᐃᑦ 250 ᑕᐅᓴᕌᕐᓗᑎᒃ ᐃᒡᓗ ᐊᑕᐅᓯᖅ, 3,600ᓂᒃ 
ᐃᓪᓗᑖᕆᐊᖃᖅᐸᓪᓚᐃᔪᒍᑦ.  
 
ᒥᓂᔅᑕᐅᔪᖅ ᑐᓴᖅᑎᑦᑎᒍᓐᓇᖅᑲ ᖃᓄᖅ ᐊᑐᕐᓂᐊᕐᒪᖔᑕ ᑕᐃᒃᑯᓂᖓ ᑮᓇᐅᔭᓂᒃ ᐱᔪᒫᕐᓂᐊᖅᑕᖏᓐᓂᑦ. 
ᖁᔭᓐᓇᒦᒃ ᐅᖃᖅᑏ, ᑕᒫᓂ ᐊᕐᕌᒍᒥ. 
 
ᐅᖃᖅᑎ: ᖁᔭᓐᓇᒦᒃ ᐲᑕᓴᓐ. ᐃᒡᓗᓕᕆᓂᕐᒧᑦ ᐱᓕᕆᐊᓕᒃ, ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎ. (ᑐᓵᔨᒃᑯᑦ ᓄᖅᑲᖅᑐ) ᒫᓐᓇᒧᑦ ᐅᒥᐊᖅᔪᐊᒃᑯᑦ 
ᑎᑭᑎᑦᑎᒍᓐᓇᖅᓯᑎᑦᓯᒐᓱᐊᓚᐅᖅᑐᒍᑦ ᐃᒻᒪᖄ 100 units-ᓂᒃ ᑕᕝᕗᖓ ᓄᓇᕘᒧᑦ. ᑕᐃᒃᑯᐊ ᑮᓇᐅᔭᐃᑦ 
ᐊᑐᖅᓱᑎᒍᑦ ᐅᖃᐅᓯᐅᓚᐅᖅᑐᐃᑦ ᒫᓐᓇᒧᑦ ᑖᓐᓇ ᐱᓕᕆᐊᕆᕙᓪᓕᐊᒐᓱᐊᖅᑕᕗᑦ ᐃᒻᒪᖄ ᑖᒃᑯᐊ ᓄᓇᓖᑦ 
ᐃᓘᓐᓇᑎᒃ ᐃᒡᓗᓕᐅᕐᕕᒋᒐᓱᐊᖅᓱᑎᒍᑦ ᑕᕝᕙᓂ ᐊᕐᕌᒍᑦᑎᓐᓂ ᐅᕝᕙᓘᓐᓃᑦ ᐊᕐᕌᒍᒥ ᖃᐃᔪᒥ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᐊᑭᓱᒃ. ᓯᕗᓪᓕᖅᐹᒥ ᐅᐃᒍᒋᐊᕈᑦ ᐊᐱᖅᑯᑎᒧᑦ. ᐃᖃᓗᒃᑑᑦᑎᐊᒧᑦ ᒪᓕᒐᓕᐅᖅᑎ, ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ ᐊᒻᒪᓗ ᖁᔭᒋᓪᓗᒍ ᒥᓂᔅᑕᐅᔪᖅ ᑭᐅᕋᑖᕐᒪᖓ. ᑐᑭᓯᓪᓚᕆᖏᑦᑐᖓ 
ᑖᒃᑯᐊ ᓄᓇᓕᓕᒫᓂᑦ. 

ᓄᓇᕗᒻᒥ ᐃᒡᓗᓕᕆᔨᖅᔪᐊᒃᑯᑦ ᐃᓱᒪᓕᐅᖅᓯᒪᓕᖅᑲᑦ ᓇᓕᐊᓐᓄᓪᓚᕆᒃ ᓄᓇᓕᖕᓄᐊᕐᓂᐊᕐᒪᖔᑕ ᐃᓪᓗᐃᑦ 
ᑕᕝᕙᓐᖓᑦ $200 ᒥᓕᐊᓂᑦ ᑮᓇᐅᔭᓂᒃ. ᐃᖃᓗᒃᑑᑦᑎᐊ ᐱᖃᑕᐅᓛᖁᖃᐃ? ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᐲᑕᓴᓐ. ᐃᒡᓗᓕᕆᔨᒃᑯᓐᓄᑦ ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐄ, ᑕᒫᓃ ᐊᕐᕌᒍᒥ ᓯᕗᓪᓕᖅᐹᖓᓂᑦ ᑕᐃᒪ ᑕᕝᕗᖓ 
ᐱᒋᐊᕐᓗᑕ ᑖᒃᑯᐊ ᖃᓄᐃᓕᖓᒐᔭᖃᑦᑕᓂᐊᕐᒪᖔᑕ. 
 
ᑕᒫᓂ ᐊᕐᕌᒍᒥ ᐅᒥᐊᖅᔪᐊᒃᑰᖅᑎᓪᓗᓂ ᐃᓚᖏᑦ ᑕᓪᓕᒪᓂᒃ ᑲᑎᓐᖓᐅᖅᑐᑦ ᐃᓪᓗᓂᒃ. ᐄ, ᓄᓇᓕᓕᒫᓃᓛᒃ 
ᐃᒡᓗᓕᐅᕈᒪᒐᓗᐊᖅᑐᒍᑦ ᑕᐃᒪᐃᒐᓱᖕᓂᐊᖅᑐᒍᑦ. 
 
ᐱᓕᕆᖃᑎᖃᕐᓂᐊᖅᑐᑕᓗ ᐃᓕᓐᓂᐊᖅᑐᓕᕆᔨᒃᑯᓐᓂᑦ, ᐱᕙᓪᓕᐊᔪᓕᕆᔨᒃᑯᓐᓂᑦ ᐃᖏᕐᕋᔪᓕᕆᔨᒃᑯᓐᓂᑦ ᖃᓄᖅ 
ᐊᑐᑦᑎᐊᒃᑲᓐᓂᕈᓐᓇᓂᐊᕐᒪᖔᑦᑕ ᑮᓇᐅᔭᓂᑦ ᑕᒪᒃᑯᓂᖓ ᓄᓇᓕᖕᓂᑦ ᐃᒡᓗᓕᐅᕐᓂᐊᕐᓗᑕ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ ᐊᑭᓱᒃ. ᐅᐃᒍᒋᐊᕈᑦ ᑐᖏᓕᐊᓂ. ᒥᔅᓴ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐄ, ᐃᒡᓗᑖᒃᑲᓐᓂᕋᔭᖅᑐᑯᓘᒐᑦᑕ.  
 
ᐃᓚᖏᑦ ᓄᓇᓕᐅᔪᑦ ᐃᒡᓗᑭᓱᑐᒻᒪᕆᐅᒻᒪᑕ ᐃᓚᖏᓪᓗ ᐸᓚᕐᓂᕐᓴᐅᒐᓗᐊᖅᑐᑎᒃ, ᒥᓂᔅᑕᓗ ᐅᖃᖅᑲᐅᒻᒪᑦ, 
ᒥᓂᔅᑕᐅᔪᖅ ᓇᓗᓇᐃᖅᓯᒍᓐᓇᖅᑲ ᑖᒃᑯᐊ ᑭᓱᒥᑦ ᖃᓄᖅ ᐊᑐᓛᕐᒪᖓᑕ ᐃᒡᓗᓕᕆᔨᒃᑯᑦ ᖃᓄᐃᑦᑐᓂᒃ ᓇᓕᐊᒃ 
ᓄᓇᓕᐅᔪᑦ ᐱᓛᕐᒪᖔᑕ ᐃᒡᓗᓂᒃ, ᖁᔭᓐᓇᒦᒃ ᐅᖃᖅᑏ.   
 
ᐅᖃᖅᑎ: ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ; ᐃᖅᑲᓇᐃᔭᕐᑎᖁᑎᒃᑲ ᐊ 
ᓄᓇᓕᓐᓄᖃᑦᑕᖁᖃᑦᑕᕐᓯᒪᔭᒃᑲ ᐅᖃᖃᑎᖃᖃᑦᑕᕐᓗᑎᒃ ᖃᓄᖅ ᐃᒡᓗᓂᒃ ᐊᑲᐅᓂᖅᐹᒃᑯᑦ ᓴᓇᔪᓐᓇᓂᐊᕐᒪᖓᑕ. 
 
ᑕᐃᒃᑯᐊ ᑭᓐᖒᒪᔭᒋᑦ ᒪᓕᓪᓗᒋᐅᔭᕆᐊᖃᓐᓂᐊᖅᑐᖅ, ᑕᕝᕙᓐᖓᑦ 200 ᒥᓕᐊᓐᑕᓚᔅᖑᔪᓂᒃ ᐅᕙᖓᓕ 
ᑮᓇᖑᔭᓂᒃᓱᓕ ᑐᑦᓯᕋᒃᑲᓐᓂᓛᖅᑐᖓ ᒐᕙᒪᑐᖃᒃᑯᓐᓂᒃ, 1.7 ᐱᓕᐊᑕᓚᔅ ᑕᐃᒪᒃᓴᐃᓐᓇᖅ ᑲᓇᑕᒥ ᐊᕕᒃᑐᖅᓯᒪᔪᓂ 
ᐊᒻᒪᓗ ᐅᑭᐅᖅᑕᖅᑐᒥ ᑖᒃᑯᐊ 200 ᒥᓕᐊᓐᑕᓗᔅ ᐊᑐᑦᑎᐊᕋᓱᓐᓂᐊᕋᑦᑎᒍ ᓄᓇᓕᕐᓅᕐᓗᒋᓪᓗ 
ᐱᔭᕆᐊᖃᓗᐊᓐᖑᐊᖅᑐᓄᑦ ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯ): ᑭᖑᓪᓕᖅᐹᖅ ᐃᓚᒋᐊᕈᒃ ᐊᐱᖅᑯᑎᒧᑦ, ᐲᑕᓴᓐ.  

ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ, ᐄ ᑭᐅᑦᑎᐊᖓᓪᓗᒪᑦ ᒥᓂᔅᑕ, ᐊᔾᔨᒋᓐᖏᑦᑐᒡᒍᑕᐅᖕᒪᑕᐃᓛ ᐃᓚᖏ 
ᐅᑕᖅᑭᔪᑦ ᐊᒥᓱᒡᒍᑕᐅᓪᓗᑎᒃ ᓄᓇᓕᖕᓂ ᐊᒻᒪᓗ ᑖᒃᑯᐊ ᖁᓚᓐᓇᖏᑦᑐᖅ ᒐᕙᒪᒃᑯᑦ ᒐᕙᒪᑐᖃᒃᑯᑦ ᐱᔪᓐᓇᓂᕐᒥᒍᑦ 
ᒪᓕᒃᑐᑎᒃ ᐱᓇᓱᒃᑐᑦ. ᑭᓯᐊᓂ ᐊᑭᒋᒐᔪᒃᑕᖏᑦ ᐃᒡᓗᓕᕆᔨᒃᑯᑎᒍᑦ 250,000-ᒥᕈᔪ̀ᖕᒪᑦ ᐃᒡᓗᒧᑦ ᐊᑕᐅᓯᕐᒧᑦ 
ᐅᖃᐅᔾᔭᐅᓚᐅᕐᓯᒪᔪᒍᑦ 300 sq. ft.-ᖑᓪᓗᓂ ᐃᒡᓗ ᑕᐃᒪᓕ ᑕᐃᒃᑯᐊ ᖃᓄᑎᒋᑭᐊᖓᐃ ᑕᐃᒃᑯᐊ 
ᐅᓯᔭᐅᔾᔪᑎᖏᓐᓄᑦ ᐊᑭᓕᐅᑎᓱᖑᕙᑦ? ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᐱᑕᓴᓐ, ᒥᓂᔅᑕ ᐃᒡᓗᓕᕆᔨᕐᔪᐊᑯᓐᓄᑦ ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᖅ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ ᐅᖅᑲᖅᑏ ᖃᐅᔨᒪᑦᑕ, ᖃᐅᔨᒪᑦᑕ ᐅᓯᔭᐅᔾᔪᑎᖏᑦ ᐊᒃᓱᐊᓗᒃ 
ᖁᑦᑎᑦᑑᒻᒪᑕ ᑕᒪᓂ ᓄᓇᕗᖕᒥ, ᐊᒻᒪᓗ ᐅᒥᐊᕐᔪᐊᒃᑯᑦ ᑎᑭᑉᐸᑦᑐᓂ. 20 ᐳᓴᓐ 40 ᐳᓴᓐᒧᑦ ᑎᑭᓯᒪᓲᖑᕙᓪᓇᐃᔪᖅ 
ᐅᓯᔭᔾᔪᑎᖏᓐᓄᑦ, ᖃᐅᔨᒋᐊᒃᑲᓐᓂᓚᐅᕐᓗᒍ ᓇᓗᓇᐃᖅᓯᒪᓪᓚᕆᒃᑐᒥᒃ ᑐᓴᖅᑎᒍᓐᓇᓂᐊᖅᑕᕋᓗᐊᕋ 
ᐅᐊᑦᑎᐊᕈᒃᑲᓐᓂᖅ, ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᐅᖃᐅᓯᒃᑯᑦ ᐊᐱᖅᑯᑏᑦ. ᑰᓕ 
 
ᐊᐱᖅᑯᑦ 289 - 2(3): ᐋᓐᓂᐊᓯᐅᖅᑎᓪᓚᑦᑖᖃᕆᐊᖃᕐᓂᖓ ᑲᖏᖅᖠᓂᕐᒥ (ᑰᓕ) 
 
ᑰᓕ: ᖁᔭᓐᓇᒦᒃ ᐅᖃᖅᑏ, ᐊᐱᖅᑯᑭᒋᓂᐊᖅᑕᕋᑦᑕᐅᖅ ᑖᓐᓇ ᐊᓐᓂᐊᖃᑦᑕᐃᓕᓂᕐᒧᑦ ᑐᕌᖅᑐᖅ, ᑕᐃᒃᑯᐊ 
ᐅᖃᐅᓯᕆᖃᐅᒻᒥᔭᒪ ᒥᒃᓵᓄᑦ ᑕᕝᕙᓂ ᓄᓇᓕᖕᓂ ᑐᐊᕕᓐᓇᕐᑐᖅᑕᖃᓕᕐᒪᑦ ᐊᒥᓲᓪᓗᑎᓪᓗ ᐋᓐᓂᐊᖃᖅᑐᑦ 
ᖃᖏᖅᖠᓂᕐᒥ, ᐃᓐᓇᐃᓪᓗ ᐊᒥᓱᑦ ᐃᓚᖓᓂ ᑐᐊᕕᓐᓇᕐᑐᓄᑦ ᑎᑭᑕᐅᖃᑦᑕᖅᖢᑎᒃ, ᐃᓚᖏᑦ emergency-
ᑕᖃᖅᖢᓂ ᐊᒻᒪ ᑖᒃᑯᐊ ᐅᑕᖅᑭᔪᑦ ᐊᒥᓱᓐᖑᖅᐸᓪᓕᐊᑐᐃᓐᓇᖅᑎᓪᓗᒋᑦ ᖃᖏᖅᖠᓂᕐᒥ ᑕᐃᑲᓂ ᐊᑕᐅᓯᕐᒥᒎᖅ 
nurse-ᑕᖃᓕᕐᒪᑦ ᓴᓇᖃᑎᖃᖅᖢᓂ registered nurses-ᖑᓐᖏᑦᑐᓂᒃ, ᓲᑭᐊᖅ ᑖᓐᓇ ᑕᐃᒪᐃᒃᐸ? ᓲᕐᓗ ᒥᓂᔅᑕ 
ᑲᔪᓯᑎᒃᐸᐅᒃ ᑖᓐᓇᖃᐃ ᐋᖅᑭᒋᐊᕈᓐᓇᖅᐸᐅᒃ ᑐᐊᕕᓐᓇᖅᑐᖅᑕᖃᓐᓂᖓ ᐱᔾᔪᑎᒋᓪᓗᒍ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᑰᓕ. ᒥᓂᔅᑕ ᑲᒪᒋᔭᖃᖅᑐᖅ ᐋᓐᓂᐊᖃᑦᑕᐃᓕᒪᓂᕐᒥᒃ ᓕᐅᓇ ᐊᒡᓗᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓗᒃᑲᖅ: ᐃ ᖃᐅᔨᒋᓐᓂᐊᖅᑲᕋ ᑖᒃᑯᐊ ᖃᓄᐃᓕᖓᓪᓚᕆᒻᒪᖔᑕ ᑕᐅᕙᓂ 
ᐃᓕᓴᕆᔭᐅᓯᒪᔪᑦ ᓇᓗᓇᐃᒃᑯᑕᓖᑦ 51-ᖑᒪᑕ ᑎᓴᒪᐅᑎᓪᓗᑎ ᓇᓗᓇᐃᒃᑯᑕᖃᖅᑐᓄᑦ ᑕᐅᕗᖓ ᔫᓐ 1 ᑕᒫᓂ 
ᐊᕐᕌᒍᒥ. ᐃᓐᓄᒃᓯᒪᔪᖃᓐᖏᒐᐃᒻᒪᑦ ᐊᓐᓂᐊᕐᕕᐅᔪᓂ ᑖᒃᑯᐊ ᐃᖅᑲᓇᐃᔭᖅᑎᑦᑎᑲᐃᓐᓇᖃᖅᑐᑦ ᐅᕝᕙᓘᓐᓃᑦ, ᐄ 
ᑖᓐᓇ ᑐᓴᕐᓯᒪᓕᑐᐊᕈᒃᑯ ᖃᐅᔨᒋᐊᒃᑲᓂᕐᓯᒪᓕᕈᒃᑯ ᑭᐅᔪᓐᓇᓛᖅᑕᕋ, ᖁᔭᓐᓇᒦᒃ. 
 
ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ ᑰᓕ.  
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᓄᓇᓕᖕᓃᓛᒃ ᑕᐃᒃᑯᐊ ᐋᓐᓂᐊᓯᐅᖅᑏᑦ ᐄ ᐃᓚᖏᑦ 
ᑎᓴᒪᐅᖕᒪᑕ ᑕᐃᒃᑯᐊ ᐊᔪᖏᔾᔪᑎᖃᖏᑦᑐᑦ ᐃᖅᑲᓇᐃᔭᖅᑑᓪᓗᑎᒃ ᑖᓐᓇᓗ ᐊᑲᐅᓐᖏᓕᐅᕈᑕᐅᓪᓗᓂ. 
 
ᒪᐃᔭᒋᔭᐅᔪᖅ ᐅᖃᖅᐸᒌᖅᑲᑕᐅᒐᒃᑯ, ᑖᓐᓇ ᑐᐊᕕᕐᓇᖅᑑᑎᒋᓪᓗᓂᐅᒃ ᐃᑲᔪᖅᑐᖅᑕᐅᖏᒃᑯᑎᒃ ᒥᓂᔅᑕᒧᑦ.  

ᒥᓂᔅᑕᐅᔪᖅ ᐅᖃᐅᔾᔨᒍᓐᓇᖅᐸ ᑲᖏᖅᖠᓂᐅᕐᒥᐅᓂᒃ ᑖᒃᑯᐊ ᓇᓗᓇᐃᒃᑯᑕᓖᑦ ᐋᓐᓂᐊᓯᐅᖅᑎᐅᔪᑦ 
ᐱᑕᖃᕆᐊᖃᕐᒪᑕ ᐊᒻᒪᓗ ᑕᐃᒃᑯᐊ ᑕᐃᒫᔅᓴᐃᓐᓇᖅᑕᐅᖅ ᐃᒫᒃ ᕿᓚᒥᑲᐅᖅᑐᖅ ᐋᖅᑭᑲᐅᖅᑐᓚᐅᖅᓯᒪᖕᒪᑕ 
ᐋᓐᓂᐊᕐᕕᖕᒥ ᐃᖃᓗᓐᓂ ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᑰᓕ. ᒥᔅ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᑕᐃᒪ ᐋᓐᓂᐊᕐᕕᖕᒥ ᑲᒪᒋᔭᐅᔭᕆᐊᖃᖅᑐᑦ 
ᐱᒻᒪᕇᓐᓇᐅᖕᒪᑕ.  
 
ᐄ ᐊᒻᒪᓗ ᐊᓂᒍᐃᓯᒪᔭᕆᐊᖃᖅᑐᑦ ᐃᒫᒃ ᐋᓐᓂᐊᓯᐅᖅᑎᐅᒍᓐᓇᖏᑦᑐᑦ, ᑭᓯᐊᓂ ᐃᓚᐅᖃᑕᐅᓗᑎᒃ 
ᐃᓕᓴᕆᔭᐅᓯᒪᓗᑎᒃ. 
 
ᐊᒻᒪᓗ ᐊᖏᕈᓐᓇᖅᑕᕋ ᑖᓐᓇ ᒪᓕᒐᓕᐅᖅᑎᐅᔪᖅ ᐊᒻᒪᓗ ᑕᕝᕗᖓ ᑐᓴᖅᑎᑦᑎᒃᑲᓐᓂᓛᕐᓗᖓ ᖃᓄᐃᓕᖓᖕᒪᖔᑕ 
ᓈᓴᐅᑎᖏᑦ ᑕᐅᕙᓂ ᑲᖏᖅᖠᓂᕐᒥ ᑕᐅᕙᓂᓗ ᑭᕙᓪᓕᕐᒥ.  
 
ᔫᓐ 1ᒥ ᑎᓴᒪᐅᓚᐅᕐᖓᑕ ᑕᐃᒃᑯᐊ ᐃᓕᓴᕆᔭᐅᓯᒪᔪᑦ ᐋᓐᓂᐊᓯᐅᖅᑎᐅᔪᑦ. ᐄ, ᑖᓐᓇᓗ ᑐᓴᖅᑎᒃᑲᓐᓂᕈᓐᓇᓛᑐᒍ 
ᒪᓕᒐᓕᐅᖅᑎ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅ ᐊᒡᓘᒃᑲᖅ. ᑐᒡᓕᐊ ᐃᓚᒋᐊᕈᑦ ᐊᐱᖅᑯᑎᒧᑦ, ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᒪᓕᒐᓕᐅᖅᑎᓕᓂᒃ ᐅᖃᖅᑎᓪᓗᖓ ᑕᐃᓐᓇ ᐃᓚᖓᑦ ᓗᒃᑖᖑᔪᖅ 
ᑕᐅᕙᓃᓕᖅᑐᖅ ᐊᑯᓂ ᑭᕙᓪᓕᕐᒥ ᑕᐃᓐᓇᒎᖅ ᑳᓐᑐᓛᕆᔭᖓ ᓄᑖᓐᖑᖅᑎᑕᐅᔾᔮᖏᒻᒪᑦ ᔪᓐ 16ᒥ 
ᑭᖑᓪᓕᖅᐹᕆᓗᓂᐅᒃ.  
 
ᐃᓐᓇ ᐱᐅᒋᔭᐅᓪᓚᕆᖃᑦᑕᕐᖓᑦ ᐃᓐᓇᕐᓄᑦ ᐃᓐᓇᕐᒪᕆᖕᓄᑦ ᑖᓐᓇ ᒥᓂᔅᑕᐅᔪᖅ ᐊᒥᒐᖅᓯᒐᑦᑕ ᓗᒃᑖᓂᒃ ᑕᒫᓂ 
ᓄᓇᕗᒻᒥ ᑖᓐᓇᓗ ᓗᒃᑖᖑᔪᖅ ᑲᖏᖅᖠᓂᕐᒦᑦᑐᖅ ᐱᑕᖃᕆᐊᖃᓪᓚᕆᖕᒪᑦ ᑖᓐᓇ ᐊᖏᕈᓐᓇᖅᐹ ᑕᐃᓐᓇ 
ᐊᑯᓂᐅᓂᖅᓴᖅ ᑕᐅᕙᓃᑎᒍᓐᓇᕐᓗᒍ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ) ᐋᓐᓂᐊᖅᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓐᓄᓪᓗ ᐱᓕᕆᐊᒃᓴᓕᒃ, ᒥᔅ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐄ, ᑖᓐᓇ ᐃᓱᒫᓗᒍᑎᒋᔭᖓ ᐄ ᐅᕙᓂ 
ᒪᓕᒐᓕᐅᕐᕕᖕᒥ. 
 
ᐃᒫᒃ ᓴᖅᑭᒍᓐᓇᓐᖏᑕᕋᓗᐊᒃᑲ ᑭᓯᐊᓂ ᑖᓐᓇ ᐅᖃᖃᑎᒋᔪᓐᓇᖅᑕᕋ ᐅᖃᖃᑎᒌᖅᑳᖅᓯᒪᔪᑦ  

ᑕᐃᑲᓂ ᒪᓂᑑᐸᒥ ᑕᐃᓐᓇ ᑳᓐᑐᕌᑉ ᒥᒃᓵᓄᑦ. 
 
ᑖᓐᓇ ᐅᖃᕐᕕᒋᓂᐊᖅᑕᕋ ᑖᓐᓇ ᒪᓕᒐᓕᐅᖅᑎᐅᔪᖅ ᑕᐃᒃᑯᐊ ᐃᓚᖏᑦ ᐃᓗᓕᕆᔭᖏᑦ ᐅᖃᐅᓯᕆᔭᕆᐊᖃᖏᒻᒪᑕ 
ᒪᓕᒐᓕᐅᕐᕕᐅᑉ ᐃᓗᐊᓂ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᐊᒡᓘᒃᑲᖅ. ᑭᖑᓪᓕᖅᐹᒥ ᐅᐃᒍᒋᐊᕈᑦ, ᑰᓕ. 
 
ᑰᓕ (ᑐᓵᔨᒃᑯᑦ): ᐅᖃᖅᑏ, ᑕᐃᒃᑯᐊ ᐃᓱᒫᓘᑎᒋᔭᕗᑦ ᐊᒻᒪᓗ ᑕᐃᒃᑯᐊ ᐃᓄᐃᑦ ᐋᓐᓂᐊᕕᓕᐊᕆᐊᖅᐸᒃᑐᑦ 
ᐋᓐᓂᖃᐊᖃᖅᑐᓪᓗ ᑭᓐᖒᒪᔭᖏᑦ ᑕᒪᒃᑯᐊ ᑲᓐᖑᓇᖅᑑᖏᒻᒪᑕ ᑕᖅᑲᒃᑯᓄᖓ ᖃᐅᔨᒪᔭᐅᖕᒪᑕ ᐊᒻᒪᓗ 
ᐱᑕᖃᕆᐊᖃᓪᓚᕆᒃᖢᑎᒃ ᑖᒃᑯᐊ ᐋᓐᓂᐊᓯᐅᖅᑏᑦ ᓗᒃᑖᓪᓗ. ᑖᓐᓇ ᓗᒃᑖᖅ ᐃᓛᒃ ᑐᓴᐅᒪᔾᔪᑏᑦ ᑲᑎᒪᔨᓄᑦ 
ᑐᓐᓂᖅᑯᑕᐅᓯᒪᓕᖅᑐᑦ ᐊᒻᒪᓗ ᐅᓪᓗᑐᐃᓐᓇᕐᒥ ᔪᓐ 16ᖑᓕᖅᐸᑦ ᑭᖑᓪᓕᖅᐹᖅᓯᐅᕐᓂᐊᖅᖢᓂ. ᑖᒃᑯᐊ 
ᐱᔨᑦᑎᕈᑎᖏᑦ ᐃᓱᓕᑎᑕᐅᓂᐊᓕᖅᑐᑦ ᓗᒃᑖᖅ ᐆᒥᖓ ᐱᖏᖢᒍ.  
 
ᑖᓐᓇᖃᐃ ᒥᓂᔅᑕᕆᔭᐅᔪᖅ ᑲᖏᖅᖠᓂᕐᒥᐅᓄᑦ ᐊᖏᕈᓐᓇᖅᐳᖅ ᑕᐃᒃᑯᐊ ᑲᒪᒋᖃᑦᑕᖅᑕᖏᑦ 
ᑲᒪᒋᔭᐅᖏᓐᓇᖃᑦᑕᕈᓐᓇᕐᓂᐊᕐᒪᑕ ᑖᓐᓇ ᓗᒃᑖᖅ ᐱᓪᓗᒍ  ᐊᑕᐅᓯᑐᐊᖅ ᓄᓇᕗᒻᒦᖏᓐᓇᕆᐊᖃᕐᒪᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᑰᓕ. ᑖᓐᓇ ᒥᓂᔅᑕ ᑭᐅᔪᓐᓇᖅᑎᓐᓂᐊᖅᐸᕋ. ᖁᔭᓐᓇᒦᒃ. ᒥᔅ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑕᐃᒃᑯᐊ ᐋᓐᓂᐊᖃᕐᓇᙱᑦᑐᓕᕆᔩᑦ 
ᐱᔨᑦᑎᕈᑎᓄᑦ ᓴᖅᑭᔮᖅᑎᑦᑎᖃᑦᑕᕐᒪᑕ ᑲᖏᖅᖠᓂᕐᒧᑦ, ᐅᖃᓪᓚᖃᑎᒋᓯᒪᔭᕗᑦ ᐊᒻᒪᓗ ᐃᖅᑲᓇᐃᔭᖅᑎᕗᑦ 
ᐅᖃᓪᓚᖃᑎᒋᓯᒪᓪᓗᒋᓪᓗᓂᔾᔪᒃ. ᐄ, ᓱᓕᔪᖅ ᑕᐃᒃᑯᐊ ᐱᔨᑦᑎᕈᑏᑦ ᑲᙳᓇᖅᑑᑎᑕᐅᙱᑦᑐᑦ ᑭᓯᐊᓂ 
ᑲᙳᓇᖅᑑᑎᑕᕗᑦ ᑕᐃᓐᓇᓕ ᐅᖃᐅᓯᕆᔾᔮᙱᑕᕋ ᑕᕝᕙᓂ ᒪᓕᒐᓕᐅᕐᕕᐅᑉ ᐃᓗᐊᓂ. 
 
ᒪᕐᕈᐃᓕᖓᒻᒪᓲᖑᒻᒪᑕᐃᒃᑯᐊ ᐱᐅᔪᑦ ᐱᐅᙱᑐᓪᓗ ᑕᐃᒃᑯᐊᓕ ᑐᓴᐅᒪᔭᒃᑲ ᐃᓱᒫᓘᑎᒋᔭᐅᖃᑦᑕᕐᒪᒡᒎᖅ ᐄ, ᑖᓐᓇ 
ᒪᓕᒐᓕᐅᖅᑎ ᐅᖃᓪᓚᖃᑎᒋᓂᐊᖅᐸᕋ ᐃᓄᑑᖃᑎᒋᓗᒍ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐊᒡᓗᒃᑲᖅ. ᐅᖃᐅᓯᒃᑯᑦ ᐊᐱᖅᑯᑏᑦ. ᖁᕐᓗᖅᑑᒧᑦ ᒪᓕᒐᓕᐅᖅᑎ, 
ᐃᕝᔭᕈᑕᐃᓚᒃ. 
 
ᐊᐱᖅᑯᑦ 290 - 2(3): ᖃᖓᑕᓲᖃᕐᓃᑦ ᐱᐅᓯᒋᐊᖅᑕᐅᒋᐊᖃᕐᓂᖏᑦ ᓄᓇᓕᓐᓄᑦ ᒥᑭᓂᖅᓴᓄᑦ 

(ᐃᕝᔭᕈᑕᐃᓚᒃ) 
ᐃᕝᔭᕈᑕᐃᓚᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᑖᓐᓇ ᐊᐱᖅᑯᑎᒐ ᐱᕙᓪᓕᐊᔪᓕᕆᔨᒃᑯᓐᓄᑦ 
ᓄᒃᑕᐅᑎᓕᕆᔨᒃᑯᓪᓗ ᒥᓂᔅᑕᖓᓐᓄᑦ ᐊᐱᖅᑯᑎᒋᔪᒪᔭᕋ. ᑭᖑᓪᓕᕐᒥ ᑲᑎᒪᑎᓪᓗᑕ ᑕᐃᒃᑯᐊ 
ᖃᖓᑕᓲᖅᑕᐅᖃᑦᑕᕐᓂᕗᑦ ᖁᕐᓗᖅᑐᕐᒧᑦ ᐅᖃᐅᓯᕆᓚᐅᖅᓯᒪᒐᒃᑭᑦ ᐊᒻᒪᓗ ᑕᐃᑲᓂ ᖁᕐᓗᖅᑐᕐᓄᑦ ᖁᕐᓗᖅᑐᕐᒥ 
ᑕᐃᒃᑯᐊ ᓂᕈᐊᖅᑎᒃᑲ ᐃᓱᒫᓘᑎᖃᖃᑦᑕᖅᓯᒪᒐᑦᑕ ᐊᑕᐅᓯᑯᓗᒻᒥᒃ ᖃᖓᑕᓲᖅᑕᐅᖃᑦᑕᕋᑦᑕ ᖁᕐᓗᖅᑐᕐᒧᑦ.  
 



ᓇᒡᒐᔾᔭᐅ, ᔫᓂ 12, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

1957

ᑕᐃᒪ ᐅᖅᓱᐊᓗᐃᑦ ᐊᑭᖏᑦ ᐅᑎᖅᑎᑕᐅᓂᐊᕐᓂᖏᑦ ᐅᑎᖅᑎᑕᐅᖃᑦᑕᕐᓂᐊᕐᓂᖏᓐᓂᒃ ᓴᖅᑭᖅᑐᖃᓚᐅᕐᒪᑦ 
ᐅᔭᕋᓐᓂᐊᖅᑏᑦ ᒪᐅᙵᕐᓂᖅᓴᐅᓂᐊᕐᒪᑕ ᖃᓄᐃᓕᐅᓕᖅᐱᑕᓕ ᓄᓇᓕᕋᓛᖑᓂᖅᓴᐅᔪᐃᑦ ᖃᖓᑕᓲᑦ 
ᐱᔾᔪᑎᒋᓪᓗᒍ? ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᐃᕝᔭᕈᑕᐃᓚᖅ. ᐱᕙᓪᓕᐊᔪᓕᕆᓂᕐᒧᑦ ᒥᓂᔅᑕ, ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑲᐅᒐᒪ ᐊᑯᓐᓂᖅᓯ-ᑎᑎᕋᖅᑎᓪᓗᑕ 
ᖃᐅᔨᓴᖅᑕᐅᑎᓪᓗᑕ ᐅᖃᖅᑲᐅᒐᒪ ᓄᒃᑕᐅᑎᓕᕆᓂᕐᒧᑦ ᑐᑭᒧᐊᕈᑎᓂᒃ ᐱᓯᒪᓕᖅᑐᒍᑦ ᑕᒪᓐᓇ 
ᑲᒪᒋᑦᑎᐊᕈᒪᓂᐊᕋᑦᑎᒃᑯ ᖃᓄᕐᓗ ᖃᖓᑕᓲᑦ ᐊᔾᔨᒌᙱᑦᑐᑦ ᑎᑭᑦᑕᖃᑦᑕᕈᓐᓇᕐᓂᐊᕐᒪᖔᑦ ᓄᓇᓕᖕᓄᑦ. 
ᐃᓄᖁᑎᕗᑦ ᓄᓇᕗᒻᒥᐅᑦ ᐊᑕᐅᓯᑐᐊᑯᓗᒻᒧᑦ ᑎᑭᑕᐅᖃᑦᑕᕆᐊᖃᙱᒻᒪᑦ ᒪᑯᐊᓗ ᐊᑭᑦᑐᕋᐅᑎᓂᖃᖃᑦᑕᖅᑎᓪᓗᒍ 
ᐊᑭᓪᓕᒋᐊᕈᑕᐅᓲᖑᒻᒪᑦ ᑕᒪᒃᑯᓄᖓ ᖃᖓᑦᑕᐅᓯᖅᑕᐅᔭᕆᐊᖃᖅᑐᓄᑦ ᐱᖁᑎᓄᑦ.  
 
ᑕᐃᒪᐃᓕᖓᔪᒥᓇᖅᑐᖅ ᓄᓇᕗᒻᒥ ᓄᓇᓕᖁᑎᓕᒫᖏᓐᓄᑦ ᐊᒻᒪᓗ ᖃᓄᖅ 
ᐃᖅᑲᓇᐃᔭᖃᑎᒋᑦᑎᐊᒃᑲᓐᓂᕈᓐᓇᕐᒪᖔᖅᑎᒃᑯᑦ ᑕᐃᒃᑯᐊ ᖃᖓᑕᓲᖅᑏᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᐊᑭᓱᒃ. ᓯᕗᓪᓕᖅᐹᖅ ᐃᓚᒋᐊᕈᑦ, ᐃᕝᕙᕈᑕᐃᓚᖅ. 
 
ᐃᕝᔭᕈᑕᐃᓚᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ ᐊᒻᒪᓗ ᖁᔭᓐᓇᒦᒃ ᒥᓂᔅᑕ. ᐄ, ᖃᐅᔨᒪᔪᒍᑦ ᐊᑕᐅᓯᑯᓗᒻᒥᒃ 
ᑎᑭᑦᑕᖅᑕᐅᖃᑦᑕᑎᓪᓗᑕ ᓄᓇᓕᕋᓛᖑᓂᖅᓴᐅᔪᓂᒃ ᐊᑮᑦ, ᓂᖀᑦ, ᐊᒃᓱᐊᓗᒃ ᐊᑭᑦᑐᖃᑦᑕᕐᒪᑕ. ᐅᖃᖅᑎ, ᑕᐃᒃᑯᐊ 
ᓄᓇᕗᑦ ᒐᕙᒪᒃᑯᖏᑦ ᐅᓪᓗᒥᒧᑦ ᐊᙳᑎᒋᐊᖅᑎᑦᑎᓯᒪᔪᑦ ᐱᔨᑦᑎᕈᑎᓂᒃ ᖃᖓᑕᓲᖅᑏᑦ 
ᐊᑐᐃᓐᓇᕈᖅᑎᖃᑦᑕᖅᑕᖏᑦ. ᖃᓄᐃᓕᐅᕈᑕᐅᒻᒪᖔᑦ ᑖᓐᓇᖃᐃ ᐅᖃᐅᓯᕆᔪᓐᓇᖅᐸᐃᑦ ᑖᔅᓱᒪᑉ ᒥᓂᔅᑕᐅᑉ?  
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ. ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖃᖓᑕᓲᖅᑏᑦ ᒪᐅᙵᖅᐸᑦᑐᑦ 
ᐅᓄᙱᑦᑐᑯᓘᑎᓪᓗᒋᑦ ᖃᓄᖅᑑᕈᑎᒃᓴᖅᓯᐅᕈᑎᖅᓴᖅᓯᐅᕆᐊᖃᖅᑰᖅᑐᒍᑦ ᖃᓄᖅ ᐱᔨᑦᑎᕈᑏᑦ 
ᐱᐅᓯᒃᑲᓐᓂᕈᓐᓇᖅᓯᓐᓇᔭᕐᒪᖔᑕ ᑕᒫᓂ ᑕᐃᒃᑯᐊ ᖃᖓᑕᓲᖅᑏᑦ ᐃᒻᒥᓂᒃ ᐊᐅᓚᒻᒪᑕ ᖃᖓᓗ 
ᑎᑭᑦᑕᖃᑦᑕᕐᓂᐊᕐᒪᖔᑦ ᓄᓇᓕᖕᓄᑦ ᐃᖅᑲᓇᐃᔭᖃᑎᒋᑦᑎᐊᕆᐊᖃᖅᑕᕗᑦ ᖃᓄᖅ ᐱᔨᑦᑎᕈᑏᑦ 
ᐱᕈᕐᓇᒃᑲᓐᓂᕈᓐᓇᕐᒪᖔᑦ ᐱᔾᔪᑎᒋᓗᑎᒃᑯᑦ. ᖁᔭᓐᓇᒦᒃ, ᐅᖃᖅᑎ.  
 
ᐅᖃᖅᑎ: ᖁᔭᓐᓇᒦᒃ. ᒫᓐᓇ ᒪᓕᒐᓕᐅᖅᑏᑦ, ᐅᖃᐅᓯᒃᑯᑦ ᐊᐱᖅᑯᑏᑦ. ᒪᒥᐊᓇᖅ. ᑲᑎᔾᔪᑎᒃᓴᕗᑦ ᓈᓴᐅᑎᖓᑦ 6. 
ᖁᑦᑎᒃᑐᒧᑦ ᒪᓕᒐᓕᐅᖅᑎ, ᐹᓇᐸᔅ. 
 
ᐊᐱᖅᑯᑦ 291 - 2(3): ᐋᓐᓂᐊᕕᓕᐊᕈᔾᔭᓄᑦ ᒪᓕᒃᑎᖃᕐᓂᕐᒧᑦ ᐊᑐᐊᒐᖅ (ᐹᓇᐸᔅ) 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐊᐱᖅᑯᑎᒐ ᑐᕌᖅᑎᓐᓂᐊᖅᑕᕋ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 
ᒥᓂᔅᑕᖓᓐᓄᑦ.  
 
ᐅᖃᖅᑎᑦᑎᔩ, ᐅᓪᓗᒥ ᓱᓕ ᐃᓗᐊᓐᖏᓕᐅᕈᑎᖃᕋᑦᑕ ᑕᒪᑐᒧᖓ ᖃᖓᑕᖃᑦᑕᕐᓂᐅᑉ ᒥᔅᓵᓄᑦ, ᐱᓗᐊᓐᖑᐊᖅᑐᒥᑦ 
ᑕᒪᒃᑯᓄᖓ ᐃᓐᓇᓪᓚᕆᐅᔪᓄᑦ ᑐᐊᕕᕐᓇᖅᑐᒃᑯᑦ ᐊᐅᓪᓚᕆᐊᖃᖃᑦᑕᖅᑐᕕᓂᕐᓄᑦ ᓄᓇᓕᓐᓂᑦ ᑕᒫᓐᖓᑦ 
ᑭᒡᒐᖅᑐᕐᕕᒋᔭᓐᓂᑦ ᐅᕝᕙᓘᓐᓃᑦ ᓴᐅᓂᓕᕆᔭᐅᔭᖅᑐᖅᑐᕕᓂᕐᓄᑦ ᐃᔨᓕᕆᔭᐅᔭᖅᑐᕕᓂᕐᓄᑦ. ᑕᒪᒃᑯᐊ 
ᑐᐊᕕᕐᓇᖅᑐᒃᑯᑦ ᐊᐅᓪᓚᖅᑐᑦ ᒪᓕᑦᑕᐅᖃᑦᑕᖏᑦᑎᓪᓗᒋᑦ ᐃᒻᒥᓂᒃ ᐱᓯᒪᒋᐊᖃᖅᑎᓪᓗᒋᑦ.  

ᐅᖃᖅᑎᑦᑎᔩ, ᓇᓗᓇᕈᓐᓃᑦᑎᐊᕐᒪᑦ ᒫᓐᓇᐅᔪᖅ ᑖᓐᓇ ᐊᑐᐊᒐᐅᔪᖅ ᑕᒪᑐᒧᖓ ᖃᖓᑕᖃᑦᑕᕐᓂᕐᒧᑦ ᐋᓐᓂᐊᕐᓂᖅ 
ᐱᔾᔪᑎᒋᓪᓗᒍ ᑕᕝᕙᓐᖓᑦ ᐊᕕᑦᑐᖅᓯᒪᔪᖁᑎᖏᓐᓂᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᒻᒪᓗ ᐃᓕᖅᑯᓯᓕᕆᔨᒃᑯᑦ 
ᐱᔨᑦᓯᕋᕐᕕᒋᔭᖏᓐᓂᑦ. ᐅᕙᑦᑎᓐᓄ ᐃᓗᐊᓐᖏᓪᓚᕆᒻᒪᑦ, ᐱᓗᐊᓐᖑᐊᖅᑐᒥᑦ ᑕᒪᒃᑯᓄᖓ ᐃᓐᓇᖁᑎᒋᔭᑦᑎᓐᓄᑦ 
ᐊᒻᒪᓗ ᐃᒻᒥᓂᒃ ᐱᒪᔭᒍᓐᓇᖏᑦᑐᓄᑦ. 
 
ᑖᓐᓇᖃᐃ ᒥᓂᔅᑕ ᓇᓗᓄᐃᖅᓯᔪᓐᓇᖅᐸ ᐅᕗᖓ ᐃᓪᓗᒧᑦ ᑖᓐᓇ ᒫᓐᓇ ᐊᑐᐊᒐᓕᐊᖑᔪᖅ ᑕᒪᒃᑯᓄᖓ 
ᒪᓕᑦᑕᐅᖃᑦᑕᕆᐊᖃᕐᓂᖏᓐᓂᑦ ᐃᓐᓇᐃᑦ ᓲᕐᓗ ᓄᓇᒥᓐᓂᒃ ᓄᓇᒋᓐᖏᑕᒥᓐᓄᑦ ᐊᐅᓪᓚᖅᐸᓪᓕᐊᑎᓪᓗᒋᑦ ᑕᒪᓐᓇ 
ᐋᓐᓂᐊᖃᕐᓇᖏᑦᑐᓕᕆᓂᖅ ᐱᔾᔪᑎᒋᓪᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᐹᓇᐸᔅ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᑐᐃᓐᓇᐅᑎᓪᓗᒍ ᐅᖃᓚᐅᖅᑐᖓ 
ᖃᓄᐃᓕᖓᓕᕐᒪᖔᑦ ᐅᓂᒃᑳᕐᓂᐊᓚᐅᖅᑐᖓ ᑕᐃᒃᑯᐊ ᒪᓕᑦᑎᖃᖃᑦᑕᕆᐊᔅᓴ ᐱᔾᔪᑎᒋᓪᓗᒋᑦ.  
 
ᐊᑐᐊᒐᐃᑦ ᑕᐃᒃᑯᐊ, ᑎᑎᕋᖅ. . . ᑖᓐᓇ ᐊᐱᖅᑯᑎᒋᖅᑰᖏᓐᓇᑦᑎᒃᑯᓐ ᐃᓱᒫᓘᑎᒋᔭᕗᑦ ᒪᓕᑦᑎᖃᖃᑦᑕᕐᓂᖅ 
ᐊᒻᒪᓗ ᖃᓄᖅ ᑐᑭᑖᖅᑎᑕᐅᓯᒪᒻᒪᖔᑦ ᑖᓐᓇ. 
 
ᐊᖏᓚᐅᕋᒪ ᒪᓕᒐᓕᐅᕐᕕᒻᒥ ᐅᓪᓗᑐᐃᓐᓇᐅᑎᓪᓗᒍ ᑕᖅᑭᓪᓗᐊᖃᐃ ᓈᓇᓱᓐᓂᖓᓂ ᑕᒪᓐᓇ ᑲᒪᒋᓂᐊᖅᑕᕋ, 
ᑕᐃᒪᓐᓇ ᐊᖏᖅᓯᒪᔪᖓ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐊᓪᓘᒃᑲᖅ. ᖁᑦᑎᑦᑐᒧᑦ ᒪᓕᒐᓕᐅᖅᑎ, ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓪᓗᒥ ᐱᓐᓇ ᑕᒻᒫᑕᕐᕕᒃ ᑕᑕᓗᐊᖃᑦᑕᖅᑕᓕᖅᐳᖅ ᐊᒻᒪᓗ 
ᕿᒪᑦᑕᐅᖃᑦᑕᑦᑕᓕᖅᐳᖅ, ᓲᕐᓗ ᑖᓐᓇ ᒪᓕᑦᑎᒋᔭᐅᔪᖅ ᐃᓛᓐᓂᒃᑯᑦ ᐃᑭᖔᕈᓐᓇᖅᑐᓂ, ᑖᓐᓇ 
ᐋᓐᓂᐊᕕᓕᐊᖅᓯᒪᔪᖅ ᐃᑭᑎᑕᐅᔪᓐᓇᖏᑦᑐᓂ ᐃᒪᓐᓇᐃᓕᖓᔪᓂᑦ ᐱᑕᖃᐅᕐᒪᑦ. 
 
(ᑐᓵᔨᑎᒍᑦ) ᑖᓐᓇᖃᐃ ᒥᓂᔅᑕᕆᔭᐅᔪᖅ ᓇᓗᓇᐃᖅᓯᔪᓐᓇᖅᐳᖅ ᖃᓄᐃᓕᔭᐅᓂᐊᕐᒪᖔᖅ ᑕᒪᓐᓇ, ᑕᐃᒃᑯᐊ 
ᒪᓕᑦᑎᖃᕆᐊᓖᑦ ᒪᓕᑦᑎᖃᖃᑦᑕᕈᓐᓇᕐᓂᐊᕐᒪᑕ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᐹᓇᐸᔅ. ᑐᓴᖅᑎᑦᑎᑲᓐᓂᓛᖅᑑᒐᓗᐊᕉᖅ. ᑭᓯᐊᓂ ᒥᓂᔅᑕ ᐊᒡᓘᒃᑲᖅ ᐱᕕᖃᖅᑎᓐᓂᐊᕋᒃᑯ. 
ᒥᓂᔅᑕ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑕᐃᒃᑯᐊ ᐋᓐᓂᐊᕕᓕᐊᖅᑐᑦ ᓲᕐᓗᖃᐃ ᑖᓐᓇ 
ᐃᖏᕐᕋᔪᖅ ᐃᑲᔪᖅᑕᐅᔭᕆᐊᓕᒃ, ᐃᑲᔪᖅᑕᐅᔭᕆᐊᖃᕈᓐᓇᖅᑐᖅ ᖃᖓᑕᓲᕐᒧᑦ ᐃᑭᓂᐊᕐᓗᓂ, 
ᐊᓂᓐᓂᐊᕐᓗᓂᓘᓐᓃᑦ ᖃᓪᓗᓇᐅᔭᕈᓐᓇᖏᓪᓗᓂᓘᓐᓃᑦ ᐅᕝᕙᓘᓐᓃᑦ ᐸᐃᑉᐹᖁᑎᖏᑦ 
ᐊᑎᓕᐅᖅᑕᐅᔭᕆᐊᖃᕐᓗᑎᒃ ᐃᓐᓇᕐᒧᑦ, ᐃᓚᖏᓐᓄᑦ.  
 
ᑕᒪᒃᑯᐊ ᑭᓐᖓᐅᒪᔭᖏᑦ ᒪᓕᓪᓗᒋᑦ ᑕᒪᓐᓇ ᒪᓕᑦᑎᖃᖃᑦᑕᕐᓂᖅ ᐃᓱᒫᓘᑎᒋᔭᐅᖃᑦᑕᖅᓯᒪᔪᖅ ᐊᒻᒪᓗ 
ᐋᖅᑭᐅᒪᓯᒪᖃᑦᑕᖏᑦᑐᓂᓗ.  
 
ᐆᑦᑑᑎᒋᓗᒍᖃᐃ 16-ᓂᒃ ᐊᕐᕌᒍᓕᒃ ᐋᓐᓂᐊᕕᓕᐊᕐᓂᐊᖅᐸᑦ ᐃᕐᓂᔭᖅᑐᕐᓗᓂ ᑖᓐᓇ 16-ᓂ ᐊᕐᕌᒍᖃᕐᒪᑦ 
ᒪᓕᑦᑎᖃᕆᐊᓕᒃ ᐊᑎᓕᐅᕆᔪᓐᓇᖏᒻᒪᑦ  

ᐸᐃᑉᐹᓂᒃ ᑕᑕᑎᕆᐊᓕᓐᓂᑦ. ᐃᓛᓐᓂᒃᑯᓪᓗ ᑎᒥᒥᒍᑦ ᐊᔪᕈᑎᓖᑦ ᒪᓕᑦᑎᖃᖃᑦᑕᕆᐊᖃᕐᒥᔪᑦ.  
 
ᐄ, ᑕᒪᒃᑯᐊ ᐊᔾᔨᒌᖃᑦᑕᖏᒻᒪᑕ, ᑖᔅᓱᒪ ᐋᓐᓂᐊᕕᓕᐊᖅᑑᑉ ᓂᕆᐅᒋᔭᖓ ᒪᓕᓪᓗᒍ ᑕᐃᒪᓐᓇ 
ᐋᖅᑭᑦᑕᐅᓯᒪᓇᔭᖅᑐᖅ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐊᓪᓘᒃᑲᖅ. ᑐᖏᓕᐊᓂ ᐅᐃᒍᒋᐊᕈᑦ, ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓛᒃ ᑕᒪᑐᒪᓂ ᓴᖅᑮᔪᖓ ᐱᓗᐊᓐᖑᐊᖅᑐᒥᒃ ᑕᒪᒃᑯᐊ ᑐᐊᕕᕐᓇᖅᑐᒃᑯᑦ 
ᐊᐅᓪᓚᖅᑐᕕᓃᑦ ᐆᒻᒪᑎᓕᕆᔭᐅᔭᖅᑐᑦᑐᑦ, ᐃᔨᓕᕆᔭᐅᔭᖅᑐᖅᑐᑦ ᐊᒻᒪᓗ ᓴᐅᓂᓕᕆᔭᐅᔭᖅᑐᖅᑐᑦ 
ᒪᓕᑦᑕᐅᖃᑦᑕᓐᖏᓯᒪᒻᒪᑕ ᑐᐊᕕᕐᓇᖅᑐᒃᑯᑦ ᐊᐅᓪᓚᕌᖓᑕ.  
 
(ᑐᓵᔨᑎᒍᑦ) ᑐᑭᓯᐅᒪᓂᕋ ᒪᓕᑦᑐᒍ ᐃᓄᒃ ᑲᒪᒋᔭᐅᕌᓂᒃᑲᒥ ᖃᓪᓗᓈᑦ ᓄᓇᖓᓐᓂ ᐅᖄᓚᖃᑦᑕᕆᐊᓕᒃ 
ᐊᖏᕐᕋᐅᓂᕆᓂᐊᖅᑕᖓ ᐋᖅᑭᒃᓱᖅᑕᐅᓂᐊᕐᒪᑦ.  
 
ᑖᓐᓇᖃᐃ ᒥᓂᔅᑕ ᓇᓗᓇᐃᖅᓯᔪᓐᓇᖅᐳᖅ ᖃᓄᖅ ᑕᐃᒃᑯᐊ ᖃᓪᓗᓈ ᓄᓇᖏᓐᓃᑦᑐᑦ 
ᒪᐅᓐᖓᕈᓐᓇᖅᓯᔪᕐᖑᓈᖃᑦᑕᖅᑎᓪᓗᒋᑦ ᐊᒻᒪᓗ ᑕᐃᓐᓇ ᖃᓪᓗᓇᐅᔭᕈᓐᓇᖏᑦᑐᖅ ᖃᓄᖅ ᐋᖅᑭᒃᓱᐃᒐᔭᕐᒪᖔᑦ? 
ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ ᐹᓇᐸᔅ. ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᒥᔅ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᑐᑭᓯᐅᒪᓂᕋ ᒪᓕᒃᖢᒍ ᑖᓐᓇ ᑲᒪᒋᔭᐅᕋᓂᒃᑲᒥ 
ᑐᔪᕐᒥᕕᖕᒦᑦᑐᖅ ᖃᐅᔨᒃᑲᐃᖤᖅᐳᖅ ᖃᖓᑦᑕᐅᓯᖅᑕᐅᔪᒪᓪᓗᓂ.  
 
ᑕᐃᒪᐃᑦᑐᓕᕆᔨᑕᖃᖅᖢᓂᓗ ᑕᐃᒃᑯᓇᓂ ᐃᖅᑲᓇᐃᔭᕐᕕᖕᓂ ᖃᐅᔨᒃᑲᖅᑕᐅᒐᒥ ᑐᔪᕐᒥᕕᖕᒦᑦᑐᖅ ᐅᕝᕙᓘᓐᓃᑦ 
ᐃᓄᐃᑦ ᑐᑭᒧᐊᒃᑎᑦᑎᒋᔭᐅᔪᖅ ᑕᒪᒃᑯᓂᖓ ᐊᑐᕚᒥ ᐅᐃᓂᐸᐃᒡᒥ ᔭᓗᓇᐃᕝᒥᓘᓐᓃᑦ ᐅᕝᕙᓘᓐᓃᑦ ᐊᓯᖏᓐᓂᑦ 
ᑲᒪᓕᕋᔭᖅᑐᑦ.  
 
ᐅᕙᓃᑦᑐᓪᓗ ᐃᖃᓗᖕᒥᐅᑕᐃᑦ ᖃᐅᔨᒃᑲᖅᑕᐅᓪᓗᑎᒃ ᐊᑕᐅᓯᐅᖏᑦᑐᓂᒃ ᐃᓄᖕᓂᒃ ᐃᑲᔪᖅᑎᑕᖃᐅᓲᖅ. 
 
ᑖᔅᓱᒧᖓ ᐋᓐᓂᐊᕕᓕᐊᖅᓯᒪᔪᒧᑦ ᐅᕝᕙᓘᓐᓃᑦ ᓗᒃᑖᖅ ᐅᕗᖓ ᐃᒪᐃᑦᑐᓐᖑᖅᐸᑦ ᑕᑯᓛᕐᓂᐊᕐᓂᕋᐃᔪᓂᒃ. 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᒥᔅ ᐊᒡᓘᒃᑲᖅ. ᑭᖑᓪᓕᖅᐹᒥ ᐅᐃᒍᒋᐊᕈᑦ, ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ ᐅᖃᖅᑎᑦᑎᔩ. (ᑐᓵᔨᒃᑯᑦ) ᑖᓐᓇᖃᐃ ᒥᓂᔅᑕᕆᔭᐅᔪᖅ ᕿᒥᕐᕈᓇᑦᑎᐊᕈᓐᓇᒃᓂᐊᖅᐳᖅ 
ᑖᒃᑯᓂᖓ ᐊᑐᐊᒐᓂᒃ ᐃᓐᓇᐃᑦ ᐊᒻᒪᓗ  

ᑎᒥᒥᒍᑦ ᐊᔪᕈᑎᓖᑦ ᑲᒪᒋᔭᐅᔪᓐᓇᖃᑦᑕᕐᓂᐊᕐᒪᑕ ᐊᒻᒪᓗ ᐊᓯᔾᔨᖅᑕᐅᓂᐊᖅᐸᑦ ᑖᓐᓇ ᐊᑐᐊᒐᖅ 
ᖃᐅᔨᑲᖅᑕᐅᔪᓐᓇᕐᓂᐊᕐᓗᑎᒃ ᒪᓕᒐᓕᐅᖅᑏᑦ ᐊᔪᕐᓇᕈᓐᓃᑐᐊᖅᐸᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᐹᓇᐸᔅ. ᒥᔅ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐄ, ᐊᖏᖅᓯᒪᑦᑎᐊᖅᑐᖓ ᐊᒻᒪᓗ 
ᐅᖃᒃᑲᓐᓂᕈᒪᓪᓗᖓ ᑕᖅᑭᓕᒫᖅ ᓈᓚᐅᖏᓐᓂᖓᓂᑦ ᐋᖅᑭᒃᓱᐃᕌᓂᒍᒪᓂᐊᖅᑐᒍᑦ ᐊᒻᒪᓗ ᐊᔾᔨᖏᓐᓂᑦ 
ᑕᑯᖅᑯᔨᓗᖓ. 
 
ᐊᑏ ᐃᓱᒫᓘᑎᓯ ᖃᐃᑕᐅᖃᑦᑕᕐᓂᐊᖅᐳᑦ ᐊᑐᐊᒐᖅ ᐋᖅᑭᒍᒪᒐᒃᑯᑦ ᒪᑐᐃᖓᑦᑎᐊᕐᓂᖅᓴᐅᓕᕈᓐᓇᕐᓂᐊᕐᒪᑦ ᐊᒻᒪᓗ 
ᐃᓚᒌᑦ ᑕᒪᒃᑯᐊ ᐃᓱᒪᓕᐅᕈᓐᓇᕐᓂᐊᕐᒪᖔᑦ ᑕᐃᓐᓇ ᒪᓕᒃᑎᖃᕆᐊᖃᕐᒪᖔᑦ ᐅᕝᕙᓘᓐᓃᑦ ᐋᒃᑲ. ᐄ, 
ᑐᓐᖓᓱᒃᑎᑦᑎᐊᖅᑐᖓ ᐃᓱᒪᒃᓴᖅᓯᐅᕈᑎᒃᓴᓂᒃ ᓂᓪᓕᐅᑎᒃᓴᖃᕈᔅᓯ ᑐᓴᒃᑲᖅᑕᐅᔪᒪᑦᑎᐊᖅᑐᖓ ᐊᑐᐊᒐᐃᑦ 
ᐃᓗᐊᓄᑦ ᐃᓱᒪᒃᓴᖅᓯᐅᕈᑎᒋᔭᐅᖃᓯᐅᔾᔭᐅᓂᐊᕐᒪᑕ. ᖁᔭᓐᓇᒦᒃ 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅ ᐊᒡᓘᒃᑲᖅ. ᐹᓇᐸᔅ ᑭᖑᓪᓕᖅᐹᕆᕋᑖᕋᕕᐅᒃ. ᑲᖏᖅᑐᒑᐱᖕᒧᑦ 
ᕿᑭᖅᑕᖅᔪᐊᒧᓪᓗ ᒪᓕᒐᓕᐅᑎ, ᐋᕆᐊᒃ. 
 
ᐊᐱᖅᑯᑦ 292 - 2(3): ᑐᓴᒐᒃᓴᖅ ᑐᓚᑦᑕᕐᕕᓂᑦ ᓴᓇᖃᑦᑕᕐᓂᕐᒧᑦ (ᐋᕆᐊᒃ) 
 
ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᒫᓐᓇ ᐊᐱᕆᔪᒪᔪᖓ ᑖᔅᓱᒧᖓ ᐃᖏᕐᕋᖃᑦᑕᖅᑐᓕᕆᓂᕐᒧᑦ 
ᒥᓂᔅᑕᐅᔪᒥᒃ.  
 
ᑕᐃᒪ ᒫᓐᓇᕋᑖᖅ ᑐᓵᔪᒐᑦᑕ ᓈᓚᐅᑎᒃᑯᑦ ᑐᓴᖅᑕᐅᔪᒪᔪᓂᒃ ᑕᒪᑯᓄᖓ ᐅᒥᐊᓕᖕᓄᑦ ᐊᒥᓱᓄᑦ. ᑕᐃᒃᑯᐊᒎᖅ 
ᐃᖏᕐᕋᖃᑦᑕᖅᑐᓕᕆᔨᒃᑯᑦ ᐋᖅᑭᒃᓯᒪᕙᓪᓕᐊᖕᒪᑕ ᐅᒥᐊᒃᑯᕕᒃᓴᓂᒃ ᑐᓚᒃᑕᕐᕕᒃᓴᓂᑦ ᑖᒃᑯᓄᖓ ᑲᖏᖅᑐᒑᐱᖕᒧᑦ, 
ᒥᑦᑎᒪᑕᓕᖕᒧᑦᓗ, ᕿᑭᖅᑕᖅᔪᐊᒧᑦ ᐊᒻᒪᓗ ᓄᓇᓕᖕᓄᑦ ᐊᓯᖏᓐᓄᑦ. ᑕᒪᓐᓇ ᐋᖅᑭᒃᑕᐅᕙᓪᓕᐊᕙ? ᖁᔭᓐᓇᒦᒃ 
ᐅᖅᑲᖅᑏ. 
 
ᐅᖃᖅᑎ: ᖁᔭᓐᓇᒦᒃ ᐋᕆᐊᒃ. ᐃᖏᕐᕋᖃᑦᑕᖅᑐᓕᕆᓂᕐᒧᑦ ᒥᓂᔅᑕᖓᑦ, ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ (ᑐᓵᔨᒃᑯᑦ ᓄᖅᑲᖅᑐᖅ) ᐱᓕᕆᐊᕆᔭᕗᑦ 
ᒫᓐᓇᒧᓄᑦ.  
 
ᑕᐃᑲᓂ ᐊᑐᕚᒦᑦᓱᑕ ᑲᑎᒪᖃᑎᒋᓚᐅᕐᒥᒐᒃᑯ ᑕᐃᓐᓇ ᒥᓂᔅᑕ ᑳᓇᓐ ᑖᒃᑯᐊ ᒥᓂᔅᑕ Hᐃᐅᓐ. ᑖᒃᑯᐊ 
ᑐᓚᒃᑕᕐᕕᓕᐊᕆᒐᓱᐊᖅᑕᑕ ᒥᑦᓵᓄᑦ ᐱᓕᕆᐊᕆᕙᓪᓕᐊᒐᓱᐊᖅᑕᕗᑦ. ᐅᖃᐅᓯᕆᒋᐊᒃᑲᓐᓂᓚᐅᖅᑕᕗᑦ 
ᑐᐊᕕᐊᕆᔭᐅᒃᑲᓐᓂᕐᓂᖅᓴᐅᓗᓂᒎᖅ ᐱᓕᕆᐊᕆᔭᐅᒐᓱᐊᕐᓂᐊᖅᑐᖅ ᑖᒃᑯᓄᖓ ᐃᖅᑲᓇᐃᔭᖅᑎᑦᑎᓐᓄ ᑕᒪᓐᓇ 
ᑲᑎᒻᒪᐅᑎᒋᑦᓯᐊᓚᐅᕋᑦᑎᒍᑦ ᐊᒻᒪ ᑲᔪᓯᓂᖃᑦᑎᐊᖁᓇᕐᓂᐊᖅᐳᖅ ᑕᐃᒃᑯᐊ ᐅᖃᐅᓯᐅᓚᐅᖅᑐᑦ ᑕᒪᓐᓇ 
ᐱᓕᕆᐊᕆᑦᓴᐅᑎᒋᓇᓱᖕᓂᐊᖅᑕᕗᓂᑦ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ. ᐋᕆᐊᒃ, ᓯᕗᓪᓕᖅᐹᒥ ᐃᓚᒋᐊᕈᑦ. 
 
ᐋᕆᐊᒃ: ᖁᔭᓐᓇᒦᒃ ᐅᖃᖅᑎᑦᑎᔩ, ᖁᔭᓐᓇᒦᒃ ᒥᓂᔅᑕ, ᐄ ᑖᒃᑯᐊ ᐱᓕᕆᐊᕆᔭᐅᑲᐅᖅᑐᕆᐊᕐᓂᐊᕐᒪᑕ 
ᖁᕕᐊᓇᖅᐳᖅ ᑕᐃᒪ ᖃᖓ ᓴᓇᔭᐅᒐᔭᕐᒪᖔᑕ ᓂᕆᐅᓇᖅᐸ? ᖁᔭᓐᓇᒦᒃ ᐅᖃᖅᑎᑦᑎᔩ. 

ᐅᖃᖅᑎ: ᖁᔭᓐᓇᒦᒃ, ᐋᕆᐊᒃ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᑖᒃᑯᐊ ᑕᖅᑭᓂᒃ ᖃᐃᔪᓂᒃ ᐅᖃᖃᑎᒌᓚᖓᓚᐅᕐᒪᑕ ᑖᒃᑯᐊ ᑮᓇᐅᔭᐃᑦ 
ᐊᑐᐃᓐᓇᐅᕈᖅᑎᑕᐅᒍᓐᓇᕐᒪᖔᑕ ᑕᑲᓇᙵᑦ ᒐᕙᒪᑐᖃᒃᑯᓐᓂ ᑖᓐᓇ ᐊᑭᑦᑐᐸᓪᓕᐊᑐᐃᓐᓇᕐᒪᑦ ᐊᕐᕌᒍᑕᒫᑦ 
ᑮᓇᐅᔭᐃᓪᓗ ᓱᓇᒐᓚᐃᑦ ᐊᑭᑦᑐᐸᓪᓕᐊᓂᖓᑦ ᐱᔾᔪᑎᒋᓪᓗᒍ ᐱᓕᕆᑦᓴᐅᑎᒋᖁᓚᐅᕋᑦᑎᒍ. 
 
ᑖᓐᓇ 48-ᒥᓕᐊᓐ ᑖᓚᔅᓂᒃ ᐃᒻᒪᖃ ᐊᑭᖃᕐᓂᐊᕐᒪᑦ ᑖᒃᑯᓄᖓ ᓄᓇᓕᓐᓄᑦ, ᑐᓚᑦᑕᕕᑦᓴᐅᓂᖅ 
ᐱᓕᕆᐊᕆᓇᓱᐊᖅᑕᕗᑦ. ᑖᓐᓇ ᑕᕝᕙᓂ ᐊᕐᕌᒍᑦᑎᓐᓂ ᑐᑭᓯᓇᕈᒥᓇᕐᓂᐊᖅᑐᖅ ᖃᖓᒃᑯᑦ 
ᐱᓕᕆᐊᕆᒍᓐᓇᕐᒪᖔᑦᑎᒍᑦ ᑖᒃᑯᐊ ᑮᓇᐅᔭᐃᑦ ᐊᑐᐃᓐᓇᕈᖅᑕᐅᑐᐊᖅᐸᑕᓕ ᒐᕙᒪᒃᑯᑦ ᑖᒃᑯᐊ 
ᐊᑐᐃᓐᓇᐅᑦᓯᐊᑐᐃᓐᓇᓂᐊᖅᑐᐃᑦ ᖃᖓ ᐱᒋᐊᕈᓐᓇᕋᔭᕐᒪᖔᑕ ᑖᒃᑯᓇᙵᑦ ᓄᓇᓕᓐᓂ ᑐᓚᑦᑐᕕᑦᑖᕋᔭᖅᑐᓂᒃ. 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑐᖏᓕᐊᓂᒃ ᐅᐃᒍᕆᐊᕈᑦ ᐋᕆᐊᒃ. 
 
ᐋᕆᐊᒃ: ᖁᔭᓐᓇᒦᒃ, ᐅᖃᖅᑎᑦᑎᔨ. ᖁᔭᓐᓇᒦᒃ, ᒥᓂᔅᑕ. ᒫᓐᓇ ᐊᐅᔭᖅ ᓴᓇᔪᖃᔾᔮᙱᓛᖅ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᐋᕆᐊᒃ. ᒥᓂᔅᑕ ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᓇᓗᓇᖅᑐᖅ ᑕᕝᕙᓂ ᐊᕐᕌᒍᑦᑎᓐᓂ ᓴᓇᔪᖃᕐᓂᐊᕐᒪᖔᑦ ᐅᖃᕋᑖᕋᒪ 
ᑕᐃᒃᑯᐊ ᑮᓇᐅᔭᐃᑦ ᐊᑐᐃᓐᓇᕈᖅᑕᐅᑐᐊᖅᐸᑕᓕ ᐅᕙᑦᑎᓐᓄᑦ ᑕᒪᓐᓇ ᐱᒋᐊᕈᓐᓇᕋᔭᖅᑐᑎᒍᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐊᒻᒪᓗ ᖁᔭᓐᓇᒦᒃ. ᑲᑎᒪᔾᔪᑎᒃᓴᑦᑕ ᓈᓴᐅᑎᖓᑦ 6. ᐅᖃᐅᓯᒃᑯᑦ ᐊᐱᖅᑯᑏᑦ. ᑐᑐ. 
 
ᐊᐱᖅᑯᑦ 293 - 2(3): ᐋᓐᓂᐊᖅᑐᓕᕆᔾᔪᑕᐅᓂᖏᑦ ᐃᓕᓐᓂᐊᖅᑏᑦ ᓄᓇᕘᑦ ᓯᓚᑖᓂ (ᑐᑐ) 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑎ. ᐊᐱᖅᑯᑎᒋᓂᐊᖅᑕᕋ ᒥᓂᔅᑕᒋᔭᖓᓄᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 
ᐃᓄᓕᕆᔨᒃᑯᓪᓗ. ᐅᖃᖅᑎ, ᑕᖅᑭᑦ ᐱᖓᓱᑦ ᐊᓂᒍᖅᓯᒪᓕᖅᑐᑦ ᐊᐱᖅᑯᑎᒋᓚᐅᖅᑕᕋ ᐃᑉᐸᒃᓴᕐᓗ 
ᐊᐱᖅᑯᑎᒋᓚᐅᕆᓪᓗᒍ ᐃᓛᒃ ᐅᓪᓗᑐᐃᓐᓇᕐᒥ, ᒪᒥᐊᓇᖅ, ᐊᐱᖅᑯᑎᒋᓚᐅᖅᖢᒍ ᑭᖑᓪᓕᖅᐹᒥᒃ ᑲᑎᒪᕐᔪᐊᕋᑦᑕ 
ᐃᓕᓐᓂᐊᖅᑏᑦ ᐃᓅᓕᓴᖅᑕᐅᔾᔪᑎᒋᔭᖏᑦ ᓄᓇᕗᑦ ᓯᓚᑖᓂ.  
 
ᑕᐃᒃᑯᐊ ᑲᑎᒪᔾᔪᑎᕕᓃᑦ ᕿᒥᕐᕈᓇᖅᖢᒋᑦ, ᐅᖃᖅᑎ, ᐅᓪᓗᑐᐃᓐᓇᖅᓯᐅᑏᑦ ᒥᓂᔅᑕ ᓇᓗᓇᐃᖅᓯᓚᐅᕐᒪᑦ 
ᐳᕌᕙᓐᔅᒧᑦ ᓄᑦᑎᖃᖃᑦᑕᖅᑐᑦ ᑕᖅᑭᓄᑦ ᐱᖓᓱᓄᑦ ᐃᓅᓕᓴᒃᑕᐅᔾᔪᑎᒃᓴᖏᑦ ᐃᓕᓐᓂᐊᖅᑎᐅᒐᓗᐊᕈᑎᑦ, 
ᐃᓕᓐᓂᐊᖅᑎᐅᙱᒃᑲᓗᐊᕈᑎᑦ ᐱᔪᓐᓇᖅᑐᑦ ᑕᐃᔅᓱᒪᓂᓗ ᓄᓇᖅᑲᑎᒋᙱᑕᖓᓃᓕᕋᓗᐊᕈᑎ ᑲᓇᑕᒥ ᑕᖅᑭᓂᒃ 
ᐱᖓᓱᓄᑦ ᓱᓕ ᐃᓅᓕᓴᖅᑕᐅᔾᔪᑎᖓᑦ ᐊᑐᖅᑕᐅᔪᓐᓇᕆᓪᓗᑎᒃ.  
 
ᐅᖃᖅᑎ, ᒥᓂᔅᑕ ᖃᐅᔨᒪᓂᐊᕐᒪᑦ ᑐᓴᒐᒃᓴᓂᒃ ᓴᖅᑭᖅᑎᓚᐅᕐᒥᒐᒪ ᐅᓪᓗᑐᐃᓐᓇᐅᑎᓪᓗᒍ ᐊᐱᕆᔪᒪᔭᕋ ᑖᓐᓇ ᓱᓕ 
ᐅᖃᐅᓯᕆᓚᐅᖅᑕᖏᑦ ᑖᒃᑯᐊᓴᐃᓐᓇᐅᒻᒪᖔᑕ ᐅᕝᕙᓘᓐᓃᑦ ᐊᔾᔨᒋᙱᑕᖓᓂᒃ ᐱᐅᓯᖃᓲᖑᓕᕐᒪᖔᑕ ᖃᐅᔨᒪᕙ? 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᐅᖃᖅᑎ. ᑐᑐ. ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᐅᓪᓗᑐᐃᓐᓇᐅᖅᑰᖅᑎᓪᓗᒍᐃᓐᓇ 
ᒪᕐᕉᒃ ᒫᑦᓯᒥ ᐊᐱᖅᑯᑎᐅᔪᖅ ᑕᐃᓐᓇ ᐃᓅᓕᓴᐃᓂᕐᒧᑦ ᐱᔨᑦᓯᕐᓂᕐᒧᑦ ᐅᖃᐅᓯᖃᓚᐅᖅᑐᖅ  

ᐊᔾᔨᒌᙱᑦᑐᓄᑦ ᓄᓇᖅᑲᑎᒌᙱᑦᑐᓄᑦ ᑲᓇᑕᒥ ᐊᒡᒍᖅᑐᖅᓯᒪᓂᕐᒥᒃ ᓄᒃᑎᕋᖃᑦᑕᖅᑐᓄᑦ. ᐃᓅᓕᓴᖅᑕᐅᕐᔪᑎᒃᓴᖏᑦ 
ᐱᔪᓐᓇᕐᒪᖔᑕ ᒫᑦᓯ ᐅᓪᓗᑐᐃᓐᓇᕐᒥᓗ ᐊᔾᔨᒋᔪᓐᓃᕐᒪᒍ ᐊᐱᖅᑯᑎᒋᓚᐅᖅᑕᖓᓄᑦ ᐅᓪᓗᑐᐃᓐᓇᕐᒥᒃ. 
ᐅᓪᓗᑐᐃᓐᓇᕐᒥ ᐊᐱᖅᑯᑎᒋᓚᐅᖅᑕᖓᑦ ᑐᕌᖓᓂᖃᓚᐅᕐᒪᑦ ᐃᓕᓐᓂᐊᖅᑏᑦ ᐃᓅᓕᓴᖅᑕᐅᔾᔪᑎᖃᕈᓐᓇᕐᒪᖔᑕ. 
 
ᑖᒃᑯᐊ ᓇᓗᓇᐃᕋᓱᓚᐅᖅᑕᒃᑲ ᐅᖃᐅᓯᕆᔭᒃᑲ ᑎᑎᕋᖅᓯᒪᔪᑦ ᒪᓕᒃᖢᒋᑦ ᖃᓄᖅ ᐊᑯᓂᐅᑎᒋᔪᖅ 
ᓄᓇᖅᑲᑎᖃᕆᐊᖃᕐᒪᖔᑕ ᐊᒻᒪᓗᑦᑕᐅᖅ ᓴᖅᑭᓚᐅᖅᑕᖓᑦ ᑕᐃᓐᓇ ᑎᑎᕋᖅ. ᑕᐃᒪᓐᓇ ᐱᔾᔪᑎᒋᓪᓗᒍ 
ᓇᓪᓕᐅᒃᑯᒫᖃᙱᑦᑐᑦ ᑕᒪᒃᑯᐊ ᐃᓄᐃᑦ ᐃᓅᓕᓴᖅᑕᐅᔾᔪᑎᒋᔭᖏᑦ ᐊᑭᓕᖅᓱᖅᑕᐅᖃᑦᑕᕈᓐᓇᖅᑐᑦ 
ᓇᓕᐊᓐᓂᒥᐅᑕᐅᒍᓗᐊᕈᕕᑦ ᑲᓇᑕᒥ.  
 
ᖃᓪᓗᓈᖑᓐᓂᕈᕕᓪᓗ ᑭᓯᐊᓂᓕ ᑕᐃᒪᓐᓇᐃᑦᑐᓂ ᐱᓚᐅᙱᓐᓂᕐᓂ ᖃᐅᔨᒪᔭᕆᐊᖃᖅᑐᑎᑦ ᐅᑭᐅᖅᑕᖅᑐᒥ 
ᐃᓅᓕᓴᖅᑕᐅᕐᔪᑏᑦ ᑕᑕᑎᖃᑦᑕᕐᓗᒋᑦ ᐊᕐᕌᒍᑕᒫᑦᑎᐊᖅ ᑕᐃᒪᐃᑦᑐᖅᑖᖅᑎᐊᖃᑦᑕᕐᓂᐊᕋᕕᑦ ᓇᓪᓕᐅᒃᑯᒫᑦ ᑕᐃᒃᑯᐊ 
ᓄᒃᑎᖅᑕᐅᔪᓐᓇᕐᓂᐊᕐᒪᑕ ᐳᕌᕙᓐᔅᒧᑦ.  
 
ᐊᓯᐊᓂᓕ ᓇᒻᒥᓂᖅ ᓄᒃᑎᕐᓂᕈᕕᑦ ᐃᓕᓐᓂᐊᖅᑎᐅᓗᑎᓪᓘᓐᓃᑦ ᓄᒃᑎᕐᓗᑎᑦ ᐃᖅᑲᓇᐃᔮᖅᑖᕐᓗᑎᑦ 
ᑐᓴᐅᒪᑎᑦᑎᔭᕆᐊᖃᕐᓂᐊᖅᑐᑎᑦ ᐳᕌᕙᓐᔅᒥ ᐅᐸᒃᑕᕐᓂᒃ ᐅᕝᕙᓘᓐᓃᑦ ᐃᓅᓕᓴᖅᑕᐅᔾᔪᑎᑖᕐᓗᑎᑦ ᑕᐃᒪᓐᓇ 
ᑕᖅᑭᓄᑦ ᐱᖓᓱᓄᑦ ᑎᑎᕋᖅᑕᐅᓇᓱᖃᑦᑕᕐᒪᑕ ᓇᓪᓕᐅᒃᑯᒫᑦ ᑖᒃᑯᐊ ᑕᕝᕙ ᑕᐃᓚᐅᖅᐸᒃᑲ ᑕᖅᑭᑦ ᐱᖓᓱᑦ. 
ᐊᑕᐅᑦᑎᒃᑯᑦ ᑕᐃᒃᑯᐊ ᑐᒃᓯᕋᐅᑎᓕᐅᖃᑦᑕᙱᒻᒪᖔᑦ ᑐᒃᓯᕋᐅᑎᓕᐅᖃᑦᑕᙱᒻᒪᑕ ᐃᓘᓐᓇᖏᑦ 
ᐃᓅᓕᓴᖅᑕᐅᔾᔪᑎᒋᔪᒪᔭᖏᑦ ᐱᔪᒪᓗᑎᑦ.  
 
ᑕᐃᒃᑯᐊ ᐃᓅᓕᓴᖅᑕᐅᔾᔪᑎᖃᖅᑐᑦ ᓇᓪᓕᐅᒃᑯᒫᖏᓐᓄᑦ ᐊᑭᓕᖅᓱᖅᑕᐅᖃᑦᑕᖅᑐᑦ ᓄᒃᑎᖅᑕᐅᖃᑦᑕᖅᑐᖅ 
ᐱᔾᔪᑎᒋᓪᓗᒍ ᑭᓇᐅᑉ ᐊᑭᓕᖃᑦᑕᕐᒪᖔᒍ. ᑕᕝᕙ ᑕᐃᒃᑯᐊ ᑕᕝᕙ ᑭᓇᒃᑯᑦ ᖃᔅᓯᓂᒃ ᐊᑭᓕᖅᓱᐃᖃᑦᑕᕆᐊᖃᕐᒪᖔᑕ 
ᓇᓗᓇᐃᖅᑕᐅᓯᒪᕗᑦ.  
 
ᐃᓕᓐᓂᐊᖅᑏᑦ ᓄᓇᕗᒥᐅᑕᐅᓪᓗᑎᑦ ᐊᑖᒍᑦ ᐊᑭᓕᖅᑕᐅᔪᑦ, ᐃᓅᒍᕕᑦ ᐊᑭᖅᓱᖅᑕᐅᖃᑦᑕᖅᑐᑦ 
ᐃᓅᓕᓴᖅᑕᐅᔾᔪᑎᑎᑦ, ᓇᓪᓕᐅᒃᑯᒫᖃᙱᑦᑐᐃᑦ ᐃᓗᐊᒍᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐊᒡᓘᒃᑲᖅ. ᓯᕗᓪᓕᖅᐹᒥ ᐃᓚᒋᐊᕈᑏᑦ ᐊᐱᖅᑯᑎᖕᓄᑦ, ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᐃᖅᑲᐃᑎᑦᑐᒪᔭᕋ ᒥᓂᔅᑕ ᐊᐱᖅᑯᑎᒋᓚᐅᖅᑕᕋ ᒫᔾᔨᒥ 
ᐊᑦᑐᐃᓂᖃᓚᐅᖅᑐᖅ ᐃᓕᓐᓂᐊᕐᓂᓕᕆᓂᕐᒧᑦ ᐃᓕᓐᓂᐊᖅ-ᐊᒻᒪ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᒫᑦᓯ 14-ᒥ. 
 
ᐅᖃᓚᐅᕋᒪ ᐃᒪᓐᓇ, ᐅᖃᖅᑎ, ᒥᓂᔅᑕ ᐊᐱᕆᓚᐅᖅᓯᒪᒐᒃᑯ ᑕᐃᒪᓕ ᓄᒃᑎᖅᑐᖃᕌᖓᑦ 
ᓄᒃᑎᑲᐃᓐᓇᑐᐃᓐᓇᖅᖢᑎᑦ ᐅᑎᑲᐅᑎᒋᓂᐊᕐᓗᑎᑦ ᐅᕝᕙᓘᓐᓃᑦ ᐃᓕᓐᓂᐊᕆᐊᖃᖅᓯᒪᒃᐸᑕ 
ᐃᓅᓕᓴᖅᑕᐅᓂᑐᐃᓐᓇᐅᙱᒻᒪᑦ ᐃᓅᓕᓴᖅᑕᐅᔭᕆᐊᖃᖅᑐᓪᓗ ᑖᒃᑯᐊ ᐊᑭᓕᖅᓱᖅᑕᐅᖃᑦᑕᙱᒻᒪᑕ 
ᓄᓇᕗᒥᐅᑕᐅᓂᖏᑦ ᒪᓕᒡᓗᒋᑦ? ᑕᕝᕙ ᑕᐃᒃᑯᐊ ᑕᕝᕙ ᐅᖃᐅᓯᕆᔭᒃᑲ.  
 
ᒥᓂᔅᑕ ᒪᓕᒐᓕᐅᕐᕕᒻᒥ ᑐᓴᓂᓪᓗᒃᑎᑦᑎᔪᕕᓂᖅ ᑕᖅᑲᒃᑯᓂᖓᓗ ᑕᑕᑎᖃᑦᑕᖅᑕᖏᑦ ᐱᓪᓗᒋᑦ ᕿᑐᕐᖓᖏᑦ 
ᐊᑭᓕᖅᑕᐅᔭᕆᐊᖃᕐᒪᑕ ᓄᓇᕗᒥᐅᓂᑦ. ᐃᓅᓕᓴᖅᑕᐅᔾᔪᑎᖏᑎᒍᑦ ᓄᓇᕗᒥ ᐃᓕᓐᓂᐊᕆᐊᖅᓯᒪᓪᓗᑎᓪᓗ 
ᓯᓚᒃᑐᓴᕐᕕᕐᔪᐊᕐᒥ ᖃᓪᓗᓈᑦ ᓄᓇᖓᓂ.  
 



ᓇᒡᒐᔾᔭᐅ, ᔫᓂ 12, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

1963

ᐱᒻᒪᕆᐊᓘᖅᑰᕐᒪᑦ ᐅᖃᖅᑎ, ᓇᓗᓇᐃᑦᑕᐅᑦᑎᐊᕐᓗᓂ ᑕᒪᓐᓇ ᑐᓴᒐᒃᓴᐃᑦ ᑕᒻᒪᖅᓯᒪᙱᑦᑐᑦ ᐊᖓᔪᖅᑳᕆᔭᐅᔪᓄᑦ 
ᑐᓂᔭᐅᖃᑦᑕᖁᓪᓗᒋᑦ ᑐᓴᕈᒪᖕᒪᑕ ᖃᐅᔨᔪᒪᒡᓗᑎᓪᓗ ᕿᑐᕐᖓᖏᑦ ᐊᑭᓕᖅᓱᖅᑕᐅᓂᐊᖅᐹᑦ ᓄᓇᕗᒻᒥ 
ᐃᓅᓕᓴᖅᑕᐅᔾᔪᑎᑎᒍᑦ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᒪᓕᒐᓕᐅᖅᑎᓕᒫᑦ ᐃᖅᑲᐃᑎᑦᑐᒪᔭᒃᑲ ᐅᖃᐅᓯᒃᑯᑦ ᐊᐱᖅᑯᑎᑦ 
ᑭᐅᔭᐅᖃᑦᑕᕐᒪᑕ ᐊᐱᖅᑯᑎᓯ ᒪᓕᒃᑕᐅᓪᓗᑎᑦ. ᑖᓐᓇ ᐱᔾᔪᑎᒋᓪᓗᒍ ᐃᓘᓐᓇᓯ ᐊᔾᔨᒌᑦᑎᕕᐅᖁᓪᓗᓯ ᑕᖅᑲᒃᑯᐊᓗ 
ᐊᐱᖅᑯᑎᓯ ᑭᐅᔭᐅᖃᑦᑕᕐᓂᐊᖅᑐᑦ ᐊᐱᖅᑯᑎᓯ ᒪᓕᒡᓗᒋᑦ.  
 
ᒥᓂᔅᑕᖓᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓄᓪᓗ, ᒥᔅ ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᑐᓴᐅᒪᑎᕐᓗᓂᒃᑎᑦᑎᓚᐅᙱᑦᑐᖓ 
ᑕᖅᑲᒃᑯᓂᖓ.  
 
ᐅᖃᓕᒫᕐᓂᐊᕋᒃᑯ ᑖᓐᓇ ᒫᑦᓯ 14-ᒥ ᐊᐱᖅᑯᑎᕕᓂᖓᑦ, “ᑕᐃᒪᓕ ᑭᓇᒃᑯᑐᐃᓐᓇᐃᑦ ᓄᓇᕗᑦ ᓯᓚᑖᓄᑦ 
ᐊᐅᓪᓚᕆᐊᖃᕐᓂᖏᑦ ᐃᓅᓕᓴᖅᑕᐅᔭᖅᑐᕐᓗᑎᑦ ᐱᓕᕆᕖᒡᒎᖅ ᑕᑯᓐᓇᖃᑦᑕᖅᐸᑦ ᓄᓇᕗᒥᐅᑕᐅᓂᖏᓐᓂᒃ?”  
ᑕᐃᒪᐃᓕᑎᒡᓗᒍ ᑕᕝᕙ ᐊᐱᖅᑯᑎᒋᓚᐅᖅᑕᐃᑦ ᑐᒡᓕᖅ “ᑕᐃᒃᑯᐊ ᓄᓇᕗᒥ ᐊᓂᖃᑦᑕᖅᑐᑦ 
ᐃᓅᓕᓴᖅᑕᐅᔭᖅᑐᖅᖢᑎᑦ ᓄᓇᕗᒥ ᐃᓅᓕᓴᐃᕕᖃᙱᓐᓂᑯᒧᑦ, ᑕᐃᒃᑯᐊ ᐃᓅᓕᓴᖅᑕᐅᔭᖅᑐᖅᖢᑎᒃ, ᖃᓄᖅ 
ᐱᓕᕆᕕᖕᓄᑦ ᓄᓇᕗᒥᐅᑕᐅᓂᖓᓂᒃ ᓇᓗᓇᐃᖅᑕᐅᖃᑦᑕᖅᐸᑦ?”  
 
ᑕᕝᕙ ᑖᒃᑯᐊ ᐊᐱᖅᑯᑎᒋᓚᐅᖅᑕᓯ ᒫᑦᓯ 14-ᒥ. ᒫᓐᓇ ᐅᓪᓗᑐᐃᓐᓇᕐᒥ ᐊᐱᖅᑯᑎᒋᔭᖏᑦ ᐃᓕᓐᓂᐊᖅᑎᓄᑦ 
ᑐᕌᖓᓚᐅᖅᑐᑦ. ᐱᒻᒪᕆᐅᓇᓱᒋᒐᒃᑯ ᐊᔾᔨᒌᙱᓐᓂᕆᔭᖏᑦ ᑖᒃᑯᐊ ᓇᓗᓇᐃᖅᑕᐅᔭᕆᐊᓖᑦ ᐃᓅᓕᓴᖅᑕᐅᔭᕆᐊᓖᑦ 
ᑕᐃᒃᑯᐊ ᓄᓇᖃᖅᑳᖅᓯᒪᔪᑦ ᓇᓪᓕᐅᒃᑯᒫᖃᙱᑦᑐᑦ ᓄᓇᖃᖅᑳᖅᓯᒪᑐᐊᕈᑎᑦ ᓇᓂᕐᒥᐅᑕᐅᑐᐊᕈᑎᑦ. 
 
ᖃᓪᓗᓈᖑᙱᒃᑯᕕᑦ ᐃᓅᓕᓴᖅᑕᐅᔾᔪᑎᑎᑦ ᐊᑭᓕᖅᑕᐅᖏᓐᓇᐅᔭᖅᑐᑦ. ᑕᐃᒪᓕ ᐃᓕᓐᓂᐊᖅᑎ 
ᓄᓇᕗᒻᒥᐅᑕᐅᔭᕆᐊᖃᕐᓂᖓᓂᑦ ᒪᓕᒋᐊᓖᑦ ᑭᓯᐊᓂᓕ ᐊᑭᓕᖅᓱᖅᑕᐅᖃᑦᑕᖅᑐᑦ ᓇᓪᓕᐅᒃᑯᒫᖃᙱᑦᑐᒡᒎᖅ. 
ᐃᓅᑐᐊᕈᕕᑦ ᐊᑭᓕᖅᓱᖅᑕᐅᔪᓐᓇᖅᑐᖅ.  
 
ᑖᓐᓇ ᐊᔾᔨᒌᓗᐊᙱᒻᒪᑎᒃ ᑭᒡᒍᓯᖏᑦ ᐊᔾᔨᒌᒃ-ᐅᐃᕈᑎ ᓲᕐᓗ ᑲᑎᒃᑲᔅᓯ ᐃᒍᓇᕐᓗ ᓲᕐᓗ ᐱᕈᔭᖅ ᑖᒃᑯᐊ 
ᐊᔾᔨᒌᙱᒻᒪᑎᒃ, ᑕᐃᒪᓐᓇᑎᒋ ᐊᔾᔨᒌᙱᑎᒋᔪᖅ. ᑭᒡᒍᓯᖓᑦ ᑭᐅᔪᑐᐃᓐᓇᑯᓗᕆᔪᓐᓇᙱᓐᓇᒃᑯ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐊᒡᓘᒃᑲᖅ. ᑐᒡᓕᐊᓂ ᐊᐱᖅᑯᑎᖏᑦ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᓱᓖᓛᒃ ᑭᓱᑭᐊᖅ ᓴᖅᑭᖃᑦᑕᖅᑐᖅ ᑕᒫᓂ 
ᓂᕈᐊᖃᑦᑕᖅᑐᖅᑲᐃᒃᑯᐊᐃ ᐃᓚᐃᓐᓇᖏᓐᓂᒃ ᐃᖅᑲᐅᒪᔪᒪᔭᒥᓐᓂᒃ ᐃᖅᑲᐅᒪᔪᒪᖃᑦᑕᕐᒪᑕ. 
 
ᒪᒃᐱᒐᖅ 29 ᑲᑎᒪᔾᔪᑎᕕᓂᕐᓃᙶᖅᑐᖅ ᑕᓪᓕᒪᒋᓕᖅᑕᖓᑦ ᑕᐅᓇᓂ ᑎᑎᕋᖅᓯᒪᔪ ᐊᐱᕆᓯᒪᓪᓗᓂ 
ᐃᓕᓐᓂᐊᕐᓂᓕᕆᓂᕐᒧᑦ ᑐᕌᖓᔪᖅ. ᒪᑦᓯ 14, 29-ᖑᑎᓪᓗᒍ ᒪᒃᐱᒐᖅ ᐅᑯᐊ ᑕᐃᒪᐃᓐᓇᐃᓂᕋᑐᐃᓐᓇᕐᓗᒋᑦ 
ᐅᖃᓐᖏᑦᑐᖓ. 
 
ᐊᐱᖅᑯᑎᒐ ᒥᓂᔅᑕᒧᑦ, ᐅᓪᓗᑐᐃᓐᓇᐅᑎᓪᓗᒍᓇ ᐊᐱᖅᑯᑎᒋᒃᑲᓐᓂᓚᐅᖅᑕᕋ ᓄᓇᕗᖕᒥᐅᑕᐃᑦ ᐊᖓᔪᖅᑳᑦ 
ᐃᓚᒋᓪᓗ ᓄᓇᑖᖃᑕᐅᓯᒪᒐᓗᐊᕈᑎᒃ  

ᓄᓇᕗᖕᒥᐅᑕᐅᓗᑎᒃ ᓄᓇᑖᖃᑕᐅᓯᒪᓐᖏᓪᓗᑎᓪᓘᓐᓃᑦ ᕿᑐᓐᖓᖏᑦ ᐃᓅᓕᓴᖅᑕᐅᔾᔪᑎᖏᓐᓅᑦ 
ᐊᑭᓕᖅᑕᐅᖃᑦᑕᓂᐊᖅᐸᑦ ᓯᓚᑦᑐᓴᕐᕕᖕᒦᑎᓪᓗᒋᑦ? ᑖᓐᓇ ᐱᔭᓐᓂᖅᑐᑯᓗᒃ ᐊᐱᖅᑯᑎ, ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᑐᑐ, ᒥᔅ ᐊᒡᓘᒃᑲᖅ 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ, ᓱᓕ ᑕᓐᓇᑦᑕᐅ ᒪᒃᐱᒐᖅ ᑭᒡᒍᓯᒐ ᐊᖏᖅᓯᒪᔪᖅ 
ᐊᓯᐊᓂᒃ ᓄᑦᑎᕈᕕᑦ, ᐱᔨᑦᑎᕈᑎ ᐃᓅᓕᓴᐃᔨᒃᑯᓐᓄᑦ ᑕᐃᑲᓂ ᐊᑐᖅᑐᖅᓄᑦ. 
 
ᓄᓇᑖᖃᑕᐅᓯᒪᒍᕕᑦ ᐃᓅᓗᑎᑦ ᓇᓪᓕᐅᒃᑯᒫᐊᓐᖏᓪᓗᑎᓪᓗ ᓄᓇᕗᖕᒧᑦ ᐊᑭᓕᖅᓱᖅᑕᐅᖏᓐᓇᐅᔭᕐᑐᑎᑦ, ᑕᐃᒪᓕ 
ᓄᑦᑎᕈᕕᑦ ᐳᕋᕕᓐᔅᒧᑦ ᑕᐃᑲᓂ ᑭᐅᓚᐅᖅᑐᖓ. ᑕᐃᒪᓐᓇᐃᓕᖓᔪᖅᓱᓕ ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᐊᒡᓗᒃᑲᖅ, ᑭᖑᓪᓕᖅᐹᖅ ᐃᓚᒋᐊᕈᑦ, ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ, ᐅᖃᖅᑏ ᐃ ᐅᐃᒻᒪᒐᓚᒃᓯᒪᓕᕋᑦᑕ ᑕᕝᕘᓇ ᐅᖃᖅᑏ ᐊᐱᕆᓇᓱᒃᑕᐅᕋᐅᓇ, 
ᐃᓅᓕᓴᖅᑕᐅᔭᖅᑐᖅᑐᑦ ᐃᓕᓐᓂᐊᖅᑏᑦ ᐊᖓᔪᖅᑳᖏᑦ ᑕᒪᓂᕐᒥᐅᑕᐃᑦ ᓯᓚᑦᑐᓴᕐᕕᖕᒧᑦ ᐊᐅᓪᓚᓲᑦ ᓄᓇᕗᖕᒥ 
ᐃᓅᓕᓴᖅᑕᐅᔾᔪᑎᖏᓐᓂᒃ ᐊᐅᑦᑕᔫᖅᑲᐅᐹᑦ?  
 
ᑕᐃᒪᓕ ᐃᓅᓕᓴᖅᑕᐅᔾᔪᑎᖓ ᐊᑭᓕᖅᑕᐅᒐᔭᖅᑐᑦ, ᐊᓯᐊᓂᖔᖅᓯᒪᓐᖏᑦᑐᑦ ᒥᓂᔅᑐ ᑐᑦᓯᕋ, ᐅᓪᓗᑐᐃᓐᓇᕐᒥ 
ᒪᑦᓯᒥᓗ ᐊᐱᖅᑯᑎᒋᓚᐅᖅᑕᕋ. 
 
ᑖᓐᓇᖃᐄ ᓇᓗᓇᐃᖅᑕᐅᑲᓐᓂᕈᓐᓇᖅᐹ ᒥᓂᔅᑕ ᐅᖃᖅᑲᐅᒻᒪᑦ ᐅᕙᓐᓄᓐ, ᑕᕝᕙᓂ ᐱᒻᒪᕆᐅᔪᖅ ᑐᓴᒐᒃᓴᓂᒃ ᑐᓂᔭ 
ᐅᓄᖅᑐᑲᓪᓚᐃᑦ ᐊᖏᖅᑲᕆᔭᐅᔪᑦ ᕿᑐᓐᖓᖃᐅᖅᑐᑦ ᓯᓚᑦᑐᓴᕐᕕᖕᒥ ᐃᓕᓐᓂᐊᕆᐊᖅᓯᒪᔪᓂ 
ᐃᓱᒫᓗᒍᑎᖃᓪᓚᕆᒻᒪᑕ ᑖᒃᑯᐊ ᕿᑐᓐᖓᖏᑦ ᐊᑭᓕᖅᓱᖅᑕᐅᖃᑦᑕᓂᐊᖅᐸᑦ? 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᑐᑐ. ᒥᓂᔅᑕ ᐋᓐᓂᐊᖃᓐᓇᖏᑦᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓐᓄᓪᓗ, ᒥᔅ 
ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᑖᓐᓇᖃᐃ ᑐᓴᓐᓂᖏᒻᒪᒍ ᐱᔨᑦᑎᕐᓂᖅ, ᑖᓐᓇ ᓄᓇᕗᖕᒥ ᐊᐅᓪᓚᖅᐸᑦ  
ᐃᓕᓐᓂᐊᕆᐊᖅᐸ ᑕᐃᓐᓇ ᐃᓕᓐᓂᐊᖅᑎᐅᔪᖅ ᐱᔨᑦᑎᖅᑕᐅᔪᓐᓇᕋᔭᖅᑐᖅ, ᐱᔨᑦᑎᖅᑕᖅ ᓇᓪᓕᐅᒃᑯᒫᖃᖅᐸᑦ ᐄ 
ᑕᐃᒪᐃᒃᑐᑦ ᑕᕝᕙ ᑕᓐᓇ ᑭᐅᔾᔪᑎᖓ ᐄ ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ, ᐹᓇᐸᔅ. 

ᐊᐱᖅᑯᑦ 294 - 2(3): ᑲᓇᑕᐅᑉ ᓯᓚᑖᓄᐊᕈᓐᓇᐅᑎᑖᕋᓱᐊᕐᓂᖅ (ᐹᓇᐸᔅ) 
 
ᐹᓇᐸᔅ: ᖁᔭᓐᓇᒦᒃ ᐅᖃᖅᑏ, ᐊᒻ ᐊᐱᖅᑯᑎᒐ ᑐᕋᖅᑎᓐᓂᐊᓕᖅᑕᕋ ᑖᑦᓱᒧᖓ ᒥᓂᔅᑐᔪᒧᑦ Immigration ᒥᓂᔅᑕ 
ᐲᑯᒧᑦ.  
 
ᑖᒃᑯᐊ ᒥᐊᓕᒐᐃᑦ ᓄᓇᖓᓐᓂᖏᓛᒃ ᒪᑯᓄᖓ ᓇᓗᓇᐃᒃᑯᑕᖃᕆᐊᖃ ᐃᓯᕈᓐᓇᐅᑎᓂᒃ ᐱᑕᖃᕆᖃᐊᓐᓂᖅ 
ᖃᓄᖅ ᐃᒃᐱᓇᕐᓂᖃᓛᖅᑲ ᓄᓇᕗᖕᒧᑦ? ᖁᔭᓐᓇᒦᒃ 
 
ᐅᖃᖅᑎ: ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑏ, ᐄ ᐃᓱᒫᓗᒍᑎᖃᖅᑐᒍᑦ ᑖᒃᑯᐊ ᓄᓇᕗᖕᒥᐅᑕᐅᒃᐸᑕ 
ᐅᕝᕙᓘᓐᓃᑦ ᓇᒥ ᑲᓇᑕᒥ ᑕᐃᒃᑯᐊ ᐃᓯᕈᓐᓇᐅᑎᖃᖅᑐᑦ ᓄᓇᒧᑦ ᐊᓯᐊᓄᑦ. 
 
ᐊᒻᒪᓗ ᐅᖃᐅᑕᐅᖃᑦᑕᕐᓯᒪᓪᓗᓂ ᑲᓇᑕᒥ ᐊᒻᒪᓗ ᓯᕗᓕᖅᑎᒧᓪᓗ ᑲᑎᒪᓂᖃᖅᑎᓪᓗᒋᑦ ᐊᕐᕌᒍᑕᒫᖅᓯᐅᓂᒃ 
ᑕᒪᓐᓇᓗ ᖃᐅᔨᒋᐊᒃᑲᓐᓂᕈᓐᓇᖅᑐᒍ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑕ ᑲᓇᑕᐅᑉ ᓯᓚᑖᓂᖔᖅᑐᓕᕆᓂᕐᒧᑦ, ᖁᑦᑎᑦᑐᕐᒧᑦ ᒪᓕᒐᓕᐅᖅᑎ ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐊᖃᖅᑎᑦᑎᔩ. ᑖᓐᓇᖃᐃ ᒥᓂᔅᑕ ᖃᐅᔨᒪᑎᑦᑎᔪᓐᓇᕐᓂᐊᖅᑲ ᑖᒃᑯᓂᖓ ᐊᒥᐊᕆᑲᒃᑯᑦ 
ᒐᕙᒪᒃᑯᖏᓐᓂᑦ ᐅᕙᒍᑦ ᐃᓱᒫᓘᑎᒋᔭᖏᓐᓂᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᐹᓇᐸᔅ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓄᓇᕗᒻᒥᐅᑕᖃᕐᒪᑦ ᐃᒫᒃ ᐊᐅᓪᓚᖃᑦᑕᖃᑦᑕᖅᑐᑦ, 
ᐊᔾᔨᒌᓐᖏᑦᑐᓂᖏᓛᒃ ᐊᐅᓪᓚᖃᑦᑕᓲᖑᔪᑦ ᐃᓕᓐᓂᐊᖅᑏᓪᓗ, ᐅᑎᖅᑕᖃᑦᑕᐸᑦᑐᑎᓪᓗ ᑕᒫᓂ ᑲᓇᑕᒥ 
ᒥᐊᓕᒐᓄᓪᓗ.  
 
ᑲᑎᒪᖃᑎᖃᓚᐅᕐᖓᒡᒎᖅ ᐊᒻᒪᓗ ᐅᖃᐅᔾᔪᐃᓪᓗᓂ ᑕᐃᒃᑯᓄᖓ ᑭᒡᒐᑐᖅᑎᒋᔭᑦᑎᓐᓄᑦ ᑕᒪᑐᒪ ᒥᔅᓵᓄᑦ. ᐄ, 
ᑕᒪᓐᓇ ᐱᒻᒪᕆᐅᒻᒪᑦ ᐅᖃᖅᑲᐅᒐᒪ ᒥᓂᔅᑕ ᓲᕗᕈ ᑕᐃᓐᓇ ᒥᓂᔅᑕᐅᓕᕐᒪᑦ. 
 
ᐊᒻᒪᓗ ᑲᑎᒪᖃᑎᒋᔪᒫᕐᓂᐊᕆᓪᓗᒍ ᑕᒪᒃᑯᐊ ᕿᒥᕐᕈᓗᒋᑦ ᑲᓇᑕᐅᑉ ᒥᔅᓵᓂᑦ ᐃᓱᒫᓗᒍᑎᒋᔭᐅᔪᑦ ᐊᒻᒪᓗ ᑕᐃᒃᑯᐊ 
ᐊᔾᔨᒋᒻᒪᒍ ᐊᒻᒪᓗ ᑲᓇᑕᒥᐅᑕᐅᔪᑦ ᐃᒫᒃ ᐃᖏᕐᕋᖃᑦᑕᕈᓐᓇᕆᐊᖃᕐᖓᑕ ᒥᐊᓕᒐᐃᑦ ᓄᓇᖏᑎᒍᑦ.  
 
ᑭᓱᓄᓪᓗ ᐊᑐᖃᑦᑕᓂᐊᕐᒪᖔᑕ ᓇᓗᓇᐃᒃᑯᑕᐅᔪᓂᑦ ᖃᓄᐃᑦᑑᔭᕆᐊᖃᕐᓂᐊᕐᒪᖔᑕ. ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐲᑯ. ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᓄᓇᕗᒻᒥᐅᑦ ᓇᒧᕈᓘᔭᑐᐃᓐᓇᖅ ᐊᐅᓪᓚᖃᑦᑕᕐᒪᑕ ᑕᒫᓂ 
ᓄᓇᕐᔪᐊᕐᒥ ᐊᒻᒪᓗ ᑕᒪᒃᑯᐊ passport-ᖑᓂᕋᖅᑕᐅᔪᑦ ᐅᓪᓗᒥ ᓱᓕ ᐃᓗᐊᓐᖏᓕᐅᕈᑎᖃᕐᒪᑕ ᑖᒃᑯᐊ 
ᑭᓇᑐᐃᓐᓇᖅ ᑕᒪᒃᑯᓄᖓ ᐱᔪᓐᓇᐅᑎᑖᕋᓱᑦᑐᓂᒃ ᐱᓇᓱᑦᑎᓪᓗᒍ, ᖃᓄᐃᒻᒪᑦ ᑕᒪᓐᓇ ᑕᐃᒪᓐᓇᐃᓕᖓᕙ? 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᐹᓇᐸᔅ. ᒥᓂᔅᑕ ᑲᓇᑕᐅᑉ ᓯᓚᑖᓄᑦ, ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᖃᐅᔨᒪᔪᖓ, ᐆᑦᑑᑎᒋᓗᒍ ᑕᐃᒃᑯᐊ 
ᐊᖑᓇᓱᒋᐊᖃᑦᑕᖅᑐᑦ ᓄᓇᕗᒻᒨᖃᑦᑕᖅᑐᑦ ᒥᐊᓕᒐᐃᑦ ᓄᓇᖓᓐᓂᑦ ᑕᒪᐅᖓ ᑎᑭᖃᑦᑕᓲᖑᒻᒪᑕ. 
 
ᑕᒪᑐᒧᖓᓗ ᑮᓇᐅᔭᑎᒍᑦ ᐃᑲᔪᖅᐸᑦᑐᑎᒃ ᓄᖅᑲᖓᑎᑕᐅᒃᑲᓂᕐᓂᖅᐸᑕ ᑕᐃᒫᔅᓴᐃᓐᓇᖅᑕᐅᖅ ᑕᒪᐅᖓ 
ᐃᓯᕈᓐᓇᐅᑎᖃᕆᐊᖃᕐᓂᐊᕆᓪᓗᑎᒃ, ᑖᓐᓇ ᐱᔾᔪᑎᒋᓗᐊᖅᑕᕗᑦ.  
 
ᑖᒃᑯᓄᖓᓕ ᓯᓚᑖᓅᕈᓐᓇᐅᑎᓂᒃ ᐊᓪᓚᕕᒻᒥ, ᓄᓇᕗᒻᒥᓕ ᑲᓇᑕᐅᑉ ᓯᓚᑖᓅᕈᓐᓇᐅᑎᓂᒃ ᐱᓇᓱᓕᕋᐃᒐᑦᑕ. 
 
ᑕᒫᓂ ᓄᓇᕗᑦ ᕿᑎᖓᓃᓪᓗᓂ, ᑕᒪᒃᑯᐊ ᐅᐃᓂᐸᒡᒥ ᐃᕐᓂᔭᖅᑐᖅᑐᒐᓚᐅᕙᒻᒪᑕ ᐊᒻᒪᓗ ᖁᕐᓗᖅᑑᕐᒥᐅᑦ ᐊᕗᖓ 
ᔭᓗᓇᐃᒧᑦ. 
 
ᐊᔾᔨᒋᓐᖏᑕᖓᓂᑦ ᐃᓅᕙᒻᒪᑕ ᑕᐃᒫᒃ ᐊᑲᐅᓐᖏᓕᐅᕈᑎᖃᖅᐸᒃᑭᕗᑦ ᐅᓇᓐᖓᑦ ᑯᕙᐃᒥ ᑕᐃᒃᑯᐊ. 
ᐃᕐᓂᔪᒥᓂᐅᑎᓪᓗᒋᑦ.  
 
ᑕᒪᔾᔭ ᑲᒪᒋᓇᓱᑦᑕᕗᑦ ᑖᒃᑯᐊ ᒪᓕᒐᓕᐅᖅᑏᑦ ᐊᓪᓚᕝᕕᖓᓐᓂ ᒪᓕᒐᓕᐅᕐᕕᕐᔪᐊᒥ ᑲᓇᑕᒥ ᑕᒪᒃᑯᐊ 
ᑲᒪᒋᓇᓱᐊᖃᑦᑕᖅᑕᕗᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐲᑯ. ᖁᑦᑎᑦᑐᒧᑦ ᒪᓕᒐᓕᐅᖅᑏ, ᑭᖑᓪᓕᖅᐹᖅ ᐅᐃᒍᒋᐊᕈᑦ, ᐹᓇᐸᔅ. 
 
ᐹᓇᐸᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕᐅᔪᖅ ᑐᓴᖅᑎᑦᑎᒍᓐᓇᖅᑳ ᐅᖃᖃᑎᒌᖃᑦᑕᕐᓂᖏᓐᓂᑦ 
ᓯᓚᑖᓅᕈᓐᓇᐅᑎᓄᑦ. 
 
ᐅᖃᖅᑎ: ᖁᔭᓐᓇᒦᒃ, ᐹᓇᐸᔅ. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᐅᑎᕋᑖᕐᖓᖓ ᓯᕗᓕᖅᑎᐅᑉ, 
ᐅᖃᖃᑎᒌᖃᑦᑕᕆᐊᖃᕋᑦᑕ, ᐄ ᐱᒻᒪᕆᐅᔪᔅᓴᐅᖏᑦᑑᒐᓗᐊᖅ ᓄᓇᕗᒻᒥ  

ᐊᒥᓲᒻᒪᑕ ᐅᕝᕙᓘᓐᓃᑦ ᑕᒪᒃᑯᐊ ᑕᐃᒃᑯᐊ ᐅᒥᐊᕐᔪᐊᒃᑯᓪᓘᓐᓃᑦ. 
 
ᑕᒪᐅᓐᖓᖃᑦᑕᐸᑦᑐᑦ ᐃᒫᒃ, ᓄᖅᑲᖓᔾᔪᑎᖃᑐᐃᓐᓇᕆᐊᖃᕐᖓᑕ ᑕᐃᒃᑯᓄᖓ ᐃᓯᕈᓐᓇᐅᑎᓄᑦ. ᐄ, 
ᒪᓕᒐᓕᐅᖅᑎᓄᑦ ᐅᑭᐊᔅᓵᖅ ᑐᓴᖅᑎᓛᕐᒥᔭᒃᑲ ᑲᑎᒪᖃᑎᒋᓯᒪᓕᕐᓗᒍ ᑕᐃᓐᓇ ᒥᓂᔅᑕᐅᔪᖅ ᒐᕙᒪᑐᖃᒃᑯᓐᓂᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐱᑯ. ᑲᑎᒪᔾᔪᑎᒃᓴᑦᑎᓐᓂ ᓈᓴᐅᑎᖓᑦ 6. ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᐃᑦ 
ᕿᑎᐊᓄᑦ, ᑐᑐ. 
 
ᐊᐱᖅᑯᑦ 295 - 2(3): ᑳᓐᑐᕌᒃᑏᑦ ᐊᑭᓕᖅᑕᐅᑲᐅᑎᒋᔭᐅᕙᓐᓂᖏᑦ (ᑐᑐ) 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐊᐱᕆᔪᒪᔪᖓ ᑮᓇᐅᔭᓕᕆᔨᒃᑯᓐᓄᑦ ᐅᖃᖅᑎ, ᒥᓂᔅᑕᒥ ᐊᓯᐊᓂᒃ 
ᑐᓴᖅᑲᐅᒐᑦᑕ ᑳᓐᑐᕌᒃᑦ-ᒧᑦ ᐊᑭᓖᔪᒥᓂᐅᒻᒪᑕᐃᓛᒃ ᐱᓕᕆᐊᖑᓐᓂᙱᒃᑲᓗᐊᖅᑎᓪᓗᒋᑦ. 
 
ᐋᓐᓂᐊᕕᒻᒧᑦ ᑳᓐᑐᕌᒃᑦ-ᑕᖃᕐᓂᖅᑲᑦ ᐃᓕᓐᓂᐊᕐᕕᒻᒧᓘᓐᓃ ᓴᓇᔪᖃᕐᓂᐊᖅᑎᓪᓗᒍ ᑳᓐᑐᕌᒃᑦ-ᒧᑦ ᐃᒪᐃᒐᔪᖅᐸᑦ 
ᒐᕙᒪᒃᑯᑦ ᑕᒪᕐᒥᐊᓗᒃ ᐊᑭᓖᓲᖑᕙᑦ ᐅᕝᕙᓗ ᖃᖓᒃᑯᑦ ᐋᖅᑭᒃᓱᐃᓯᒪᓲᖑᕙᑦ ᖃᖓᒃᑯᑦ ᐊᑭᓖᒍᓐᓇᓂᐊᕐᒪᖔᑕ 
ᑳᓐᑐᕌᒃᑦ-ᖑᔪᓄᑦ ᖃᓄᐃᑦᑐᑐᐃᓐᓇᕐᓄᑦ? ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᑐᑐ. ᒥᓂᔅᑕ ᐱᓕᕆᐊᓕᒃ ᑮᓇᐅᔭᓕᕆᓂᕐᒧᑦ, ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐃᑦᓯᕙᐅᑖᖅ. ᑕᒪᓐᓇ ᐅᐊᑦᓯᐊᕈ ᑭᐅᔭᐅᒪᓕᓚᕐᒪᑦ ᑖᔅᓱᒪᑉ ᒥᓂᔅᑕᐅᖃᑎᓐᓄᑦ 
ᑕᐃᒪᓐᓇᐃᓕᐅᕋᔪᒃᐸᙱᒻᒪᑕᒎᖅ ᑭᐅᒫᓂᓛᖅᐹ ᐅᐊᑦᓯᐊᕈ. ᒪ’ᓇ, ᐃᑦᓯᕙᐅᑖᖅ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᓯᕗᓪᓕᖅᐹᖅ ᐃᓚᒋᐊᕈᑦ. ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐊᐱᕆᖅᑲᐅᙱᑦᑐᖓ ᑕᐃᒪᐃᒐᔪᒻᒪᖔᖅ ᐅᕝᕙᓘᓐᓃᑦ ᑕᐃᒪᓕ 
ᐊᐱᖅᑯᑎᒋᖅᑲᐅᔭᕋ ᐃᓕᖅᑯᓯᖃᓲᖑᕙᑦ ᐊᑐᓲᖑᕙᑦ ᖃᓄᐃᓕᐅᓲᖑᕙᑦ ᑕᒪᔅᓱᒧᖓ ᐊᑭᓖᓂᐊᕐᓗᑎᑦ ᑳᓐᑐᕌᒃᑦ-
ᑐᐊᕋᐃᒻᒪᑕ ᐊᑕᐅᑦᑎᒃᑯᐊᓗᒃ ᐊᑭᓕᖅᑕᐅᓲᖑᕙᑦ ᐅᕝᕙᓗ ᐃᓛᒃᑰᖅᑎᑦᑐᒋᑦ ᐊᑭᓕᖅᓱᖅᑕᐅᓲᖑᕙᑦ ᖃᓄᖅ 
ᐊᑭᓕᖅᑕᐅᖃᑦᑕᕐᓂᐊᕐᒪᖔᑕ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ (ᑐᓵᔨᑎᒍᑦ): ᖁᔭᓐᓇᒦᒃ ᑐᑐ. ᒥᓂᔅᑕ ᑮᓇᐅᔭᓕᕆᓂᕐᒧᑦ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔨ. (ᑐᓵᔨᑎᒍᑦ) ᐃᒫᒃ ᐅᖃᖅᑲᐅᙱᒃᑲᓗᐊᖅᑐᖓ ᑕᐃᒪᐃ-
ᑕᐃᒫᔅᓴᐃᓐᓇᑐᐃᓐᓇᖅ ᐊᔾᔨᒌᙱᑦᑐᑦ. 

(ᑐᓵᔨ ᓄᖅᑲᖅᐳᖅ) ᑕᒪᒃᑯᓂᖓ ᐱᓕᕆᕝᕕᓐᓃᙶᖅᖢᑎᒃ ᐊᓪᓚᒋᓕᔪᑦᑖᔪᒻᒪᑕ ᐃᓚᖏᑦ ᑕᐃᒃᑯᐊ ᐋᖅᑭᒃᑕᐅᓯᒪᔪᑦ 
ᑕᐃᑲᓂ ᑳᓐᑐᕌᒥ ᒪᓕᒐᐅᓇᔭᓚᐅᖅᐳᑦ ᑕᑯᓯᒪᙱᓐᓇᑉᑯ ᑕᐃᓐᓇ ᑳᓐᑐᕌᒃᑦ ᖃᓄᖅ ᐋᖅᑭᒃᓯᒪᓚᐅᕐᒪᖔᖅ 
ᖃᐅᔨᒪᙱᓚᖓ ᐅᖃᐅᑎᔭᐅᓚᐅᖅᓯᒪᙱᑦᖢᖓᓗ. ᑭᓯᐊᓂ ᑕᐃᔅᓱᒪᓂ ᑳᓐᑐᕌᒃᑦ-ᖑᔪᒥ ᖃᓄᖅ 
ᐊᑭᓕᖅᑕᐅᓂᐊᕐᒪᖔᑕ ᖃᓄᖅ ᑎᒍᓯᑦᑎᔪᒥᒃ ᐊᑭᑦᑐᕐᓂᐊᕐᒪᖔᑕ ᖃᓄᐃᓕᐅᕐᓂᐊᕐᒪᖔᑕ ᑕᐃᑲᓂ 
ᐋᖅᑭᒃᓯᒪᓗᒃᑖᕋᔭᓚᐅᕐᒪᑦ. ᑕᕝᕘᓇ ᒫᓐᓇ ᑭᐅᔪᓐᓇᕋᓗᐊᖅᐳᖓ. ᒪ’ᓇ, ᐅᖃᖅᑎᑦᓯᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐃᖃᓗᐃᑦ ᕿᑎᐊᓄᑦ, ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᒪᒥᐊᓇᖅ ᑖᓐᓇ ᓇᓗᓕᕐᓇᕐᖓᑦ ᐊᔾᔨᒌᑐᐃᓐᓇᐅᕙᓪᓚᐃᔫᒐᓗᐊᑦ ᑭᓯᐊᓂ 
ᐅᖃᖅᑲᐅᒻᒪᑦ ᑖᓐᓇᓕ ᒥᓂᔅᑕᐅᓗᓂ ᑮᓇᐅᔭᓕᕆᔨᒃᑯᓐᓄᑦ ᑮᓇᐅᔭᓕᕆᔨᒃᑯᓐᓂ ᐊᖏᖅᑕᐅᖅᑳᓚᐅᕐᓗᓂ ᐅᕝᕙᓗ 
ᑖᒃᑯᐊ ᐱᓕᕆᕕᐅᔪᑦ ᐃᒻᒥᓂᒃ ᑕᐃᒫᒃ ᐋᖅᑭᒃᓯᔪᓐᓇᖅᑲᑦ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᑐᑐ. ᑮᓇᐅᔭᓕᕆᓂᕐᒧᑦ ᒥᓂᔅᑕ, ᓯᒪᐃᓚᒃ.  
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔨ. ᑕᒪᒃᑯᐊ ᐅᕙᒻᓄᑦ ᑐᕌᕆᐊᖃᔪᐃᑦᑐᑦ ᑐᕌᕆᐊᖃᙱᑦᑐᑦ. 
ᑕᒪᒃᑯᐊ ᒥᓂᔅᑐᔪᑦ ᐱᓕᕆᕕᐅᔪᑦ ᓇᒻᒥᓂᖅ ᐋᖅᑮᔪᓐᓇᐅᕐᒪᑕ ᑕᐃᒃᑯᓂᖓ ᒪᓕᒋᐊᖃᖅᑕᒥᓂᒃ ᒪᓕᓱᖓᖅᐸᑕ 
ᐅᕙᒻᓄᓪᓘᓐᓃᑦ ᑮᓇᐅᔭᓕᕆᔨᒃᑯᑦ ᑲᑎᒪᔨᖏᓐᓄᓪᓘᓐᓃᑦ ᑐᕌᕆᐊᖃ-ᐅᕙᒻᓄᑦ ᐊᖏᖅᑕᐅᔭᕆᐊᖃᙱᑦᑐᑦ. ᒪ’ᓇ, 
ᐅᖃᖅᑎᑦᓯᔨ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᑐᑐ. 
 
ᑐᑐ (ᑐᓵᔨᑎᒍᑦ): ᑖᓐᓇ ᑭᖑᓪᓕᖅᐹᕋ? ᐊᐱᕆᓂᐊᕋᒃᑯ. ᐄ, ᑭᖑᓪᓕᖅᐹᕆᓕᖅᑕᕋᓗᐊᖃᐃ ᐅᖃᖅᑎ. 
ᐊᐱᖅᑯᑎᒋᔪᒪᔭᕋ ᒥᓂᔅᑕᐅᔪᒧᑦ ᐃᓚᖓᓐᓂ ᑕᒪᒃᑯᐊ ᐃᒫᒃ ᐊᑭᓖᓂᐅᖃᑦᑕᖅᑐᑦ ᑕᒪᒃᑯᐊᖃᐃ 
ᑕᑯᒃᓴᕈᖅᑎᑕᐅᓲᖑᕙᑦ ᑮᓇᐅᔭᐃᑦ ᑕᒻᒪᖅᓯᒪᔪᖅᓯᐅᖅᑕᐅᑎᓪᓗᒋᑦ ᐃᒫᒃ ᐃᓕᖅᑯᓯᐅᒐᔪᙱᑦᑐᒥᒃ 
ᐊᑐᖅᑐᖃᖅᑎᓪᓗᒍ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᓱᓕᔪᑎ. ᑭᖑᓪᓕᖅᐹᕆᓕᕋᖅᑕᖅᑕᐃᑦ ᐊᐱᖅᑯᑎᐅᔪᖅ. ᒥᓂᔅᑕ ᑮᓇᐅᔭᓕᕆᓂᕐᒧᑦ, ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᑕᒪᒃᑯᐊ ᑳᓐᑐᕌᒃᓂᑦ ᐋᖅᑭᔅᓱᐃᓂᕋᕌᖓᑕ ᑕᐃᒃᑯᓂᖓ ᒪᓕᒋᐊᖃᕐᑕᖓᓂ 
ᐅᖃᐅᓯᕆᓗᐊᖅᑕᖏᑦ ᒪᓕᔪᒻᒪᑕ. ᑖᓐᓇ ᐊᐱᖅᑯᑎᐅᔪᖅ ᖃᐅᔨᓴᖅᑕᐅᓚᐅᖅᓯᒪᒻᒪᖔᖅ ᖃᐅᔨᒪᓐᖏᑦᑐᖓ. 
ᐊᐱᕆᔪᖃᓚᐅᖅᓯᒪᒻᒪᖔᕐᓗᓂᑦ ᖃᐅᔨᓴᖅᑕᐅᖁᓗᒍ ᖃᐅᔨᓴᖅᑎᑦᑐᓄᑦ Internal Auditors-ᓄᑦ 
ᑐᓴᖅᓯᒪᓐᖏᑦᑎᐊᖅᐳᖓ ᖃᐅᔨᓴᖅᑕᐅᓇᔮᕐᒪᖔᓪᓗ, ᐃᓛ ᐊᐱᕆᔪᖃᕐᐸᑦ ᐱᔭᕆᐊᖃᕋᓱᒋᔭᐅᑉᐸᑦ 
ᖃᐅᔨᓴᖅᑕᐅᔭᕆᐊᖃᕋᓱᒋᔭᐅᑉᐸᑦ ᖃᐅᔨᓴᖅᑕᐅᔪᓐᓇᕋᓗᐊᖅᑐᓂᑦᑕᐅᖅ. ᒪ’ᓇ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᔾᔨᕆᔭᓯ ᓇᓗᓇᓐᖏᑦᑑᒐᓗᐊᖅ ᑖᓐᓇ ᓯᕿᓐᖑᔭᖓ ᐊᐱᖅᓱᓂᕐᒧᑦ ᒫᓐᓇ 
ᓄᖑᑲᐃᓐᓇᕐᖓᑦ. ᑲᑎᒪᔾᔪᑎᔅᓴᑎᓐᓄᑦ ᓇᒻᒪᖓ 7. ᑎᑎᖅᑲᒃᑯᑦ ᐊᐱᖅᑯᑏᑦ. ᑲᖏᖅᓯᓂᐅᑉ ᐅᐊᓐᓇᖓᓄᑦ, ᑰᓕ. 
 

ᑲᑎᒪᔾᔪᑎᒃᓴᖅ 7: ᑎᑎᖅᑲᒃᑯᑦ ᐊᐱᖅᑯᑎᑦ 

ᑎᑎᖅᑲᒃᑯᑦ ᐊᐱᖅᑯᑦ 017 - 2(3): ᓄᓇᕗᑦ ᒐᕙᒪᒃᑯᑦ ᑳᓐᑐᕌᒃᑎᑦᑎᓂᕐᒧᑦ ᐃᓕᖅᑯᓯᖏᑦ (ᑰᓕ) 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑎᑎᖅᑲᑎᒍ ᐊᐱᖅᑯᑎᖃᕈᒪᔪᖓ ᓚᕖᓂᐊ ᐸᕋᐅᓐ-ᒧᑦ, ᒥᓂᔅᑕᐅᔪᒧᑦ 
ᓄᓇᓕᓐᓂ ᒐᕙᒪᓕᕆᓂᕐᒧᑦ ᐱᔨᑦᑎᓂᕐᒧᑦ. ᑖᒃᑯᐊ ᓄᓇᕗᑦ ᒐᕙᒪᒃᑯᖏᑦ ᐃᓕᖅᑯᓯᕆᖃᑦᑕᖅᑕᖏᑦ ᓯᕗᓪᓕᖅᐹᖅ.  
 
1. ᑖᒃᑯᓄᖓ 1999-2000-ᒧᑦ, 2005-06ᒧᑦ, ᖃᑦᑎᐅᔪᑦ ᓄᓇᕗᑦ ᒐᕙᒪᒃᑯᖏᑦ ᐱᓕᕆᕕᐅᔪᑦ ᐊᒻᒪᓗ ᒐᕙᒪᒃᑯᑦ 

ᑎᒥᖁᑎᒋᔭᖏᑦ ᑳᓐᑐᕌᖃᓗᐊᖅᐸᑦ ᐱᔨᑦᑎᖅᑕᐅᒋᐊᖃᓕᕋᐃᒻᒪᑕ?  
 

2. ᖃᓄᑎᒋᓗ ᐊᑐᓂ ᑳᓐᑐᕋᑦᑕᐅᔪᑦ ᐊᑭᖃᖅᑎᒋᓚᐅᖅᐸᑦ, ᑖᒃᑯᐊ ᒪᓕᓪᓗᒋᑦ? 
 

3. ᔫᓐ 1, 2006-ᒥᑦ ᐱᒋᐊᕐᓗᒍ ᖃᑦᑎᐅᓚᐅᖅᐸᑦ ᑳᓐᑐᕋᖅᓯᓚᐅᖅᐸᑦ ᑕᒪᒃᑯᓂᖓ ᑳᓐᑐᕋᑕᐅᑎᑦᑎᓗᑎᑦ 
ᐱᔭᕆᐊᖃᓕᕋᐃᒻᒪᑕ? 

 
4. ᖃᓄᑎᒋ ᐊᑭᖃᕐᑎᒋᓚᐅᖅᐸᑦ ᑖᒃᑯᐊ ᒪᓕᑦᑐᒋᑦ?  
 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᑲᑎᒪᔾᔪᑎᔅᓴᕗᑦ ᓇᒻᒪ 7. ᑎᑎᖅᑲᒃᑯᑦ ᐊᐱᖅᑯᑏᑦ. ᐃᕝᔭᕈᑕᐃᓚᒃ. 
 
ᑎᑎᖅᑲᒃᑯᑦ ᐊᐱᖅᑯᑦ 018 - 2(3): ᐃᑲᔪᖅᑕᐅᕖᑦ ᐊᓯᖏᓪᓗ (ᐃᕝᔭᕈᑕᐃᓚᒃ) 
 
ᐃᕝᔭᕈᑕᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᖅᑯᑎᖃᕐᓂᐊᕋᒪ ᑎᑎᖅᑲᑎᒍᑦ ᒪᓕᒐᓕᕆᔨᒃᑯᑦ 
ᒥᓂᔅᑕᖓᓐᓄᑦ ᑎᒍᔭᐅᒪᕖᑦ ᐊᒻᒪᓗ ᐊᓯᖏᑦ. 
 
1. ᖁᕐᓗᖅᑑᒥ ᐃᓚᕗᑦ ᐊᖑᑏᑦ ᒪᒥᓴᕐᕕᖓ ᒫᓐᓇ ᖃᔅᓯᓂᑦ ᐃᓐᓄᑦᑕᐅᔪᓐᓇᖅᐸᑦ?  

 
2. ᔫᓐ 1, 2006-ᒧᑦ ᑎᑭᑦᑐᒍ ᖃᔅᓯ ᒪᓕᒐᓂᑦ ᓯᖁᒥᑦᑎᔪᑦ ᑕᐃᑯᓐᖓᖅᑕᐅᓚᐅᖅᓯᒪᕙ? 

 
3. ᒪᓕᒐᓕᕆᔨᒃᑯᑦ ᖃᓄᐃᑦᑐᓂᑦ ᐸᕐᓇᐅᓯᐅᖅᓯᒪᕙᑦ ᐱᔾᔪᑎᒋᓪᓗᒍ ᖁᕐᓗᖅᑐᕐᒥ ᐃᓚᕗᑦ ᐊᖑᑏᑦ 

ᒪᒥᓴᕐᕕᒻᒦᒍᓐᓇᖅᑐᑦ ᐅᓄᖅᓯᒋᐊᖅᑕᐅᒍᓐᓇᓂᐊᕐᖓᑕ? 
 

4. ᒪᓕᒐᓕᕆᔨᒃᑯᑦ ᖃᓄᖅ ᓇᓗᓇᐃᔭᖅᓯᖃᑦᑕᖅᑲᑦ ᑭᒃᑯᑦ ᐃᓚᕗᑦ ᐊᖑᑏᑦ ᒪᒥᓴᕐᕕᖓᓐᓅᕈᓐᓇᖅᑐᑦ 
ᓇᓗᓇᐃᖅᑕᐅᓇᓱᐊᖅᑎᓪᓗᒋᑦ? 
 

5. ᒪᓕᒐᓕᕆᔨᒃᑯᑦ ᖃᓄᖅ ᖃᐅᔨᓴᐃᖃᑦᑕᖅᑲᑦ ᑕᐃᒃᑯᐊ ᒪᓕᒐᕐᓂᑦ ᓯᖁᒥᑦᑎᔪᑦ ᐊᖑᑏᑦ 
ᒪᒥᓴᕐᕕᖏᓐᓅᖅᑕᐅᖃᑦᑕᖅᑐᑦ ᐅᓗᕆᐊᓇᕐᒪᖔᑦ, ᑲᑉᐱᐊᓇᕐᒪᖔᕐᓗᓐᓃᑦ? 
 

6. ᖃᓄᑦᑐᐃᓂ ᐆᑦᑐᕋᐅᑎᓂᑦ ᐃᓕᐅᖅᑲᐃᓯᒪᕙᑦ ᑕᕝᕗᖓ ᐃᓚᕗᒻᒧᑦ ᖁᕐᓗᖅᑑᕐᒥᐅᑦ ᓄᓇᖃᑎᒌᓪᓗ 
ᐊᑦᑕᓇᖅᔭᐃᖅᓯᒪᑦᑎᐊᓂᐊᕐᖓᑕ? 

 
7. ᔫᓐ 1, 2006-ᒧᑦ ᑎᑭᑦᑐᒍ, ᖃᑦᓯᐅᓚᐅᖅᐸᑦ ᑎᒍᔭᐅᓯᒪᔪᑦ ᕿᑭᖅᑖᓗᒻᒥ ᐃᑲᔪᖅᑕᐅᕕᒻᒥ? 

8. ᕿᑭᖅᑖᓗᒻᒥ ᐃᑲᔪᖅᑕᐅᕕᒃ ᖃᔅᓯᓂᑦ ᐃᓄᓐᓂ ᐃᓄᖃᕈᓐᓇᖅᐸ? 
 

9. ᔫᓐ 1, 2006-ᒧᑦ ᑎᑭᑦᑐᒍ ᒪᓕᒐᓕᕆᔨᒃᑯᑦ ᖃᓄᐃᑦᑐᓂᑦ ᐸᕐᓇᐃᓯᐅᖅᓯᒪᕙᑦ ᓄᑖᒥᑦ 
ᐃᑲᔪᖅᑕᐅᕕᓕᐅᕈᑎᔅᓴᓂᑦ ᕿᑭᖅᑖᓗᒻᒥ ᐊᒻᒪᓗ ᑭᕙᓪᓕᕐᒥ? 
 

10. ᖃᑦᑎᑦ ᒪᓕᒐᕐᓂᑦ ᓯᖁᒥᑦᑎᓯᒪᔪᑦ ᕿᑭᖅᑖᓗᒻᒥ ᐃᑲᔪᖅᑕᐅᕕᒻᒥ ᐃᓪᓕᖃᖅᐸᑦ ᐊᒻᒪᓗ ᖃᑦᑎᑦ 
ᐃᓪᓕᐅᓐᖏᑦᑐᓂᒃ ᓯᓂᑦᑕᕐᕕᒻᒦᑎᑕᐅᖃᑦᑕᕆᐊᖃᖅᓯᒪᕙ? 
 

11. ᔫᓂ 1, 2006-ᒧᑦ ᑎᑭᑦᑐᒍ ᖃᑦᑎᑦ ᒪᓕᒐᕐᓂᑦ ᓯᖁᒥᑦᑎᔪᑦ ᓄᓇᕗᒻᒥᐅᑕᐃᑦ ᓄᓇᑦᑎᐊᕐᒧᑦ 
ᐊᓄᓪᓚᔅᓰᕕᒻᒧᐊᖅᑕᐅᒋᐊᖃᓚᐅᖅᐸᑦ? 
 

12. ᔫᓂ 1, 2006-ᒧᑦ ᑎᑭᑦᑐᒍ ᓄᓇᑦᑎᐊᑉ ᒐᕙᒪᒃᑯᖏᑦ ᖃᓄᐃᑦᑐᓂᒃ ᐊᖏᕈᑎᓂᒃ ᐊᑎᓕᐅᖃᑎᒋᔭᐅᓯᒪᕙᑦ 
ᓄᓇᑦᓯᐊᕐᒥ ᐃᑲᔪᖅᑕᐅᕕᒻᒨᕈᓐᓇᕐᓂᐊᕐᒪᑕ ᓄᓇᕗᒻᒥᐅᑕᐃᑦ. 
 

13. ᔫᓂ 1, 2006-ᒧᑦ ᑎᑭᑦᑐᒍ ᓄᓇᕗᒻᒥᐅᑕᐃᑦ ᖃᑦᑎᑦ ᐊᓄᓪᓚᔅᓰᕕᒻᒨᖅᑕᐅᓚᐅᖅᐸᑦ ᓄᓇᕗᑦ ᓯᓚᑖᓄᑦ 
ᐅᕝᕙᓘᓐᓃᑦ ᓄᓇᑦᓯᐊᑉ ᓯᓚᑖᓄᑦ? 
 

14. ᒐᕙᒪᖃᕐᕕᒃ ᐊᓯᕗᑦ ᐅᕝᕙᓘᓐᓃᑦ ᐊᓄᓪᓚᔅᓰᕖᑦ ᓄᓇᕗᑦ ᐅᕝᕙᓘᓐᓃᑦ ᓄᓇᑦᓯᐊᑉ ᓯᓚᑖᖔᓃᖓᑦᑐᑦ 
ᐱᔾᔪᑎᒋᓪᓗᒋᑦ ᖃᓄᐃᑦᑐᓂᒃ ᐊᖏᕈᑎᓂᒃ ᐊᑎᓕᐅᖃᑎᒋᔭᐅᓯᒪᕙᑦ ᓄᓇᕗᒻᒥᐅᑕᓂᒃ 
ᐊᓄᓪᓚᔅᓯᐊᖑᔭᕆᐊᓕᓐᓂᒃ ᐱᓯᒪᔪᓐᓇᕐᓂᐊᕐᒪᑕ. 
 

15. ᔫᓂ 1, 2006-ᒧᑦ ᑎᑭᑦᑐᒍ ᖃᑦᑎᑦ ᒪᓕᒐᕐᓂᑦ ᓯᖁᒥᑦᑎᔪᑦ ᓄᓇᓕᕋᓛᕐᒨᖅᑕᐅᓯᒪᕙᑦ? 
 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᐃᕝᔭᕈᑕᐃᓚᒃ. ᒪᓕᒐᓕᐅᖅᑎᐅᑉ ᑎᑎᖅᑲᑎᒍᑦ ᐊᐱᖅᑯᑎᖏᑦ ᒪᐅᓐᖓᖅᑕᐅᖁᓪᓗᒋᑦ. 
ᖁᔭᓐᓇᒦᒃ. 
 
ᓇᒻᒪ 7. ᓇᒻᒪ 8. ᑭᐅᔾᔪᑏᑦ ᑎᑎᖅᑲᑎᒍᑦ ᐊᐱᖅᑯᑕᐅᓚᐅᖅᑐᓄᑦ. ᓇᒻᒪ 9. ᑭᐅᔾᔪᑎᑦ ᒪᑐᐃᕈᑎᒧᑦ. ᓇᒻᒪ 10. 
ᐊᑎᓕᐅᕈᑕᐅᓯᒪᔪᑦ. ᓇᒻᒪ 11. ᑲᑎᒪᔨᕋᓛᓂᑦ ᐅᓂᒃᑳᑦ. ᑲᑎᒪᔾᔪᑎᔅᓴᕗᑦ ᓇᒻᒪ 12. ᑐᓴᖅᑎᑦᑎᔾᔪᑏᑦ 
ᑲᑎᒪᔨᕋᖑᑲᐃᓐᓇᖅᑐᓄᑦ ᕿᒥᕐᕈᔭᐅᓂᖏᑦ ᒪᓕᒐᔅᓴᐃᑦ. ᑰᓕ. 
 

ᑲᑎᒪᔾᔪᑎᒃᓴᖅ 12: ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖏᑦ 
 
ᑲᑎᒪᔨᕋᓛᑦ ᐅᓂᒃᑳᖓᑦ ᒪᓕᒐᒃᓴᓄᑦ 004 - 2(3): ᒪᓕᒐᒃᓴᖅ 11 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ 

ᐃᑯᐊᓪᓚᑦᑕᐃᓕᒪᓂᕐᒧᑦ ᒪᓕᒐᕐᒥᒃ (ᑰᓕ) 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.ᐅᓂᒃᑳᕈᒪᔪᖓ, ᒪᒥᐊᓇᕐᔪᐊᒻᒪᕆᐊᓗᒃ. ᑲᑎᒪᑐᐃᓐᓇᓱᒋᓕᓵᕋᓗᐊᕋᒪ. 
ᖁᔭᓐᓇᒦᒃ, ᐅᖃᖅᑏ. ᒪᓕᒐᒃᓴᖅ 11, ᐱᖁᔭᕐᔪᐊᖅ ᐋᖅᑭᒋᐊᖅᓯᔾᔪᑕᐅᓂᐊᖅᑐᖅ ᐃᑭᑦᑕᐃᓕᒪᑎᑦᑎᓂᕐᒧᑦ 
ᐱᖁᔭᕐᔪᐊᖅ ᕿᒥᕐᕈᓇᑦᑕᐅᓯᒪᓕᕐᒪᑦ ᐱᖁᑎᕐᔪᐊᓄᑦ ᐃᓪᓗᓕᕆᓂᕐᒧᑦ ᑮᓇᐅᔭᓕᐅᕋᓱᐊᕐᓂᕐᒧᓪᓗ 
ᑲᑎᒪᔨᕋᓛᖏᓐᓄᑦ ᐊᒻᒪᓗ ᒪᓕᒐᒃᓴᖅ ᐋᖅᑭᒋᐊᖅᓯᒪᑎᓪᓗᒍ ᑎᑎᕋᑦᑕᐅᒃᑲᓐᓂᖅᓯᒪᑎᓪᓗᒍ 
ᐃᓱᒪᔅᓴᖅᓯᐅᕈᑕᐅᔪᓐᓇᖅᓯᔪᖅ ᑲᑎᒪᑐᐃᓐᓇᓕᕈᑦᑕ. 
 
ᐅᖃᖅᑏ, ᐃᓘᓐᓇᖏᓐᓄᑦ ᐊᖏᖅᑕᐅᔪᒪᔪᖓ ᐊᑐᓐᖏᑲᐃᓐᓇᖁᓪᓗᒍ ᒪᓕᒐᖅ 68-(6) ᐊᒻᒪᓗ ᒪᓕᒐᒃᓴᖅ 11 
ᑲᑎᒪᑐᐃᓐᓇᕐᓂᕐᒧᑦ ᐃᓕᖁᓪᓗᒍ ᐅᓪᓗᒥ. 

1971

ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑏ. ᐊᒻᒪᑦᑕᐅᖅ ᒪᓕᒐᓕᐅᖅᑎ ᐊᐱᕆᒻᒪᑦ ᑕᒪᔅᓯᓐᓄᑦ ᐊᖏᖅᑕᐅᔪᒪᓪᓗᓂ 
ᑕᒪᔅᓱᒥᖓ ᐊᑐᕈᒪᓪᓗ ᑖᓐᓇ ᐱᐅᓪ 11 ᐋᖅᑭᒋᐊᖅᓯᒪᓂᖓ ᒪᓕᓪᓗᒍ ᑎᑎᕋᖅᑕᐅᓯᒪᓂᖓᓗ ᒫᓐᓇᑦᑕᐅᑎᒋ 
ᑲᑎᒪᔨᕋᓛᓄᑦ ᕿᒥᕐᕈᔭᐅᔪᓐᓇᖁᓪᓗᒍ. ᐋᒡᒑᖅᑐᖃᖅᑳ? ᐋᒡᒑᖅᑐᖃᓐᖏᒻᒪᑦ. 
 
ᑖᓐᓇ ᐱᐅᓪ 11 ᑐᓂᖅᑯᑕᐅᓂᐊᖅᑐᖅ ᑲᑎᒪᔨᕋᔫᓄᑦ ᑲᑎᒪᓂᖃᖅᑎᓪᓗᒋᑦ ᓱᓕ. ᖁᔭᓐᓇᒦᒃ. 
 
ᑲᑎᒪᔾᔪᑎᔅᓴᕗᑦ ᓇᒻᒪ 12. ᕿᒥᕐᕈᔭᐅᓂᖏᑦ ᑲᑎᒪᔨᕋᓛᓄᑦ ᒪᓕᒐᔅᓴᐃᑦ. ᓇᒻᒪ 13. ᑎᑎᖅᑲᑦ ᓴᖅᑭᑕᐅᓂᖏᑦ. 
ᐲᑕᓴᓐ. 
 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᔪᑦ ᑎᑎᖅᑲᐃᑦ 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 118 - 2(3): 2006ᒥ ᓄᓇᕘᒥ ᓄᓇᓖᑦ ᑲᑐᔾᔨᖃᑎᒌᒃᑯᑦ ᐱᖁᔨᕗᖔᕈᑎᖏᑦ 

ᐊᕐᕌᒍᑕᒫᖅᓯᐅᑦ ᑲᑎᒪᓂᖓᓂᑦ (ᐲᑕᓴᓐ) 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓴᖅᑭᑦᑎᔪᒪᔪᖓ 2006 ᕼᐋᒻᒪᓚᒃᑯᑦ ᑲᑐᔾᔨᖃᑎᒌᖏᑕ 
ᐊᕐᕌᒍᑕᒫᖅᓯᐅᑎᖏᑕ ᑲᑎᒪᓂᖃᖅᑎᓪᓗᒋᑦ ᐊᑐᓗᖁᔭᓕᐊᕆᔭᐅᓚᐅᖅᑐᓂᒃ, ᑲᒪᒋᔭᐅᑦᑕᐅᑎᒋᔭᐅᖁᓪᓗᒋᓪᓗ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᐲᑕᓴᓐ. ᑖᒃᑯᐊ ᒪᐅᓐᖓᖅᑕᐅᖁᓪᓗᒋᑦ. ᖁᔭᓐᓇᒦᒃ. ᑲᑎᒪᔾᔪᑎᔅᓴᑦᑕ ᓇᒻᒪ 13. 
ᐊᑐᐃᓐᓇᕈᖅᑕᐅᓂᖏᑦ ᐸᐃᑉᐹᑦ. ᓇᑦᑎᖅ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 119 - 2(3): ᓇᓄᐃᑦ “ᐊᑦᑕᓇᖅᑐᒦᓐᓂᕋᖅᑕᐅᓂᖏᑦ” ᐊᒥᐊᓕᒐᒃᑯᑦ 

ᐊᑦᑕᓇᖅᑐᒦᑦᑐᓂᑦ ᐆᒪᔪᕐᓄᑦ ᒪᓕᒐᖓᑕ ᐊᑖᓂ (ᓇᑦᑎᖅ) 
 
ᐊᖓᔪᖅᑳ ᐸᑎᖅ ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. ᐅᑯᐊ ᑎᑎᖅᑲᑦ ᓴᖅᑭᑦᑐᒪᔭᒃᑲ ᓇᓄᐃᑦ 
ᐅᓄᓐᖏᓗᐊᓕᕐᓂᕋᖅᑕᐅᓯᒪᓂᖏᑦ ᒥᐊᓕᒐᐃᑦ ᓄᓇᖏᓐᓂᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᑲᑎᒪᔾᔪᑎᔅᓴᕗᑦ ᓇᒻᒪ 13. ᑎᑎᖅᑲᑦ ᓴᖅᑭᑕᐅᓂᖏᑦ. ᐹᓇᐸᔅ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 120 - 2(3): ᐊᐅᓱᐃᑦᑐᒥᐅᑦ ᐃᓱᒫᓘᑎᖏᑦ - ᑎᑎᖅᑲᒃ ᓯᕗᓕᖅᑎᒧᑦ ᓕᐊᕆ 

ᐊᐅᓪᓚᓗᒻᒥᑦ (ᐹᓇᐸᔅ) 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᓴᖅᑭᖅᑎᔪᒪᔪᖓ ᐊᐃᐳᕈ 24-ᒥ ᑎᑎᕋᖅᑕᐅᔪᕕᓂᕐᓂ 
ᑖᔅᓱᒧᖓ ᓯᕗᓕᖅᑎ ᐹᓪ ᐅᑲᓕᕐᒧᑦ. ᑖᓐᓇ ᐱᔾᔪᑎᖃᖅᑐᖅ ᐊᐅᓱᐃᑦᑑᑉ ᐃᓱᒫᓘᑎᒋᔭᖏᑕ ᒥᔅᓵᓄᑦ. ᖁᔭᓐᓇᒦᒃ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᐹᓇᐸᔅ. ᖁᔭᓐᓇᒦᒃ, ᕿᓄᐃᓵᕋᔅᓯ. (ᑐᓵᔨᑎᒍᑦ): ᓈᓴᐅᑎᓕᒃ 13, ᑎᑎᖅᑲᑦ ᓴᖅᑭᑕᐅᓂᖏᑦ, 
ᒥᓂᔅᑕ ᑕᐹᖅᔪᒃ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 121 - 2(3): ᑭᒃᑯᑐᐃᓐᓇᕐᓂᑦ ᐱᔨᑦᓯᕋᐃᓗᓂ ᑭᒡᒐᖅᑐᐃᔨᖃᕐᓂᖅ - 

ᖃᐅᔨᓴᖅᑕᐅᖃᓯᐅᑎᓯᒪᔪᑦ ᒫᑦᓯ 31, 2006ᒧᑦ (ᑕᐹᖅᔪᒃ) 

1972

ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ ᓴᖅᑭᓂᐊᖅᑕᒃᑲ ᓄᓇᕗᒻᒥ ᓇᓚᐅᑦᑖᕈᑎᓄᑦ 
ᑮᓇᐅᔭᓕᐅᕆᔪᕕᓃᑦ. ᑖᒃᑯᓂᖓ ᓄᓇᕗᑦ ᒐᕙᒪᒃᑯᖏᑕ ᕿᒥᕐᕈᓯᒪᔭᖏᑦ ᑮᓇᐅᔭᖅᑑᑏᑦ ᓇᓚᐅᑦᑖᕈᑎᓄᑦ ᒪᔅᓯ 31, 
2006 ᐃᓱᖃᖅᑎᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᑕᐹᕐᔪᒃ. ᒪᐅᓐᖓᖅᑕᐅᖁᓪᓗᒋᑦ ᐊᑐᐃᓐᓇᕈᖅᑕᖏᑦ. ᖁᔭᓐᓇᒦᒃ. ᑲᑎᒪᔾᔪᑎᔅᓴᕗᑦ 
ᓇᒻᒪ 13. ᑎᑎᖅᑲᑦ ᓴᖅᑭᑕᐅᓂᖏᑦ. ᐲᑕᓴᓐ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 122 - 2(3): ᑎᑎᖅᑲᖅ ᐊᑎ ᐊᒪᒍᓇᓚᒻᒥᒃ (ᐲᑕᓴᓐ) 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑎᑎᖅᑲᑦ ᑎᑎᕋᖅᑕᐅᔪᕕᓂᕐᓂᑦ ᓴᖅᑭᑦᑎᔪᒪᔪᖓ ᒪᓕᒐᓕᐅᕐᕕᐅ 
ᐃᓗᐊᓄᑦ ᐃᐊᑦᑎᒦᓐᖔᖅᑐᑦ ᐃᖅᑲᓇᐃᔮᖅᑖᕈᓐᓇᐃᓕᐅᖅᑲᒻᒪᒡᒎᖅ ᓄᓇᕗᑦ ᒐᕙᒪᒃᑯᓐᓂᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᐲᑕᓴᓐ. ᑲᑎᒪᔾᔪᑎᔅᓴᕗᑦ 13. ᒪᓕᒐᓕᐅᖅᑎ ᑲᖏᖅᖠᓂᐅᑉ ᓂᒋᐊᓄᑦ, ᒥᓂᔅᑕ ᐸᕋᐅᓐ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 123 - 2(3): ᒥᓂᔅᑕᐅᑉ ᐳᓚᕋᕐᓂᖏᑦ ᓄᓇᓕᓐᓂᑦ - ᐅᓂᒃᑳᖅ ᓄᓇᓕᖕᓂᑦ 

ᒐᕙᒪᑯᓪᓗ ᐱᔨᑦᑎᕋᖅᑎᖏᓐᓂᑦ (ᐸᕋᐅᓐ) 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᒫᓐᓇ ᐅᓪᓗᒥ ᐃᓕᔅᓯᓄᐊᕐᒥᔭᕋ ᐊᓪᓗᕋᐅᔭᑉ ᖄᖓᓄᑦ 
ᐅᓇ ᑎᑎᖅᑲᖅ ᐅᓂᒃᑳᕐᓂᑰᔪᖅ ᓄᓇᓕᓐᓄᑦ ᐅᕙᖓ ᓂᐅᕐᕈᖃᑦᑕᖅᑎᓪᓗᖓ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐳᕋᐅᓐ. ᑕᕝᕙᓂ ᓱᓕ ᑲᑎᒪᔾᔪᑎᔅᓴᓂᑦ ᓇᒻᒪ 13. ᖁᑦᑎᑦᑐᒧᑦ ᒪᓕᒐᓕᐅᖅᑎ, 
ᐹᓇᐸᔅ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 124 - 2(3): ᓇᓂᓯᕕᐅᑉ ᐅᔭᕋᕐᓂᐊᕐᕕᖓᓂᑦ ᑎᑎᖅᑲᐅᓯᐊᖅ ᐅᓇᓕᒃᓴᑦ 

ᒥᓂᔅᑕᖓᓄᑦ ᒍᐊᑕᓐ ᐅᑳᓄᓪᒧᑦ ᐱᔾᔪᑎᖃᖅᑐᑦ ᐅᓇᓕᒃᓴᐃᑦ ᐱᓕᒻᒪᒃᓴᐃᕕᒃᓴᖓᓄᑦ (ᐹᓇᐸᔅ) 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒍᑦ): ᕕᕝᕗᐋᕆᐅᓚᐅᖅᓯᒪᔪᒥᑦ ᐊᐱᖅᓱᓚᐅᖅᓯᒪᒐᒪ ᒪᓕᒐᓕᐅᕐᕕᐅ 
ᐃᓗᐊᓂ ᓇᓂᓯᕕᒃ ᐅᔭᕋᕐᓂᐊᕐᕕᐅᓚᐅᖅᑐᖅ ᐅᓇᑕᖅᑐᔅᓴᓄᑦ ᐊᑐᖅᑕᐅᖁᓪᓗᒍ ᐃᓕᓐᓂᐊᖅᑐᓕᕆᔨᒃᑯᑦ 
ᒥᓂᔅᑕᖓᑦ ᑕᒪᑐᒥᖓ ᑲᒪᓂᐊᕐᓂᕋᓚᐅᖅᓯᒪᒻᒪᑦ ᑲᑎᒪᖃᑎᖃᕐᓗᓂᓗ ᐅᓇᑕᖅᑐᔅᓴᒃᑯᓐᓂᑦ.  
 
ᑎᑎᖅᑲᖅᑖᕆᖃᑦᑕᖅᓯᒪᔭᕐᒪ ᒥᒃᓵᓄᑦ ᑐᕌᖓᔪᓂᑦ ᒍᐊᑕᓐ ᐅᑳᓄᒥ ᐊᑎᓕᒻᒥᑦ ᓴᖅᑭᑦᑎᔪᒪᔪᖓ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᐹᓇᐸᔅ. ᑲᑎᒪᔾᔪᑎᔅᓴᑦᑎᓐᓂᑦ ᓇᒻᒪ 13. ᒥᓂᔅᑕ ᐅᑲᓕᖅ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 125 - 2(3): ᐆᒻᒪᖅᑯᑎᓕᕆᓂᕐᒧᑦ ᐊᑭᖏᓐᓂᑦ ᕿᒥᕐᕈᔨᒃᑯᑦ ᑲᑎᒪᔨᖏᓐᓄᑦ 

ᓄᓇᕘᒥ - 2006ᒥ ᐊᕐᕌᒍᑕᒫᖅᓯᐅᑦ ᐅᓂᒃᑳᓕᐊᖏᑦ (ᐅᑲᓕᖅ) 

1973

ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᕝᕙᓃᒍᓇᑦᑎᐊᖅᑐᑎᑦ ᐃᔅᓯᕙᐅᑕᓐᓂᑦ ᐃᔅᓯᕙᐅᑕᖓᓂ 
ᐃᕝᕕᑦ, ᑕᑯᒥᓇᑦᑎᐊᕋᕕᑦ. ᐅᕙᓂ ᓂᑯᕕᒍᓐᓇᓯᑦᑕᓕᕋᒪ. ᐄ, ᐅᖃᖅᑎᑦᑎᔩ, ᑖᓐᓇ ᐊᓚᒃᑲᕈᒪᓕᕐᒥᔭᕋ 
ᑲᑎᒪᕕᑦᑎᓐᓄᑦ ᑖᒃᑯᐊ ᐅᓂᒃᑳᕆᔭᐅᔪᑦ ᐊᕐᕌᒍᑕᒫᑦ ᑖᒃᑯᐊ ᐆᒻᒪᖅᑯᑎᓕᕆᔨᒃᑯᑦ ᐊᑭᖏᓐᓂᑦ ᕿᒥᕐᕈᔩᑦ 
ᑲᑎᒪᔨᓃᓐᖔᖅᑐᑦ, ᐊᕐᕌᒍ 2006-ᒥ ᐅᓂᒃᑳᕆᔭᐅᓯᒪᔪᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐅᑲᓕᖅ. ᐊᑐᐃᓐᓇᕈᖅᑕᖏᑦ ᒪᐅᓐᖓᖅᑕᐅᑲᐃᓐᓇᕐᓕᑦ. 
 
ᓈᓴᐅᑎᓕᒃ 13. ᑎᑎᖅᑲᑦ ᓴᖅᑭᑕᐅᓂᖏᑦ. ᓈᓴᐅᑎᓕᒃ 14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ. ᓈᓴᐅᑎᓕᒃ 15. 
ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ. ᓇᓴᐅᑎᓕᒃ 16. 
ᐱᒋᐊᖅᑎᑕᐃᑦ. ᓈᓴᐅᑎᓕᒃ 17. ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᒥᓂᔅᑕ ᐅᑲᓕᖅ. 
 

ᑲᑎᒪᔾᔪᑎᒃᓴᖅ 17: ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 
 
ᒪᓕᒐᒃᓴᖅ 16 - ᓂᖓᖅᑕᐃᓕᒪᑎᑦᓯᓂᕐᒧᑦ ᒪᓕᒐᖅ - ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᖔᓯᒃ ᐅᖃᖅᑎᑦᑎᔩ. ᐱᒋᐊᖅᑎᑦᑎᕗᖓ, ᐊᐃᑉᐱᖅᑕᐅᓪᓗᖓ ᓇᑦᑎᓕᖕᒥᐅᒧᑦ, 
ᐱᖁᔭᒃᓴᖅ 16 ᖃᑕᓐᖑᑏᑦ ᐱᓂᕐᓗᒃᑕᐅᖃᑦᑕᕐᓂᖏᑕ ᐱᖁᔭᖅᔪᐊᖅ ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒍ. 
 
ᐅᖃᖅᑎ: ᑖᓐᓇ ᐱᖁᔨᕗᖔᕈᑎᖓ ᓈᒪᖕᒪᑦ, ᑖᒃᑯᓂᖓ ᓈᒪᒃᓴᖅᑐᑦ.  
 
ᑐᑭᓕᐊᖅᓯᒋᐊᑲᐃᓐᓇᖅᑕᐃ. ᑖᓐᓇ ᐱᖁᔨᕗᖔᕈᑎᖓ ᓈᒻᒪᖕᒪᑦ. ᐊᐱᕆᓕᖁᖓ ᑕᐃᒃᑯᐊ ᓈᒻᒪᒃᓴᖅᑐᑦ 
ᐃᓵᖁᓪᓗᒋᑦ. ᐊᒡᒑᖅᑐᑦ. ᖁᔭᓐᓇᒦᒃ. ᐱᖁᔨᕗᖔᕈᑦ ᑲᔪᓯᔪᖅ. ᑖᓐᓇ ᐱᖁᔭᒃᓴᖅ 16 ᓯᕗᓕᖅᐹᒥ 
ᐅᖃᓕᒫᖅᑕᐅᓯᒪᓕᖅᑯᖅ.  
 
ᑕᕝᕙᓂ ᓈᓴᐅᑎᓕᒃ 17. ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᒥᓂᔅᑕ ᓯᒪᐃᓚᒃ. 
 
ᒪᓕᒐᒃᓴᖅ 17 - ᑮᓇᐅᔭᐃᑦ ᐃᓚᒋᐊᕈᑎᑦ (ᐊᑭᑐᔪᕐᑐᕈᑎᒃᓴᓄᑦ) ᒪᓕᒐᖅ #1, 2006-07 - ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖓ 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ ᐅᖃᖅᑎᑦᑎᔩ. (ᑐᓵᔨᒃᑯᑦ) ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ 
ᑲᖏᖅᖠᓂᐅᑉ ᑎᑭᕋᖅᔪᐊᓪᓗ ᑲᑎᒪᔨᖓᓄᑦ ᒪᓕᒐᒃᓴᖅ 17 ᐃᓚᒋᐊᕈᑎᐊ ᐊᑭᑐᔪᓄᑦ ᒪᓕᒐᖅ ᓈᓴᐅᑎᓕᒃ 1-
2006-07 ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒍ. 
 
ᐅᖃᖅᑎ: ᖁᔭᓐᓇᒦᒃ. ᑖᓐᓇ ᐱᖁᔨᕗᖔᕈᑎᖓ ᓈᒻᒪᖕᒪᑦ. ᓈᒻᒪᒃᓴᖅᑐᑦ. ᓈᒻᒪᒃᓴᖏᑦᑐᑦ. ᐱᖁᔨᕗᖔᕈᑦ ᑲᔪᓯᔪᖅ. 
ᑖᓐᓇ ᐱᖁᔭᒃᓴᖅ 17 ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓯᒪᓕᖅᑯᖅ. ᖁᔭᓐᓇᒦᒃ. ᐃᖅᑲᐃᑎᒋᐊᕐᓗᒍ Mr. Premier 
ᑖᓐᓇ ᐱᖁᔨᕗᖔᕈᑎᒋᕋᑖᖅᑕᖓ ᐊᔾᔨᖓᓂᑦ ᒪᐅᓐᖓᐃᔪᖃᑲᐃᓐᓇᕐᓕ ᒪᐅᓐᖓᖅᑕᐅᓯᒪᔪᖃᖏᒻᒪᑦ. ᖁᔭᓐᓇᒦᒃ.  
 
ᓈᓴᐅᑎᓕᒃ 17. ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᖅ. ᓯᕗᓕᖅᑎ ᐅᑲᓕᖅ. 
 
ᒪᓕᒐᒃᓴᖅ 20 - ᓱᓇᕈᓘᔭᕐᓄᑦ ᒪᓕᒐᖅᔪᐊᖅ ᐋᖅᑭᒋᐊᕈᑎᒃᓴᖓ ᒪᓕᒐᖅ, 2006 - ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖓ 
 
ᓯᕗᓕᖅᑎ ᐅᑲᓕᖅ: ᐅᖃᖅᑎᑦᑎᔩ. (ᑐᓵᔨᒃᑯᑦ) ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ ᐃᖃᓗᐃᑦ ᑲᓇᖕᓇᖓᓄᑦ 
ᒪᓕᒐᒃᓴᖅ 20 ᓱᓇᕈᓘᔭᐃᑦ ᒪᓕᒐᖏᑦᑕ ᐋᖅᑭᒋᐊᖅᑕᐅᓂᖏᓐᓂᑦ ᒪᓕᒐᖅ 2006 ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᖁᓪᓗᒍ. 
 



ᓇᒡᒐᔾᔭᐅ, ᔫᓂ 12, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

1974

ᐅᖃᖅᑎ: ᖁᔭᓐᓇᒦᒃ ᒥᓂᔅᑕ ᐅᑲᓕᖅ. ᑖᓐᓇ ᐱᖁᔨᕗᖔᕈᑦ ᓈᒻᒪᖕᒪᑦ. ᓈᒪᒃᓴᖅᑐᑦ. ᓈᒻᒪᒃᓴᖏᑦᑐᑦ. ᐱᖁᔨᕗᖔᕈᑦ 
ᑲᔪᓯᔪᖅ. ᐱᖁᔭᒃᓴᖅ 20 ᓯᕗᓪᓕᖅᐹᒥ ᐅᖃᓕᒫᖅᑕᐅᓯᒪᓕᖅᑯᖅ. 
 
ᑕᐃᒪ 17. ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᒥᓂᔅᑕ ᓯᒪᐃᓚᒃ. 

 
ᒪᓕᒐᒃᓴᖅ 18 - ᑮᓇᐅᔭᐃᑦ ᐃᓚᒋᐊᕈᑎᑦ (ᐊᐅᓚᓂᕐᒧᑦ ᐋᖅᑭᐅᒪᓂᒃᒧᓗ) ᒪᓕᒐᖅ #1, 2006-07 - 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ ᐅᖃᖅᑎᑦᑎᔩ (ᑐᓵᔨᒃᑯᑦ) ᐅᖃᖅᑏ, ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ 
ᕿᑭᖅᑖᓘᑉ ᓂᒋᐊᓄᑦ ᒪᓕᒐᒃᓴᖅ 18, ᐃᓚᒋᐊᕈᑎ ᑮᓇᐅᔭᖅᑐᕈᑎᒃᓴᓄᑦ (ᐊᐅᓚᔾᔪᑎᓄᑦ) ᒪᓕᒐᖅ #1, 2006-07 
ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ. 
 
ᐅᖃᖅᑎ: ᑖᓐᓇ ᐱᖁᔨᕗᖔᕈᑦ ᓈᒻᒪᖕᒪᑦ. ᓈᒪᒃᓴᖅᑐᑦ ᐃᓵᓚᐅᕐᓕᑦ. ᓈᒻᒪᒃᓴᖏᑦᑐᑦ. ᐱᖁᔨᕗᖔᕈᑦ ᑲᔪᓯᔪᖅ. 
ᑖᓐᓇ ᐱᖁᔭᒃᓴᖅ 18 ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓯᒪᓕᖅᑯᖅ.  
 
ᑲᑎᒪᔾᔪᑎᔅᓴᕗᑦ 17. ᓯᕗᓪᓕᖅᐹᒍᑦ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᒥᓂᔅᑕ ᐸᕋᐅᓐ. 
 
ᒪᓕᒐᒃᓴᖅ 19 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᑲᐃᕙᒃᑐᑦ ᑮᓇᐅᔭᖁᑎᖏᑦ ᒪᓕᒐᕐᒥᒃ - ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖓ 
 
ᐊᖓᔪᖅᑳ ᓚᕖᓐᕕᓂᐊ ᐸᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᐱᒋᐊᖅᑎᑦᑎᕗᖓ 
ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᖓᓐᓄᑦ ᓇᓄᓕᖕᒧᑦ ᒪᓕᒐᒃᓴᖅ 19, ᐱᖁᔭᒃᓴᖅ ᐋᖅᑭᒋᐊᕈᑏᑦ ᑲᐃᕙᐃᓐᓇᖅᑐᑦ 
ᐱᖁᔭᕐᔪᐊᖓᓐᓄᑦ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ. 
 
ᐅᖃᖅᑎ: ᐱᖁᔨᕗᖔᕈᑦ ᓈᒻᒪᒻᒪᑦ, ᓈᒻᒪᓴᖅᑐᑦ. ᓈᒻᒪᓴᙱᑦᑐᑦ. ᐱᖁᔭᔅᓴᖅ 19, ᓯᕗᓪᓕᖅᐹᒥᒃ 
ᐅᖃᓕᒫᖅᑕᐅᓯᒪᓕᖅᑯᖅ.  
 
ᑲᑎᒪᔾᔪᑎᒃᓴᕗᑦ 17. ᓯᕗᓪᓕᖅᐹᒧᑦ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. ᒥᓂᔅᑕ ᐅᑲᓕᖅ. 
 
ᒪᓕᒐᒃᓴᖅ 22 - ᓯᓚᖅᔪᐊᕐᒥ ᑮᓇᐅᔭᓕᐅᕈᑕᐅᓇᓱᒃᑐᓄᑦ ᓈᒻᒪᓐᖏᓕᐅᕈᑕᐅᔪᓄᑦ ᒪᓕᒐᖅ - ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖓ 
 
ᓯᕗᓕᖅᑎ ᐹᓪ ᐅᖃᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔨ. ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ 
ᖃᒪᓂ’ᑐᐊᕐᒧᑦ ᒪᓕᒐᓕᐅᖅᑎᖓᓄᑦ ᒪᓕᒐᒃᓴᖅ 22 ᐋᖅᑭᔅᓯᓂᕐᒧᑦ ᓄᓇᕐᔪᐊᕐᒥ ᓄᓇᖅᑲᑎᒌᙱᑦᑐᑦ ᑮᓇᐅᔭᓄᑦ 
ᕿᑐᕐᖏᐅᖅᑎᑦᑎᓂᕐᒧᑦ ᐊᐃᕙᐅᑎᖃᖅᑎᓪᓗᒋᑦ ᐱᖁᔭᕐᔪᐊᖓᑦ.  
 
ᐅᖃᖅᑎ: ᐱᖁᔨᕗᖔᕈᑦ ᓈᒻᒪᒻᒪᑦ. ᓈᒻᒪᓴᖅᑐᑦ. ᓈᒻᒪᓴᙱᑦᑐᑦ. ᐱᖁᔨᕗᖔᕈᑦ ᑲᔪᓯᔪᖅ ᐊᒻᒪ ᐱᖁᔭᔅᓴᖅ 22 
ᓯᕗᓪᓕᖅᐹᒥ ᐅᖃᓕᒫᖅᑕᐅᓯᒪᓕᖅᑯᖅ.  
 
ᑲᑎᒪᔾᔪᑎᔅᓴᕗᑦ 17. ᓯᕗᓪᓕᖅᐹᒥ ᐅᖃᓕᒫᖅᑕᐅᓯᒪᓂᖏᑦ ᐱᖁᔭᔅᓴᐃᑦ. ᒥᓂᔅᑕ ᓯᒪᐃᓚᒃ. 
 
ᒪᓕᒐᒃᓴᖅ 21 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᑮᓇᐅᔭᐃᑦ ᐊᐅᓚᑕᐅᓂᖏᓐᓄᑦ ᒪᓕᒐᕐᒥᒃ #2 - 

ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᐅᖃᖅᑎ, ᐊᐃᑉᐱᖅᑕᐅᓪᓗᒍ ᐱᒋᐊᖅᑎᑦᑎᕗᖓ ᐃᖃᓗᐃᑦ 
ᑲᓇᓐᓇᖓᓄᑦ ᒪᓕᒐᒃᓴᖅ 21, ᒪᓕᒐᖅ ᐋᖅᑭᒋᐊᕈᑦ ᑮᓇᐅᔭᐃᑦ ᐊᐅᓚᑕᐅᓂᖏᑦ ᒪᓕᒐᖅ ᓈᓴᐅᑎᖓᑦ 2, 
ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ. 



ᓇᒡᒐᔾᔭᐅ, ᔫᓂ 12, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

1975

ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐱᖁᔨᕗᖔᕈᑦ ᓈᒻᒪᒻᒪᑦ. ᓈᒻᒪᓴᖅᑐᑦ. ᓈᒻᒪᓴᙱᑦᑐᑦ. ᐱᖁᔨᕗᖔᕈᑦ ᑲᔪᓯᔪᖅ 
ᐊᒻᒪᑦᑕᐅ ᐱᖁᔭᔅᓴᖅ 21 ᓯᕗᓪᓕᖅᐹᒥ ᐅᖃᓕᒫᖅᑕᐅᓯᒪᓕᖅᑯᖅ.  
 
ᑲᑎᒪᔾᔪᑎᔅᓴᕗᑦ 17. ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᑲᑎᒪᔾᔪᑎᔅᓴᕗᑦ 18. ᑭᖑᓪᓕᕐᒥ 
ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. (ᑐᓵᔨᑎᒍᑦ) ᒥᓂᔅᑕ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᖃᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔨ. (ᑐᓵᔨᑎᒍᑦ) ᐅᖃᖅᑎ, ᐃᓘᓐᓇᖏᓐᓄ 
ᐊᖏᖅᑕᐅᔪᒪᒐᓗᐊᖅᑐᖓ ᐅᓪᓗᕐᒧᑦ ᐊᑕᐅᓯᕐᒧᑦ ᑕᐃᓐᓇ ᖃᐅᔨᒃᑲᐃᔾᔪᑎᐅᖃᑦᑕᖅᑐᖅ ᒪᓕᒐᒃᓴᖅ 16 ᐃᓚᒌᑦ 
ᐱᑦᑎᐊᖃᑦᑕᐅᑎᖃᑦᑕᙱᓐᓂᖏᓐᓄᑦ ᑲᒪᒋᔭᐅᖁᓪᓗᒍ. ᖁᔭᓐᓇᒦᒃ. 
 
ᐅᖃᖅᑎ: ᑖᓐᓇ ᒥᓂᔅᑕ ᐊᐱᕆ-ᕿᓂᕐᖓᑦ ᐊᖏᖅᑕᐅᔪᒪᓪᓗᓂ ᐊᑐᙱᑲᐃᓐᓇᖁᓪᓗᒍ ᒪᓕᒐᖅ 62-(2) ᑖᓐᓇ 
ᐱᖁᔭᒃᓴᖅ ᐅᓪᓗᒥ ᑐᖏᓕᐊᓂ ᐅᖃᓕᒫᖅᑕᐅᖁᓪᓗᒍ ᐋᒡᒎᖅᑐᖃᖅᑲ? ᐋᒡᒑᖅᑐᖃᙱᒻᒪᑦ, ᑲᔪᓯᒋᐊᕆᑦ ᒥᓂᔅᑕ.  
 

ᑲᑎᒪᔾᔪᑎᒃᓴᖅ 18: ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 
 
ᒪᓕᒐᒃᓴᖅ 16 - ᓂᖓᖅᑕᐃᓕᒪᑎᑦᓯᓂᕐᒧᑦ ᒪᓕᒐᖅ - ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 
 
ᓯᕗᓕᖅᑎ ᐹᓪ ᐅᖃᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔨ ᐊᒻᒪ ᓂᕈᐊᖅᑕᐅᖃᑎᒋᓯᒪᔭᒃᑲ. (ᑐᓵᔨᑎᒍᑦ) 
ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᖓᓄᑦ ᓇᑦᑎᓕᖕᒧᑦ ᒪᓕᒐᒃᓴᖅ 16, ᐃᓚᒌᑦ 
ᐱᑦᑎᐊᖃᑦᑕᐅᑎᒋᐊᖃᕐᓂᖓᓄᑦ ᑐᒡᓕᐊᓂ ᐅᖃᓕᒫᖅᑕᐅᖁᓪᓗᒍ.  
 
ᐅᖃᖅᑎ, ᑕᐃᒪᓐᓇ ᒪᓕᒐᖅ ᓲᕐᓗ ᓴᐳᒻᒥᑦᑎᔾᔪᑕᐅᖃᑦᑕᕐᓂᐊᖅᑐᑦ ᐃᓚᒌᑦ ᐊᑐᕐᓂᕐᓘᖃᑦᑕᖁᓇᒋᑦ ᑖᒃᑯᐊ 
ᓴᓇᕐᕈᑕᐅᖃᑦᑕᕐᓂᐊᖅᑐᑦ ᑭᓇᒃᑯᓕᒫᑦᑎᐊᓄᑦ ᐊᑐᐃᓐᓇᐅᕈᖅᑎᑕᐅᖃᑦᑕᕐᓂᐊᖅᑐᑦ ᓴᙱᔫᓗᒋᑦ ᐃᓚᒌᓄᑦ 
ᐊᑐᖅᑕᐅᖃᑦᑕᕐᓗᓂ ᐱᕋᔭᒃᑕᐅᕙᑦᑐᓄᒡᓗ.  
 
ᑕᕝᕙᓂᓗ ᓴᓇᕐᕈᑎᐅᔪᖅ ᑖᒃᑯᓇᓂ ᑐᐊᕕᕐᓇᖅᑐᒃᑯᑦ ᓴᐳᒻᒥᒃᖠᖃᑦᑕᖁᓪᓗᒋᑦ ᑎᓕᓯᔾᔪᑎᓕᐅᕈᓐᓇᖁᓪᓗᒋᑦ ᑖᓐᓇ 
ᐱᖁᔭᒃᓴᖅ ᐋᖅᑭᒃᓯᓂᐊᖅᑐᑦ ᑕᐃᒃᑯᐊ ᐃᖅᑲᖅᑐᐃᔨᕋᓛᑦ ᐊᑐᕈᓐᓇᖅᓯᖁᓪᓗᒋᑦ ᓴᐳᒻᒥᒃᖠᕐᓗᑎᑦ 
ᑭᓇᒃᑯᑐᐃᓐᓇᕐᓂᒃ ᑐᐊᕕᕐᓇᖅᑐᒃᑯᑦ ᐃᕐᓃᕐᓇᖅ ᐃᑲᔪᖅᑕᐅᔭᕆᐊᖃᓕᖅᑐᓄᑦ ᐃᕐᓃᕐᓇᖅ 
ᓴᐳᕐᒥᖅᖠᖃᑦᑕᕆᐊᖃᓕᖅᐸᑕ ᑎᓕᓯᔾᔪᑎᐅᔪᒃᑯᑦ ᐃᖅᑲᖅᑐᐃᔨᒧᑦ ᒪᓕᒃᑕᐅᖃᑦᑕᕆᐊᖃᕐᓂᐊᖅᑐᑦ ᐅᑯᑎᒎᓇ 
ᑐᐊᕕᕐᓇᖅᑐᖃᖅᑎᓪᓗᒍ ᐊᑭᓴᖅᑐᖅᑕᐅᔪᓐᓇᕐᒥᖕᒪᑦ ᑕᐃᒪᓐᓇ ᐃᖅᑲᖅᑐᐃᕕᒃᑯᑦ ᓵᖓᒎᖅᑕᐅᑎᓕᕐᓗᓂ.  
 
ᐊᒻᒪᓗᑦᑕᐅᖅ ᐱᒻᒪᕆᐅᔪᖅ ᑖᓐᓇ ᓴᓇᕐᕈᑎᒋᔭᐅᓂᐊᖅᑐᖅ ᓄᓇᓕᖕᓂ ᓄᖅᑲᖅᑎᑦᑎᔾᔪᑕᐅᓗᓂ ᐃᓐᓇᑐᖃᕐᓂᒃ 
ᐃᑲᔪᖅᑐᐃᓗᓂ ᐃᓚᒌᓂᓪᓗ ᑖᒃᑯᓂᖓ ᐋᖅᑭᒃᓯᖁᓗᒋᑦ ᐊᑲᐅᙱᓕᐅᕈᑎᖏᓐᓂᒃ ᐃᓚᒌᑦ 
ᐱᓂᕐᓗᖃᑦᑕᖅᑕᕕᓂᖏᓐᓄᑦ.  
 
ᐱᖓᔪᖓᑦ ᓴᓇᕐᕈᑎᐅᔪᖅ ᐃᑲᔪᖅᑐᐃᔾᔪᑎᐅᓗᓂ ᑭᓇᑐᐃᓐᓇᖅ ᐃᖅᑲᖅᑐᐃᔨᒧᑦ ᑐᒃᓯᕋᕐᓗᓂ ᓴᐳᒻᒥᓕᖅᑕᐅᔪᒪᓗᓂ 
ᐃᓚᒌᓄᑦ ᐱᓂᕐᓗᒃᑕᐅᖃᑦᑕᕐᓂᖓᑦ ᐊᑦᑕᕐᓇᖅᑐᒦᑎᑕᐅᓂᖓᓄᓪᓗ.  
 
ᑭᖑᓪᓕᖅᐹᕐᓗ ᓴᓇᕐᕈᑎ ᑖᓐᓇ ᐅᑎᖅᑎᑦᑎᔾᔪᑎᐅᖃᑦᑕᕐᓂᐊᖅᑐᖅ ᐊᑭᓖᔾᔪᑎᓂᒃ ᐃᖅᑲᖅᑐᐃᕕᒧᑦ ᐊᒻᒪᓗ 
ᑐᒃᓯᕋᐅᑎᓕᐅᕐᓗᑎᑦ ᑕᐃᒪᓐᓇ ᐊᔅᓱᕉᓴᖅᑎᑕᐅᕕᒥᓂᖓᓄᑦ ᐊᑭᓕᔅᓱᖅᑎᑦᑎᓇᓱᒍᓐᓇᖁᓪᓗᒍ.  



ᓇᒡᒐᔾᔭᐅ, ᔫᓂ 12, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

1976

ᑖᒃᑯᐊ ᐃᓗᐊᓃᑦᑐᑦ ᒪᓕᒐᖓ ᐱᖃᓯᐅᔾᔨᓯᒪᓗᑎᑦ ᐊᑭᓕᖅᓱᐃᔾᔪᑏᓪᓗ ᐆᑦᑑᑎᒋᓗᒍ ᓱᕐᓗ ᒪᓕᒐᕆᓂᐊᖅᑕᖓ 
ᑎᓕᓯᔾᔪᑎᓕᐅᖅᑎᓪᓗᒋᑦ ᐊᓯᔾᔨᖅᑎᑎᓪᓗᒋᑦ ᐊᔪᐃᓐᓇᕆᐊᖅᑎᓪᓗᒋᓪᓗ ᐃᖅᑲᕐᑐᐃᕕᐅᑉ ᐃᓗᐊᒍᑦ 
ᐃᖏᕐᕋᓂᐊᕐᓕᒥᔪᑦ ᓱᕐᓗ ᐊᑭᓕᖅᓱᔾᔪᑎᐅᖃᑦᑕᓂᐊᖅᑐᓄᑦ ᑕᐃᒃᑯᓂᖓ ᐃᓚᒌᓄᑦ ᐊᑐᕐᓂᓕᑦᑕᐅᖃᑕᖅᑐᓄᑦ.  
ᑖᒃᑯᐊᓗ ᑎᓕᓯᔾᔪᑎᑎᒍᑦ ᐊᑦᑐᐃᓂᖃᕋᔭᓐᖏᑦᑐᖅ ᑕᕝᕘᓇ.  
 
ᐅᖃᖅᑎ: ᒪᓕᒐᓕᐅᖅᑎᖁᑎᒃᑲ ᐃᖅᑲᐅᒪᖃᑎᒋᒍᒪᓪᓗᒋᑦ ᑖᒃᑯᐊ ᐱᔭᕇᖅᑕᐅᖃᑦᑕᕈᒪᓪᓗᖓ ᐅᖃᐅᓯᕆᔭᕇᕈᒃᑭᑦ 
ᐱᔾᔪᑎᒋᔭᖏᑦ ᐱᖁᔭᔅᓴᐃᑦ ᑖᒃᑯᐊ ᒪᓕᒐᓕᐅᖅᑏᑦ ᐱᕕᖃᕈᓐᓇᕐᖓᑕ ᐅᖃᕐᕕᖃᕈᒪᓐᓂᕈᑎᑦ ᐱᖁᔭᔅᓴᒧᑦ 
ᓴᖅᑭᕐᑕᐅᔪᒧᑦ. ᖁᔭᓐᓇᒦᒃ. ᓂᕈᐊᕈᒪᓕᕐᒪᑕ. ᑭᖑᓪᓕᕐᒥ ᐅᖃᓕᒫᖅᑕᐅᓯᒪᓕᖅᑯ ᐊᒻᒪᑦᑕᐅᖅ ᑖᓐᓇ ᐱᖁᔭᔅᓴᖅ 
ᑐᓂᖅᑯᑕᐅᓂᐊᖅᑐᖅ ᑲᑎᒪᔨᓄᑦ. ᖁᔭᓐᓇᒦᒃ.  
 
ᑲᑎᒪᔾᔪᑎᔅᓴᖅ 18. ᑭᖑᓪᓕᕐᒥ ᐅᖃᓕᒫᖅᑕᐅᓂᖓ ᐱᖁᔭᔅᓴᐃᑦ. ᒥᓂᔅᑕ ᓯᒪᐃᓚᒃ. 
 
ᒪᓕᒐᒃᓴᖅ 17 - ᑮᓇᐅᔭᐃᑦ ᐃᓚᒋᐊᕈᑎᑦ (ᐊᑭᑐᔪᕐᑐᕈᑎᒃᓴᓄᑦ) ᒪᓕᒐᖅ #1, 2006-07 - ᐊᐃᑉᐹᓂᒃ 

ᐅᖃᓕᒫᖅᑕᐅᓂᖓ 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᐃᑉᐱᖅᑕᐅᓪᓗᖓ ᐱᒋᐊᖅᑎᑦᑎᕗᖓ 
ᓇᓄᓕᒻᒧᑦ. ᒪᓕᒐᒃᓴᖅ 17, ᐃᓚᒋᐊᕈᑎ ᐊᑭᑐᔪᖅᑐᖁᑎᔅᓴᖅ #1, 2006-07 ᑐᒡᓕᐊᓄᑦ ᐅᖃᓕᒫᖅᑕᐅᖁᓪᓗᒍ.  
 
ᐅᖃᖅᑏ, ᑖᓐᓇ ᒪᓕᒐᒃᓴᖅ ᐃᓚᒋᐊᕈᑎᔅᓴᓕᐅᖅᑐᓄᑦ ᓄᓇᕗᑦ ᒐᕙᒪᒃᑯᖏᑕ ᐊᑭᓕᖅᓱᐃᔾᔪᑎᒋᓂᐊᕐᖓᒋᑦ 
ᐊᑭᑐᔪᖅᑐᕈᑕᐅᓚᐅᖅᑐᖅ ᓄᓇᕗᑦ ᒐᕙᒪᒃᑯᖏᑦᑕ ᒫᑦᓯ 2007-ᒧᑦ ᑎᑭᓯᒪᓪᓗᑎᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᓯᒪᐃᓚᒃ ᐊᐱᕆᒻᒪᑦ ᐊᑐᓐᖏᑲᐃᓐᓇᖁᓪᓗᒍ. ᒪᒥᐊᓇᖅ, ᑖᓐᓇ ᐱᖁᔭᔅᓴᖅ ᓈᒻᒪᒻᒪᑦ ᑖᔅᓱᒧᖓ 
ᐱᔾᔪᑎᖓᓄᑦ ᐱᖁᔭᔅᓴᒧᑦ. ᖁᔭᓐᓇᒦᒃ. ᓂᕈᐊᕈᒪᓕᕐᖓᑕ. ᓈᒻᒪᓴᖅᑐᑦ? ᓈᒻᒪᓴᓐᖏᑦᑐᑦ? ᖁᔭᓐᓇᒦᒃ, ᑖᓐᓇ 
ᐱᖁᔭᔅᓴᖅ 17 ᐊᐃᑉᐹᓄᑦ ᐅᖃᓕᒫᖅᑕᐅᓯᒪᓕᖅᑯ ᐊᒻᒪᑦᑕᐅᖅ ᑖᓐᓇ ᒪᓕᒐᔅᓴᖅ, ᐱᖁᔭᔅᓴᖅ ᑐᓂᖅᑯᑕᐅᓂᐊᖅᑐᖅ 
ᑲᑎᒪᔨᕋᓛᓄᑦ ᖁᔭᓐᓇᒦᒃ. ᑲᑎᒪᑐᐃᓐᓇᑎᓪᓗᒋᑦ, ᒪᒥᐊᓇᖅ.  
 
ᑲᑎᒪᔾᔪᑎᔅᓴᕗᑦ 18. ᑭᖑᓪᓕᕐᒥ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. ᒥᓂᔅᑕ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᑐᔅᓯᕋᖅᐳᖓ ᐃᓘᓐᓇᖓᓄᑦ ᐊᖏᖅᑕᐅᔪᒪᓪᓗᖓ ᐅᓪᓗᕐᒧᑦ ᑕᐃᓐᓇ 
ᖃᐅᔨᒃᑲᐃᔾᔪᑎᐅᖃᑦᑕᖅᑐᖅ ᑐᒡᓕᐊᓄᑦ ᐅᖃᓕᒫᖅᑕᐅᔾᔪᑎᔅᓴᖓ ᒪᓕᒐᒃᓴᖅ 20, ᑭᓱᑐᐃᓐᓇᐃᑦ ᐱᖁᔭᕐᔪᐊᑦ 
ᐊᓯᔾᔨᕆᐊᖃᕐᑐᑦ ᐊᑦᑐᖅᑕᐅᓯᒪᔪᖅ ᐱᖁᔭᕐᔪᐊᖓ 2006-ᒥᑦ. ᖁᔭᓐᓇᒦᒃ. 
 
ᐅᖃᖅᑎ (ᑐᓵᔨᒃᑯᑦ): ᒥᓂᔅᑕ ᐊᖏᖅᑕᐅᔪᒪᒐᓗᐊᕐᒪᑦ 62-(2) ᐊᑐᓐᖏᑲᐃᓐᓇᕈᒪᓪᓗᓂᐅᒃ. ᐱᖁᔭᔅᓴᖅ 17. 
ᒪᒥᐊᓇᖅ, ᒪᓕᒐᒃᓴᖅ 20, ᑐᒡᓕᐊᓂ ᐅᖃᓕᒫᖅᑕᐅᔪᓐᓇᓂᐊᕐᒪᑦ. ᐋᒡᒑᖅᑐᖃᕐᐹ? ᐋᒡᒑᕐᑐᖃᓐᖏᒻᒪᑦ. ᐊᑏ, ᒥᓂᔅᑕ. 
 
ᒪᓕᒐᒃᓴᖅ 20 - ᓱᓇᕈᓘᔭᕐᓄᑦ ᒪᓕᒐᖅᔪᐊᖅ ᐋᖅᑭᒋᐊᕈᑎᒃᓴᖓ ᒪᓕᒐᖅ, 2006 - ᐊᐃᑉᐹᓂᒃ 

ᐅᖃᓕᒫᖅᑕᐅᓂᖓ 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ ᐃᖃᓗᐃᑦ ᑲᓇᓐᓇᖓᓄᑦ 
ᒪᓕᒐᒃᓴᖅ 20, ᑭᓱᑐᐃᓐᓇᐃᑦ ᐊᔾᔨᒌᓐᖏᑦᑐᑦ ᐊᑦᑐᐃᓯᒪᔪᓂᑦ ᐱᖁᔭᕐᔪᐊᓂᑦ ᐋᖅᑮᒋᐊᖅᑕᐅᖁᓪᓗᒍ ᑐᒡᓕᐊᓄᑦ 
ᐅᖃᓕᒫᖅᑕᐅᖁᓪᓗᒍ.  

1977

ᐅᖃᖅᑏ, ᑖᓐᓇ ᑕᕝᕙ ᑕᒻᒪᖅᓯᒪᔪᓂᑦ ᐱᖁᔭᔅᓴᓂᑦ ᑕᐃᒃᑯᓂᖓ ᑕᒻᒪᖅᓯᒪᔪᑦ ᐋᖅᑭᓱᖅᑕᐅᓂᐊᕐᒪᑕ ᓄᓇᕗᒻᒧᑦ 
ᑐᕌᖓᔪᑦ ᐊᒻᒪᓗᑦᑕᐅᖅ ᐊᑎᖓ ᓄᓇᕗᒻᒥ ᐃᓕᓴᐃᔩᑦ ᑲᑐᔾᔨᖃᑎᒌᖏᑦ ᑖᒃᑯᐊ ᐊᓯᔾᔨᖅᑕᐅᓗᑎᑦ ᑐᑭᖏᓐᓃᑦᑐᖅ. 
 
ᑖᓐᓇ ᑭᖑᓪᓕᖅᐹᒥ ᓄᑖᓐᖑᖅᑎᑦᑎᒋᐊᖅᑐᖅ ᒪᕐᕉᓐᓂᒃ ᑖᒃᑯᓂᖓ ᓄᓇᑦᓯᐊᓕᓯᒪᖃᑦᑕᖅᑐᑦ 
ᓄᓇᕗᒨᓚᖔᕐᓂᐊᕐᖓᑕ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ. ᐱᖁᔨᕗᖔᕈᑦ ᓈᒻᒪᒻᒪᑦ. ᐱᔾᔪᑎᒋᔭᖓᓄᑦ ᐱᖁᔭᔅᓴᐅᑉ. ᓂᕈᐊᕈᒪᓕᕐᖓᑕ. ᓈᒻᒪᓴᖅᑐᑦ? 
ᓈᒻᒪᓴᓐᖏᑦᑐᑦ? ᐱᖁᔭᕗᖔᕈᑦ ᑲᔪᓯᔪᖅ. ᑖᓐᓇᓗ Bill 12. ᒪᒥᐊᓇᖅ. ᐱᖁᔭᔅᓴᖅ 20. ᒥᓂᔅᑕ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒪᓕᒐᒃᓴᖅ 20 ᑐᒡᓕᐊᓄᑦ ᐅᖃᓕᒫᖅᑕᐅᓗᓂ 
ᐱᒋᐊᖅᑎᑦᑎᕗᖓ ᐊᐃᑉᐱᑕᐅᓪᓗᖓ ᖃᒪᓂᑦᑐᐊᕐᒧᑦ ᒪᓕᒐᓕᐅᖅᑎᖓᓄᑦ ᐊᑐᓐᖏᑲᐃᓐᓇᖁᓪᓗᒍ 67-(2). 
ᐱᖁᔭᔅᓴᖅ 20, ᑭᓱᑐᐃᓐᓇᕐᓄᑦ ᑐᕌᖓᔪᓄᑦ ᐱᖁᔭᖅᔪᐊᑦ ᐃᓕᔭᐅᖁᓪᓗᒍ ᑲᑎᒪᑐᐃᓐᓇᖅᑐᓄᑦ.  
 
ᐅᖃᖅᑎ: ᒥᓂᔅᑕ ᐱᑯ. ᑖᓐᓇ ᐱᖁᔨᕗᖔᕈᑦ ᓈᒻᒪᒻᒪᑦ. ᑖᔅᓱᒧᖓ ᐱᖁᔨᕗᖔᕈᒻᒧᑦ ᓈᒻᒪᓴᖅᑐᑦ, ᓈᒻᒪᓴᙱᑦᑐᑦ. 
ᑖᓐᓇ ᐱᖁᔨᕗᖔᕈᑦ ᑲᔪᓯᔪᖅ ᐊᒻᒪ ᐱᖁᔭᒃᓴᖅ 20 ᑐᓐᓂᖅᑯᑕᐅᓂᐊᖅᑐᑦ ᑲᑎᒪᔨᑦ ᑲᑎᒪᑐᐃᓐᓇᖅᑎᓪᓗᒋᑦ. 
ᖁᔭᓐᓇᒦᒃ.  
 
ᑲᑎᒪᔾᔪᑎᒃᓴᕗᑦ 18. ᑭᖑᓪᓕᕐᒥᒃ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ. ᒥᓂᔅᑕ ᓯᒪᐃᓚᒃ. 
 
ᒪᓕᒐᒃᓴᖅ 18 - ᑮᓇᐅᔭᐃᑦ ᐃᓚᒋᐊᕈᑎᑦ (ᐊᐅᓚᓂᕐᒧᑦ ᐋᖅᑭᐅᒪᓂᕐᒧᓗ) ᒪᓕᒐᖅ #1, 2006-07 - 

ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᐅᖃᖅᑎ ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ ᓇᑦᑎᓕᖕᒧᑦ 
ᐱᖁᔭᒃᓴᖅ 18 ᐃᓚᒋᐊᕈᑏᑦ ᐊᐅᓚᔾᔪᑎᓄᑦ ᐋᖅᑭᐅᒪᐃᓐᓇᕈᑎᓂᓗ ᐱᖁᔭᕐᔪᐊᖅ 1, 2006-07-ᒧᑦ 
ᐅᖃᓕᒫᖅᑕᐅᖁᓪᓗᒍ ᑐᒡᓕᐊᓂ.  
 
ᐅᖃᖅᑏ, ᑖᒃᑯᐊ ᐃᓚᒋᐊᖅᑎᑦᑎᔾᔪᑎᐅᔪᑦ ᓄᓇᕗᑦ ᒐᕙᒪᒃᑯᖏᑕ ᐊᑭᓕᖅᓱᐃᓐᓇᕐᓂᐊᕐᒪᑕ ᐊᐅᓚᔾᔪᑎᓄᑦ 
ᐊᑭᓕᖅᓯᔾᔪᑎᕕᓂᖏᓐᓄᑦ ᐊᕐᕌᒍ ᐃᓱᓕᓪᓗᒍ 2006-07. ᖁᔭᓐᓇᒦᒃ, ᐅᖃᖅᑎᑦᑎᔨ. 
 
ᐅᖃᖅᑎ: ᖁᔭᓐᓇᒦᒃ, ᐱᖁᔨᕗᖔᕈᑦ ᓈᒻᒪᒻᒪᑦ. ᑖᔅᓱᒪᑉ ᐱᔾᔪᑎᒋᔭᖓᓄᑦ ᐱᖁᔭᔅᓴᐅᑉ, ᖁᔭᓐᓇᒦᒃ. 
ᓂᕈᐊᕈᒪᓕᕐᖓᑕ. ᓈᒻᒪᓴᖅᑐᑦ, ᓈᒻᒪᓴᙱᑦᑐᑦ. ᐱᖁᔨᕗᖔᕈᑦ ᑲᔪᓯᔪᖅ ᐊᒻᒪ ᐱᖁᔭᒃᓴᖅ 18 ᑭᖑᓪᓕᕐᒥᒃ 
ᐅᖃᓕᒫᖅᑕᐅᓯᒪᓕᖅᑯᖅ ᐊᒻᒪᑦᑕᐅᖅ ᑖᓐᓇ ᐱᖁᔭᔅᓴᖅ ᑐᓐᓂᖅᑯᑕᐅᓂᐊᖅᑐᖅ ᑲᑎᒪᑐᐃᓐᓇᑎᓪᓗᒋᑦ.  
 
ᑲᑎᒪᔾᔪᑎᕗᑦ ᓈᓴᐅᑎᖓᑦ 18. ᑭᖑᓪᓕᕐᒥᒃ ᐅᖃᓕᒫᖅᑕᐅᓂᖓᑦ ᐱᖁᔭᔅᓴᐃᑦ. ᒥᓂᔅᑕ ᐸᕋᐅᓐ.  
 
ᐊᖓᔪᖅᑳ ᓚᕕᓂᐊ ᐸᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ ᑐᒃᓯᕋᖅᐳᖓ ᐊᖏᖅᑕᐅᔪᒪᓪᓗᖓ 
ᐊᑐᙱᑲᐃᓐᓇᕈᒪᓪᓗᒍ ᐅᓪᓗᕐᒧᑦ ᐊᑕᐅᓯᕐᒧᑦ ᖃᐅᔨᒃᑲᐃᔾᔪᑎᐅᖃᑦᑕᖅᑐᖅ ᐱᖁᔭᒃᓴᖅ 19 ᑐᒡᓕᐊᓂ 
ᐅᖃᓕᒫᖅᑕᐅᖁᓪᓗᒍ ᐱᖁᔭᖅ ᐋᖅᑭᒋᐊᕈᑎᐅᔪᖅ ᑲᐃᕙᐃᓐᓇᖅᑐᑦ ᑮᓇᐅᔭᐃᑦ ᐱᖁᔭᕐᔪᐊᖓᓐᓄᑦ. ᖁᔭᓐᓇᒦᒃ. 

1978

ᐅᖃᖅᑎ: ᒥᓂᔅᑕ ᐊᐱᕆᒻᒪᑦ ᐊᖏᖅᑕᐅᔪᒪᓪᓗᓂ ᑕᒪᔅᓯᖕᓄᑦ ᐊᑐᙱᑲᐃᓐᓇᖁᓪᓗᒍ ᒪᓕᒐᖅ 62 (2). ᑖᓐᓇ 
ᐱᖁᔭᔅᓴᖅ 19 ᐅᓪᓗᒥ ᑐᖏᓕᐊᓂ ᐅᖃᓕᒫᖅᑕᐅᔪᓐᓇᖁᓪᓗᒍ, ᐋᒡᒑᖅᑐᖃᖅᑳ? ᐋᒡᒑᖅᑐᖃᙱᒻᒪᑦ, 
ᑲᔪᓯᒋᐊᕈᓐᓇᖅᑐᑎᑦ ᒥᓂᔅᑕ ᐸᕋᐅᓐ. 
 
ᒪᓕᒐᒃᓴᖅ 19 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᑲᐃᕙᒃᑐᑦ ᑮᓇᐅᔭᖁᑎᖏᑦ ᒪᓕᒐᕐᒥᒃ - ᐊᐃᑉᐹᓂᒃ 

ᐅᖃᓕᒫᖅᑕᐅᓂᖓ 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᐱᒋᐊᖅᑎᑦᑎᕗᖓ 
ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᖓᓐᓄᑦ ᓇᓄᓕᖕᒧᑦ ᐱᖁᔭᒃᓴᖅ 19 ᐋᖅᑭᒋᐊᕈᑏᑦ ᑲᐃᕙᑦᑐᑦ 
ᑮᓇᐅᔭᖁᑎᒋᔭᐅᔪᑦ ᑐᒡᓕᐊᓂ ᐅᖃᓕᒫᖅᑕᐅᖁᓪᓗᒍ ᐅᖃᖅᑎ ᑖᒃᑯᐊ ᐱᖁᔭᒃᓴᐃᑦ ᐊᑭᑦᑐᕆᐊᖅᑎᑦᑎᓂᐊᖅᑐᑦ 
ᐅᖅᓱᐊᓗᖕᓄᑦ ᐊᑐᖅᑕᐅᖃᑦᑕᖅᑐᓂᒃ 110-ᒥᓕᐊᓐᑖᓚᓄᑦ-ᖑᓚᐅᕐᒪᑕ 150-ᒥᓕᐊᖑᖁᓪᓗᒋᑦ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᐱᒋᐊᖅᑎᑕᖅᖅ ᓈᒻᒪᒻᒪᑦ, ᐱᔾᔪᑎᒋᔭᖓᓄᑦ ᐱᒋᐊᖅᑎᑕᐅᑉ. ᓂᕈᐊᕈᒪᓕᕐᖓᑕ, ᓈᒻᒪᓴᖅᑐᑦ? 
ᓈᒻᒪᓴᙱᑦᑐᑦ. ᑖᓐᓇ ᐱᖁᔭᔅᓴᖅ ᑲᔪᓯᔪᖅ ᐊᒻᒪ ᐱᖁᔭᔅᓴᖅ 19 ᑭᖑᓪᓕᕐᒥᒃ ᐅᖃᓕᒫᖅᑕᐅᓯᒪᓕᖅᑯᖅ ᐊᒻᒪᑦᑕᐅᖅ 
ᐱᖁᔭᔅᓴᖅ ᑐᓐᓂᖅᑯᑕᐅᓂᐊᖅᑐᖅ ᑲᑎᒪᑐᐃᓐᓇᖅᑎᓪᓗᒋᑦ.  
 
ᖁᔭᓐᓇᒦᒃ. ᐃᖅᑲᐃᑎᑕᐅᒋᐊᕋᒪ ᑖᓐᓇ ᑐᓐᓂᖅᑯᑕᐅᓂᐊᖅᑐᖅ ᑲᑎᒪᔨᕋᓛᓄᑦ ᑕᐃᒃᑯᓄᖓ ᑲᒪᒋᔭᖃᖅᑐᓄᑦ, 
ᖁᔭᓐᓇᒦᒃ. ᑲᑎᒪᔾᔪᑎᕗᑦ ᓈᓴᐅᑎᖓᑦ 18, ᑭᖑᓪᓕᕐᒥ ᐅᖃᓕᒫᖅᑕᐅᓂᖏᑦ ᐱᖁᔭᔅᓴᐃᑦ, ᒥᓂᔅᑕ ᓯᒪᐃᓚᒃ. 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ: ᒪ’ᓇ ᐅᖃᖅᑎᑦᓯᔨ. (ᑐᓵᔨᑎᒍᑦ) ᑕᐃᒪ ᐊᖏᖅᑕᐅᔪᒪᕗᖓ ᐊᑐᙱᑲᐃᓐᓇᕐᓗᒍ 
ᐅᓪᓗᕐᒧᑦ ᐊᑕᐅᓯᕐᒥᒃ ᐅᑕᖅᑭᒋᐊᓕᒃ ᒪᓕᒐᒃᓴᖅ 21, ᑮᓇᐅᔭᐅᑉ ᐊᐅᓚᑕᐅᓂᖏᓐᓄᑦ ᐱᖁᔭᕐᔪᐊᖅ ᓈᓴᐅᑎᖓᑦ 2 
ᑲᒪᒋᓂᐊᕐᓗᒍ. 
 
ᐅᖃᖅᑎ: ᐊᖏᖅᑕᐅᔪᒪᒻᒪᑦ ᑕᒪᔅᓯᖕᓄᑦ ᐊᑐᙱᑲᐃᓐᓇᖁᓪᓗᒍ ᒪᓕᒐᖅ 62-(2). ᑖᓐᓇ ᐱᖁᔭᔅᓴᖅ 21 ᐅᓪᓗᒥ 
ᐅᖃᓕᒫᖅᑕᐅᔪᓐᓇᖁᓪᓗᒍ. ᐋᒡᒑᖅᑐᖃᖅᑲ? ᐋᒡᒑᖅᑐᖃᙱᒻᒪᑦ ᒥᓂᔅᑕ ᓯᒪᐃᓚᒃ ᑲᔪᓯᒋᐊᕈᓐᓇᖅᑯᑎᑦ. 
 
ᒪᓕᒐᒃᓴᖅ 21 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᑮᓇᐅᔭᐃᑦ ᐊᐅᓚᑕᐅᓂᖏᓐᓄᑦ ᒪᓕᒐᕐᒥᒃ #2 - 

ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᒪᓕᒐᓕᐅᖅᑎᐅᖃᑎᒃᑲᓗ ᑕᐃᒪ ᐱᖁᔨᕗᖔ 
ᐊᐃᑉᐱᖅᑕᐅᓪᓗᖓ ᐃᖃᓗᐃᑦ ᐱᖓᓐᓇᖓᓄᑦ ᑖᓐᓇ ᒪᓕᒐᒃᓴᖅ 21, ᑮᓇᐅᔭᐃᑦ ᑲᒪᒋᔭᐅᓂᖏᓐᓄᑦ ᒪᓕᒐᖅ 
ᐊᐃᑉᐸᖓᓂᒃ #2, ᐊᐃᑉᐸᖓᓂᑦ ᐅᖃᓕᒫᖅᑕᐅᓪᓗᓂ. 
 
ᑖᓐᓇ ᐱᔪᓐᓇᑎᑦᑎᔪᖅ ᐊᖏᖃᑎᒌᒍᑕᐅᔪᓂᒃ, ᐅᖅᓱᐊᓗᓕᕆᓂᕐᒧᑦ ᒥᔅᓵᓅᖓᔪᓂᑦ, ᑮᓇᐅᔭᓄᑦ. ᒪ’ᓇ, ᐅᖃᖅᑏ.  
 
ᐅᖃᖅᑎ: ᐱᖁᔨᕗᖔᕈᑦ ᓈᒻᒪᒻᒪᑦ. ᐱᔾᔪᑎᒋᔭᖓᓄᑦ ᐱᖁᔭᔅᓴᐅᑉ. ᓂᕈᐊᕈᒪᓕᕐᒪᑕ. ᓈᒻᒪᓴᖅᑐᑦ? ᓈᒻᒪᓴᓐᖏᑦᑐᑦ? 
ᐱᖁᔭᔅᓴᖅ 21, ᐊᐃᑉᐹᓂᑦ ᐅᖃᓕᒫᖅᑕᐅᓯᒪᓕᖅᑯᖅ ᐊᒻᒪᑦᑕᐅᖅ ᑖᓐᓇᑦᑕᐅᖅ ᑐᓂᖅᑯᑕᐅᓂᐊᖅᑐᖅ ᑲᑎᒪᔨᓄᑦ 
ᐸᕐᓇᒋᐊᖃᖅᑐᓂ.  
 
ᑲᑎᒪᔾᔪᑎᒃᓴᕗᑦ ᓇᒻᒪᖓ 18. ᑭᖑᓪᓕᕐᒥᑦ ᐅᖃᓕᒫᖅᑕᐅᕕᒃᓴᖓ ᐱᖁᔭᒃᓴᐅᑉ. ᒥᓂᔅᑕ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᖏᖅᑕᐅᔪᒪᓕᕐᒥᔪᖓ ᑖᒃᑯᐊ ᓂᕈᐊᖅᑕᐅᖃᑎᒋᓯᒪᔭᓐᓄᑦ 
ᑖᓐᓇ ᐅᓪᓗᒥᑦ ᐊᑕᐅᓯᕐᒥᑦ ᐊᑐᕆᐊᖃᖅᑎᓪᓗᒍ ᐅᑕᖅᑭᕆᐊᖃᓲᕗᑦ ᐊᓂᒍᓐᖐᓐᓇᑲᐃᓐᓇᕐᓗᓂ ᐱᐅᓪ 22-ᒧᑦ 
ᑖᓐᓇ ᐊᖏᖃᑎᒌᒍᓐᓇᐃᓕᔪᓄᑦ ᓇᒻᒥᓂᓕᓐᓄᑦ ᓇᒥᓕᒫᖅ ᑖᓐᓇ ᑐᑭᒧᐊᒍᑕᐅᒋᐊᖃᖅᑐᖅ ᒪᓕᒐᔅᓴᖅ, 
ᑲᔪᓯᑎᒋᐊᒃᑲᓐᓂᖁᓪᓗᒍ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐊᐱᕆᒻᒪᑦ ᑕᒪᔅᓯᓐᓄᑦ ᐊᖏᖅᑕᐅᔪᒪᓪᓗᓂ ᒪᓕᒐᖅ 62-(2) 
ᐊᑐᓐᖏᑲᐃᓐᓇᖁᓪᓗᒍ, ᑖᓐᓇ ᐱᖁᔭᔅᓴᖅ 22 ᐅᓪᓗᒥ ᑐᖏᓕᐊᓄᑦ ᐅᖃᓕᒫᖅᑕᐅᔪᓐᓇᖁᓪᓗᒍ. ᐋᒡᒑᖅᑐᖃᖅᑳ? 
ᐋᒡᒑᖅᑐᖃᓐᖏᒻᒪᑦ, ᒥᓂᔅᑕ ᐅᑲᓕᖅ ᑲᔪᓯᒋᐊᕈᓐᓇᖅᑐᑎᑦ. 

ᒪᓕᒐᒃᓴᖅ 22 - ᓯᓚᖅᔪᐊᕐᒥ ᑮᓇᐅᔭᓕᐅᕈᑕᐅᓇᓱᒃᑐᓄᑦ ᓈᒻᒪᓐᖏᓕᐅᕈᑕᐅᔪᓄᑦ ᒪᓕᒐᖅ - ᐊᐃᑉᐹᓂᒃ 

ᐅᖃᓕᒫᖅᑕᐅᓂᖓ 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ, ᐅᖃᖅᑎᑦᑎᔩ, ᐊᒻᒪᓗ ᓂᕈᐊᖅᑕᐅᖃᑎᒋᓯᒪᔭᒃᑲ. (ᑐᓵᔨᑎᒍᑦ) ᐱᖁᔨᕗᖓ 
ᐊᐃᑉᐱᖅᑕᐅᓪᓗᖓ ᕿᑭᖅᑖᓘᑉ ᓂᒋᐊᓄᑦ ᒪᓕᒐᒃᓴᖅ 22, ᑖᒃᑯᐊ ᐋᖅᑭᔅᓯᒍᓐᓇᐃᓕᔪᓄᑦ ᐊᐃᑉᐸᖓᓂ 
ᐅᖃᓕᒫᖅᑕᐅᖁᓪᓗᒍ. 
 
ᑖᓐᓇ ᑲᓇᑕᒥ ᒪᑯᓄᖓ ᑮᓇᐅᔭᓕᕆᓂᕐᒧᑦ ᑐᕌᖓᔪᓂᑦ ᐱᔪᓐᓇᖅᑎᑕᐅᓪᓗᑎᒃ ᓄᓇᕗᒻᒥ ᐃᖅᑲᖅᑐᐃᔨᒃᑯᑦ. 
ᑕᒪᒃᑯᓄᖓ ᐃᓕᔭᐅᖃᑕᐅᔪᓐᓇᕐᓗᑎᒃ ᑕᕝᕙᓂ ᐊᖏᖃᑎᒌᒍᑕᐅᔪᓂᒃ ᑖᒃᑯᓇᓐᖓᑦ ᒥᐊᓕᒐᐃᑦ ᓄᓇᖓᓐᓂᑦ, 
ᐃᓛᒃ, ᑲᓇᑕᒦᑦᑐᓂᒃ. 
 
ᑖᓐᓇᓗ ᐊᖏᖃᑎᒌᒍᑕᐅᔪᖅ ᑭᓪᓕᖃᖅᑎᑦᑎᓪᓗᓂ ᐊᑲᐅᓐᖏᓕᐅᕈᑕᐅᔪᓂᒃ ᑕᒪᒃᑯᓄᖓ ᑖᒃᑯᐊ ᐊᕕᑦᑐᖅᓯᒪᔪᑦ 
ᑲᓇᑕᒥ ᐊᒻᒪᓗ ᓄᓇᕗᒻᒥ, ᐅᑭᐅᖅᑕᖅᑐᒥ ᑖᔅᓱᒥᖓ ᐋᖅᑭᔅᓯᓯᒪᑎᒍᓐᓇᖁᓪᓗᖏᑦ ᑖᓐᓇ ᐱᖁᔭᖅ ᒪᓕᓪᓗᒍ. 
ᖁᔭᓐᓇᒦᒃ, ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐅᑲᓕᖅ. ᐱᖁᔨᕗᖔᕈᑦ ᓈᒻᒪᒻᒪᑦ, ᐱᔾᔪᑎᒋᔭᖓᓄᑦ ᐱᖁᔭᔅᓴᐅᑉ. 
ᓂᕈᐊᕈᒪᔪᖃᓕᕐᖓᑦ. ᑕᐃᒃᑯᐊ ᓈᒻᒪᓴᖅᑐᑦ. ᓈᒻᒪᓴᓐᖏᑦᑐᑦ. ᐱᖁᔨᕗᖔᕈᑦ ᑲᔪᓯᔪᖅ. ᐱᖁᔭᔅᓴᖅ 22 ᐊᐃᑉᐹᓂᑦ 
ᐅᖃᓕᒫᖅᑕᐅᓯᒪᓕᖅᑐᖅ ᐊᒻᒪᑦᑕᐅᖅ ᐱᖁᔭᔅᓴᖅ ᑐᓂᖅᑯᑕᐅᓂᐊᖅᑐᖅ ᑲᑎᒪᔨᕋᓛᓄᑦ ᑲᒪᒋᔭᖃᖅᑐᓂᑦ.  
 
ᑲᑎᒪᔾᔪᑎᔅᓴᕗᑦ 18. ᑲᑎᒪᔾᔪᑎᔅᓴᕗᑦ 19. (ᑐᓵᔨᑎᒍᑦ) ᑲᑎᒪᑐᐃᓐᓇᖅᑎᓪᓗᒋᑦ ᒪᓕᒐᒃᓴᐃᑦ ᑲᒪᒋᔭᐅᓂᖏᑦ 
ᐊᓯᖏᓪᓗ. ᒪᓕᒐᒃᓴᐃᑦ 11, 17, 18, ᐊᒻᒪ 20 ᐋᕆᐊᒃ ᐃᒃᓯᕙᑕᐅᕆᔭᐅᓗᓂ ᑲᑎᒪᑐᐃᓐᓇᓚᐅᓐᖏᓂᑦᑎᓐᓂ 20-
ᒥᓂᔅᓯᓂᒃ ᓄᖅᑲᑲᐃᓐᓇᓂᐊᖅᑐᒍᑦ. 
 
ᒪᒥᐊᓇᖅ, ᖄᖐᓕᕐᓂᕋᓗᐊᕋᒪ ᒥᓂᔅᑕ ᐊᓪᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᓇᓗᓇᐃᖅᓯᒋᐊᕈᒪᑐᐃᓐᓇᖅᑐᖓ. 
 
ᐅᐊᑦᑎᐊᕈ ᐊᐱᖅᓱᖅᑐᖃᖅᑎᓪᓗᒍ ᐃᓱᒫᓗᒍᑎᑕᖃᓚᐅᕐᒪᑦ ᑕᐃᒃᑯᐊ ᓇᓗᓇᐃᖅᓯᒪᖁᔨᔪᖓ ᑕᐃᒃᑯᓇᓂ ᑕᐃᒃᑯᐊ 
ᐃᓚᑰᓐᖏᒻᒪᑕ ᓈᒪᔪᑦ ᐋᓐᓂᐊᓯᐅᖅᑏᑦ ᑲᖏᖅᖠᓂᕐᒥ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐊᒡᓘᒃᑲᖅ. ᒫᓐᓇ ᑲᔪᓯᒃᑲᓐᓂᓚᐅᓐᖏᓂᑦᑎᓐᓂᑦ ᑲᑎᒪᑐᐃᓐᓇᖅᑐᓄᑦ 20 ᒥᓂᔅ 
ᓄᖅᑲᖓᑲᐃᓐᓇᕐᓂᐊᖅᑐᒍᑦ.  
 
ᐃᖅᓱᖅᑎ. 
 
>>ᑲᑎᒪᔪᑦ ᓄᖅᑲᓚᐅᑲᒃᐳᑦ 15:49ᒥ ᐊᒻᒪ ᑲᔪᓯᒃᑲᓂᖅᑐᑎᑦ 16:14ᒥ 
 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ 
 
ᐃᒃᓯᕙᐅᑕᖅ (ᐋᕆᐊᒃ): ᑕᐃᒪ ᐱᒋᐊᕐᓂᐊᓕᕋᑦᑕ ᑖᓐᓇ ᑲᑎᒪᑐᐃᓐᓇᕐᓂᖅᐳᑦ ᐱᒋᐊᕐᓂᐊᖅᑐᖅ 
 



ᓇᒡᒐᔾᔭᐅ, ᔫᓂ 12, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

1980

ᑕᐃᒪ ᐅᑯᐊ ᑲᒪᒋᔭᕆᐊᖃᖅᑕᕗᑦ ᒪᓕᒐᒃᓴᖅ 11, ᒪᓕᒐᒃᓴᖅ 20, ᒪᓕᒐᒃᓴᖅ 17, ᐊᒻᒪ ᒪᓕᒐᒃᓴᖅ 18. 
ᖃᓄᐃᑦᑐᒪᕙᑦ ᑲᑎᒪᔨᑦ? ᐹᓇᐸᔅ. 
 
ᐹᓇᐸᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᒪᓕᒐᒃᓴᖅ 11 ᐊᒻᒪ ᐱᖁᔭᔅᓴᖅ 20 ᑲᒪᒋᔪᒪᔭᕗᑦ ᑖᒃᑯᐊ 
ᐱᔭᕇᖅᐸᑎᒃ ᓄᖅᑲᕆᐊᕐᓂᐊᕐᓗᑕ ᑖᒃᑯᐊᖑᒌᖅᑲᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐹᓇᐸᔅ. ᐊᖏᖃᑎᒌᑉᐱᑕ ᒪᓕᒐᒃᓴᖅ 11 ᑲᒪᒋᓂᐊᕐᓗᒍ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᒃᓴᖅ 11 ᑕᐃᓐᓇ ᐊᑎᔅᓯᓐᓂ (ᑐᓵᔨᑎᒍᑦ) ᒪᓕᒐᓕᕆᔨᕗᓪᓗ ᑖᒃᑯᐊ 
ᐅᖃᐅᓯᕐᖓᐅᑎᖃᕈᒪᒻᒪᖔᖅ ᒥᓂᔅᑕᐅᔪᖅ? ᒥᓂᔅᑕ ᐸᕋᐅᓐ. 
 
ᒪᓕᒐᒃᓴᖅ 11 - ᒪᓕᒐᖅ ᐋᖅᑭᒋᐊᖅᑕᐅᖁᓪᓗᒍ ᐃᑯᐊᓪᓚᑦᑕᐃᓕᒪᓂᕐᒧᑦ ᒪᓕᒐᕐᒥᒃ - 

ᐃᓱᒪᒃᓴᖅᓯᐅᖅᑕᐅᓂᖓ ᑲᑎᒪᔨᕋᓛᑎᒍᑦ 
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᒫᓃᓪᓗᖓᖃᐃ? ᐊᑏ. ᐄ. ᖁᔭᓐᓇᒦᒃ, ᐃᒃᓯᕙᐅᑖᖅ.  
 
ᖁᕕᐊᓱᑉᐳᖓ ᐅᑉᓗᒥ ᑖᒃᑯᐊ ᐱᖁᔭᒃᓴᖅ 11 ᐱᓕᕆᐊᖑᓂᐊᖅᑎᓪᓗᒋᑦ ᑖᓐᓇ ᐱᖁᔭᖅ 
ᐋᖅᑭᔅᓱᖅᑕᐅᓂᐊᖅᑎᓪᓗᒍ ᐃᑯᐊᓪᓚᒃᑕᐃᓕᑎᑦᑎᓂᕐᒧᑦ ᐱᖁᔭᖅ. ᑖᒃᑯᐊ ᑐᒃᓯᕋᖅᑕᐅᓯᒪᔪᑦ ᐊᓯᔾᔨᕆᐊᓖᑦ ᑕᒪᒃᑯᐊ 
ᐊᑯᓂ ᖃᔅᓯᑲᓪᓚᐃᑦ ᐅᑭᐅᑦ, ᐅᑭᐅᑦ ᐱᓕᕆᐊᖑᓕᖅᑐᑦ ᐊᒻᒪ ᒫᓐᓇ ᑎᑭᓪᓗᒍ ᐋᖅᑭᔅᓱᖁᔭᐅᔪᑦ ᐱᖁᔭᐅᑉ ᐃᓗᐊᓂ 
ᐊᒻᒪᓗ ᑖᒃᑯᐊ ᐃᓗᐊᓃᑦᑐᑦ ᒪᓕᑦᓯᐊᖁᓪᓗᒋᑦ ᓄᓇᕗᑉ ᐃᓗᐊᓂ ᐱᖁᔭᖏᓐᓂᒃ.  
 
(ᑐᓵᔨᑎᒍᑦ) ᑖᒃᑯᐊ ᐋᖅᑭᒋᐊᕈᑕᐅᔪᑦ ᓇᓗᓇᐃᖅᓯᔪᑦ ᖃᑦᑎᕆᔨᒃᑯᑦ ᐊᖓᔪᖅᑳᖓᓐᓂᒃ ᐃᑲᔪᖅᑎᖏᓐᓂᓪᓗ ᑖᒃᑯᐊ 
ᐃᓕᖅᑯᓯᕆᔭᐅᓂᐊᖅᑐᑦ ᐸᕐᓇᒍᑕᐅᔪᓂᒃ ᓇᓗᓇᐃᖅᓯᒪᔪᑦ ᓇᓗᓇᐃᖅᓯᒪᑦᑎᐊᖅᑐᑎᓪᓗ ᐅᖃᖃᑦᑕᓂᕐᒧᑦ 
ᖃᐅᔨᓴᖃᑦᑕᓂᕐᒧᖅ ᐃᑭᑦᑐᓂᒃ ᑕᒪᒃᑯᓄᖓ ᐱᕋᔭᑕᐅᔪᓄᑦ ᐱᔮᕆᔭᐅᔪᓄᓪᓘᓐᓃᑦ ᐋᖅᑭᒋᐊᕈᑕᐅᔪᑦ ᑖᒃᑯᐊ 
ᐃᑭᑦᑕᐃᓕᒪᑎᑦᑎᓂᕐᒧᑦ ᒪᓕᒐᓕᐅᔪᑦ. 
 
ᑕᒪᒃᑯᐊ ᒪᓕᑦᑐᑦ ᐊᓯᔾᔨᐸᓪᓕᐊᔪᓄᑦ ᐊᒻᒪᓗ ᓄᓇᕗᒥ ᐱᓕᕆᕕᐅᔪᓂᒃ ᑕᐃᒪᓕ ᑖᒃᑯᐊ ᐃᑭᑦᑕᐃᓕᒪᑎᑦᑎᓂᕐᒧᑦ 
ᑐᕌᖓᓂᖅᓴᐅᔪᓐᓇᖁᓪᓗᒍ ᓄᓇᕗᒻᒥ ᐃᓅᓯᐅᔪᓄᑦ. ᐱᔪᓐᓇᖅᓯᓂᐊᕐᒪᑕ ᐊᓪᓚᕝᕕᒋᔭᖓᑦ ᐃᑭᑦᑕᐃᓕᒪᔪᓂᕐᒧᑦ 
ᐊᒻᒪᓗ ᑕᒪᒃᑯᐊ ᐊᑦᑕᓇᙱᑦᑐᒦᑦᑎᐊᕈᓐᓇᖁᓪᓗᒋᑦ ᓄᓇᕗᒥᐅᑕᐅᔪᐃᑦ ᐃᒃᓯᕙᐅᑖᖅ ᐋᖅᑭᒋᐊᕈᑕᐅᔪᑦ ᑖᒃᑯᓄᖓ 
ᐃᑭᑦᑕᐃᓕᒪᑎᑦᑎᓂᕐᒧᑦ ᐸᕐᓇᒍᑕᐅᔪᓂᒃ ᑖᒃᑯᐊ ᐱᓕᕆᐊᕆᖃᓯᐅᑏᓐᓇᕋᑦᑎᒍ ᑕᒪᒃᑯᓄᖓ ᐃᓅᓯᕆᔭᐅᔪᓂᒃ 
ᔭᒐᐃᒍᒪᙱᑦᑐᑕ ᐃᑯᒪᓂᒃᑯᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᐸᕋᐅᓐ. ᑕᕝᕗᖓ ᐃᓚᖃᕈᒪᕖᑦ ᐊᐱᖅᓱᖅᑕᐅᕕᒻᒧᑦ?  
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓵᔨᑎᒍᑦ): ᐄ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔨᑦ ᐊᖏᖅᐸᑦ ᑖᒃᑯᐊ ᑕᑲᓄᖓ ᐊᐱᖅᓱᖅᑕᐅᕕᒻᒨᕐᓂᐊᕐᓗᑎᑦ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 

ᐃᒃᓯᕙᐅᑕᖅ (ᑐᓵᔨᒃᑯᑦ): ᐃᖅᓱᖅᑏᑦ ᑖᒃᑯᐊ ᐊᐱᖅᓱᖅᑕᐅᕕᒻᒨᖅᑎᓚᐅᒻᒥᒃᑭᑦ.  
 
ᖁᔭᓐᓇᒦᒃ. ᒥᓂᔅᑕ, ᑖᒃᑯᐊ ᑭᒃᑰᒻᒪᖔᑎ ᐅᖃᐅᓯᕆᓚᐅᕐᒥᒃᑭᒃ.  
 
ᐊᖓᔪᖅᑳ ᓚᕖᓐᓂᐊ ᐸᕋᐅᓐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᓴᐅᒥᓐᓃᑦᑐᖅ ᑐᒡᓕᕋ ᑖᒻ ᕆᑦᔅ. ᐊᒻᒪ 
ᑕᓕᖅᐱᓐᓃᑦᑐᖅ ᑖᓐᓇ ᒪᓕᒐᓕᕆᔨᒃᑯᓐᓃᙶᖅᑐᖅ, ᑖᒪᔅ ᑐᕉᔭᓐ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑲᑎᒪᔨᕋᓛᑦ ᐃᒃᓯᕙᐅᑕᖓᑦ ᐅᖃᐅᓯᒃᓴᖃᖅᐸ? ᑰᓕ. 
 
ᑰᓕ: ᐃᒃᓯᕙᐅᑕᖅ ᐅᖃᐅᓯᒃᓴᖃᖅᑐᒍᑦ.  
 
ᐃᒃᓯᕙᐅᑕᖅ: ᐊᑏ, ᖁᔭᓐᓇᒦᒃ, ᐊᑏ ᑲᔪᓯᒋᐊᑐᐃᓐᓇᓕᕆᑦ. 
 
ᑰᓕ (ᑐᓵᔨᑎᒍᑦ): ᐃᒃᓯᕙᐅᑖᖅ ᑲᑎᒪᔨᕋᓛᖑᔪᑦ ᐊᐱᖅᑯᑎᕐᔪᐊᓂᒃ ᐃᓪᓗᓕᕆᓂᕐᒧᑦ ᐱᕙᓪᓕᐊᔪᓕᕆᓂᕐᒧᑦ 
ᕿᒥᕐᕈᓯᒪᔪᑦ ᐱᖁᔭᔅᓴᖅ 11 ᒪᓕᒐᖅ ᐋᖅᑭᒋᐊᕆᔾᔪᑕᐅᔪᖅ ᐃᑭᑦᑕᐃᓕᒪᓂᕐᒧᑦ ᒪᓕᒐᕐᒧᑦ, ᑖᒃᑯᓄᖓ ᒥᓂᔅᑕᒥᒃ 
ᐊᖓᔪᖅᑲᐅᑎᖏᓐᓂᓪᓗ. 
 
ᑖᒃᑯᐊ ᐃᑲᔪᖅᑐᐃᔪᑦ ᑲᑎᒪᔨᕋᓛᖑᔪᑦ ᑕᐃᒫᒃ ᐋᖅᑭᒋᐊᖅᑕᐅᒻᒪᑦ ᐊᒻᒪᓗ ᐱᓕᕆᖃᑎᖃᓚᐅᖅᑐᑎᑦ ᒥᓂᔅᑕᐅᔪᑦ 
ᑲᑎᒪᔨᕋᓛᓄᑦ ᕿᒥᕐᕈᓇᖃᖅᑎᓪᓗᒋᑦ ᑕᒪᒃᑯᓄᖓ ᐋᖅᑭᒋᐊᖅᑕᐅᔪᓄᑦ ᒪᓕᒐᒃᓴᖅ, ᐃᒫᒃ 
ᓇᓗᓇᐃᖅᑕᐅᑦᑎᐊᒃᑲᓐᓂᖅᑐᒥᑦ ᑐᑭᓕᐅᖅᑕᐅᓯᒪᔪᖅ ᐊᓯᔾᔨᖅᑕᐅᒋᐊᕐᓂᖓᓄᑦ ᐊᒻᒪᓗ ᑖᒃᑯᐊ 
ᒪᓕᒋᐊᖃᓪᓚᕆᓐᓂᐊᕐᓗᑎᒃ ᓄᓇᕗᑦ ᒐᕙᒪᒃᑯᖏᑦ ᑖᓐᓇ ᒪᓕᓪᓗᒍ ᐊᕐᕌᒍᑕᒫᓪᓗ ᖃᑦᑎᕆᔨᐅᑉ ᐊᖏᔪᖅᑳᖓᑕ 
ᐅᓂᒃᑳᓕᐊᖏᓐᓄᑦ ᐊᒻᒪᓗ ᕿᒥᕐᕈᓇᑦᑕᐅᔫᒥᓴᕋᐃᓐᓂᖅᓴᐅᖃᑦᑕᕐᓗᑎᒃ ᑖᒃᑯᐊ ᖃᑦᑎᕆᔨᒃᑯᑦ ᐊᖓᔪᖅᑳᖓᓐᓂᑦ.  
 
ᑕᕝᕙᓂ ᑲᑎᒪᔨᕋᓛᖑᔪᑦ ᖁᕕᐊᓱᓚᐅᖅᑐᑦ ᑕᐃᒃᑯᐊᓗ ᑕᒪᔅᓱᒧᖓ ᐊᑦᑐᖅᑕᐅᓂᖃᖅᑐᑦ ᐅᖃᕐᕕᐅᓚᐅᕐᒥᒻᒪᑕ 
ᐊᒻᒪᓗ ᐅᖃᐅᓯᔅᓴᕆᔭᐅᔪᓂᑦ ᐱᓚᐅᓐᖏᑦᑐᑦ ᐊᒻᒪᓗ ᑲᑎᒪᔨᕋᓛᖑᔪᑦ ᑕᒪᒃᑯᓄᖓ ᑎᒍᒥᐊᖅᑎᐅᖃᑕᐅᔪᓄᑦ 
ᐋᖅᑭᔅᓱᐃᕙᓪᓕᐊᑎᓪᓗᒋᑦ ᒪᓕᒐᔅᓴᐅᔪᓂᑦ. 
 
ᐊᒻᒪᓗ ᐃᓱᒫᓗᒍᑎᖃᓚᐅᕐᒥᔪᑦ ᑖᒃᑯᐊ ᐃᒫᒃ, ᑳᓐᑐᕌᑦᑕᐅᓯᒪᔪᓄᑦ ᐃᓱᒪᒋᓪᓗᒋᑦ ᐃᓪᓗᒥᑦ ᓴᓇᓂᕐᒧᑦ ᐊᒻᒪᓗ 
ᐃᓪᓗᓕᐅᕐᕕᐅᔪᖅ ᕿᓚᒥᑯᓘᕙᑦᑐᓂ. ᒪᓕᒐᓕᐅᖅᑎᐅᔪᑦ ᑎᓕᐅᕆᒃᑲᓐᓂᓚᐅᖅᑐᑦ ᒥᓂᔅᑕᒥᑦ 
ᐱᓕᕆᖃᑎᖃᒃᑲᓐᓂᖁᓪᓗᒍ ᑳᓐᑐᕌᑦᑕᐅᓯᒪᔪᓂᑦ ᑕᒪᒃᑯᐊ ᑭᖑᕙᕆᐊᖅᑕᐅᓗᐊᖃᑦᑕᓂᐊᓐᖏᒻᒪᑕ. 
 
ᐃᒃᓯᕙᐅᑖᖅ, ᑕᕝᕙ ᐅᖃᐅᓯᕐᖓᐅᑎᒋᔭᒃᑲ ᐊᒻᒪᓗ ᑲᑎᒪᔨᕋᓛᖑᔪᑦ ᐊᑐᓕᖁᔨᕗᑦ ᐊᖏᖅᑕᐅᖁᓪᓗᒍ 
ᐋᖅᑭᒋᐊᖅᑕᐅᒻᒪᑦ ᐅᖃᓕᒫᖅᑕᐅᒻᒪᓪᓗ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑰᓕ. ᐃᖅᑲᐃᑎᒍᒪᕙᔅᓯ 77(1) 10-ᒥᓂᔅᓯᓂᒃ ᐅᖃᕐᕕᖃᕈᓐᓇᖅᑐᓯ, 77(2) 
ᒪᓕᓪᓗᒍ ᐃᓱᒪᒋᔭᖓ ᐃᒃᓯᕙᐅᑕᐅᔪᖅ ᐊᑕᐅᓯᐊᓐᖏᓪᓗᓂ ᐅᖃᓪᓚᒍᓐᓇᖅᑐᖅ ᑭᓯᐊᓂ ᑖᒃᑯᐊ ᒪᓕᒐᓕᐅᖅᑎᐅᔪᑦ 
ᐅᖃᕈᒪᓯᒪᔪᑦ ᐅᖃᖅᓯᒪᔪᐃᓐᓇᐅᓕᖅᑲᑕ.  

ᐅᖃᐅᓯᔅᓴᓕᑦᑕᖃᖅᑳ? ᐅᖃᐅᓯᔅᓴᓕᑦᑕᖃᓐᖏᒻᒪᑦ. ᒪᓕᒐᒃᓴᖅ 11. ᒪᓕᒐᒃᓴᖅ ᒪᓕᒐᑦ ᐋᖅᑭᒋᐊᕈᑕᐅᔪᖅ 
ᐃᑭᑦᑕᐃᓕᒪᑎᑦᑎᓂᕐᒧᑦ ᒪᓕᒐᕐᓄᑦ. ᐊᑐᓂᑦ 1. ᐊᖏᖅᐱᓰ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 2.  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 3.  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 4.  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 5.  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 6.  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 7. ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᕙᓂ 5.1-ᒥ ᐅᖃᐅᓯᔅᓴᓗᐊᑐᐃᓐᓇᖅ. 
 
ᐃᓱᒫᓗᒍᑎᖃᓚᐅᕐᖓᑕᐃᓛᒃ ᕿᒥᕐᕈᔭᐅᓂᐊᕐᓂᖏᓐᓄᑦ ᑕᐃᒃᑯᐊ ᖃᑦᑎᕆᔨᒃᑯᑦ ᐊᓪᓚᕝᕕᖓᓐᓂ 
ᐃᓗᓕᖃᓚᐅᓐᖏᒻᒪᑦ ᐊᑯᓂᐅᕕᒋᔪᓐᓇᖅᑕᖓᓂᑦ. ᐊᒻᒪᓗ ᑖᒃᑯᐊ ᒐᕙᒪᒃᑯᓐᓂᑦ ᒪᓕᑦᑕᐅᒋᐊᖃᖅᑐᓂᒃ 
ᓈᒻᒪᓈᕆᐊᕐᓗᒍ ᐊᑲᓂᐅᓗᐊᓐᖏᓪᓗᒍ ᑕᕝᕙᓐᖓᑦ ᖃᑦᑎᕆᔨᒃᑯᑦ ᐊᓪᓚᕝᕕᖓᓐᓂᑦ.  
 
ᐄ, ᐃᒫᒃ ᑲᒪᔪᖃᖅᑎᓪᓗᒍ ᓴᓇᓐᓇᐅᕙᑦᑐᖅ ᐃᓪᓗᓄᑦ ᐊᑯᓂᐅᓗᐊᖅᐸᖏᒻᒪᑦ, ᐱᔭᕇᖅᓴᕋᐃᒐᓱᒋᐊᖃᓲᖑᒻᒪᑕ 
ᐅᑭᐅᓗᐊᓚᐅᓐᖏᓐᓂᖓᓂ. ᑖᓐᓇ ᓇᓗᓇᐃᒃᑲᓐᓂᕈᒪᑐᐃᓐᓇᖅᑕᕋ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᑰᓕ. ᐊᐱᖅᑯᑎᔅᓴᖃᕌᖓᔅᓯ ᓇᓗᓇᐃᖅᓯᖃᑦᑕᕋᔅᓯ. ᑖᓐᓇ clause 6. 
ᐊᐱᖅᑯᓯᐅᕋᑖᙱᒻᒪᑦ. (ᑐᓵᔨᑎᒍᑦ) ᑖᓐᓇ ᐅᖃᐅᓯᔅᓴᑐᐃᓐᓇᐅᕋᑖᕐᖓᑦ. ᐃᓚᖓᑦ 6. 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓᑦ 7.  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓᑦ 8.  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓᑦ 9.  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓ 10.  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓᑦ 11. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓᑦ 12.  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓᑦ 13.  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓᑦ 14.  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓᑦ 15 ᒪᑉᐱᒐᖅ 11-ᒦᑦᑐᖅ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓᑦ 16.  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓᑦ 17.  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓᑦ 18.  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓᑦ 19.  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓᑦ 20.  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓᑦ 21.  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓᑦ 22.  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓᑦ 23.  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᓚᖓᑦ 24.  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᔨᑦ ᐊᖏᖅᑲᑦ ᑖᔅᓱᒧᖓ ᐱᖁᔭᔅᓴᒧᑦ ᐊᑕᖏᕐᓗᒍ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓯ ᐱᖁᔭᔅᓴᖅ 11 ᐱᖓᔪᐊᓐᓂ ᐅᖃᓕᒫᖅᑕᐅᔪᓐᓇᖅᓯᔪᖅ ᑭᖑᓪᓕᖅᐹᒥᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᑐᑦ, ᖁᔭᓐᓇᒦᒃ. ᖁᔭᓐᓇᒦᒃ, ᒥᓂᔅᑕ ᐊᒻᒪᓗ ᕆᑦᔅ ᐊᒻᒪᓗ ᑐᕌᓐ.  
 
ᐅᖃᒃᑲᓐᓂᕈᒪᕖᑦ ᒪᑐᔾᔪᑎᓂᒃ? 

ᐊᖓᔪᖅᑳ ᓚᕖᓐᓂᐊ ᐸᕋᐅᓐ (ᑐᓴᔨᑎᒍᑦ): ᖁᔭᓐᓇᒦᒃ. (ᑐᓵᔨ ᓄᖅᑲᖅᐳᖅ) ᑖᒃᑯᐊ ᑲᑎᒪᔨᑦ ᖁᔭᓐᓇᒦᖅᐸᒃᑲ 
ᐃᑲᔪᑦᓯᐊᓚᐅᕐᒪᑕ ᑖᔅᓱᒥᖓ. ᑖᓐᓇᓗ ᐱᓪᓚᕆᐅᑎᓪᓗᒍ ᐋᖅᑭᒃᓱᖅᑕᐅᓂᖓᑦ ᐋᖅᑭᐅᒪᓂᖓᓗ 
ᐋᖅᑭᑦᓱᕆᐊᓚᐅᕐᒪᑦ. ᐊᒻᒪᓗ ᑭᖑᓪᓕᖅᐹᒥᒃ ᖁᔭᓐᓇᒦᖅᐸᒃᑲ ᐅᑯᐊ ᓴᓇᔨᒃᑲ ᑖᓐᓇ ᓴᐅᒥᓐᓃᑦᑐᖅ ᑖᒻ ᕆᑦᔅ ᐊᒻᒪ 
ᑕᓕᖅᐱᓐᓃᑦᑐᑦ ᑖᒪᔅ ᑐᕉᔭᓐ. ᐊᒻᒪ ᐊᕙᓃᑦᑐᖅ ᖃᑦᑎᕆᔨᓪᓗᐊᕕᐊᓗᒃ ᑎᒻ ᕼᐊᓐᔅ, ᑕᒫᓃᖃᑕᐅᒻᒪᑦ 
ᖁᔭᓐᓇᒦᖅᓱᕈ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒻᒪᕆᐊᓗᒃ. ᐃᔅᓯᕙᐅᑕᕐᓄᑦ ᐅᑎᕈᓐᓇᖅᓯᕗᑎᑦ. (ᑐᓵᔨᑎᒍᑦ) ᑕᐃᒪ ᐱᖁᔭᔅᓴᖅ 20. 
ᒥᓂᔅᑕᐅᔪᖅ ᒥᓂᔅᑕ ᒪᓕᒐᓕᕆᓂᕐᒧᑦ ᐅᖃᐅᓯᕐᖓᐅᑎᖓᓂᒃ ᐅᖃᖁᓕᕐᒥᔭᕋ.  
 
ᒪᓕᒐᒃᓴᖅ 20 - ᓱᓇᕈᓘᔭᕐᓄᑦ ᒪᓕᒐᖅᔪᐊᖅ ᐋᖅᑭᒋᐊᕈᑎᒃᓴᖓ ᒪᓕᒐᖅ, 2006 - ᐃᓱᒪᒃᓴᖅᓯᐅᖅᑕᐅᓂᖓ 

ᑲᑎᒪᔨᕋᓛᑎᒍᑦ 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᕈᒪᒻᒥᔭᒃᑲᑦᑕᐅᖅ ᓂᕈᐊᖅᑕᐅᓯᒪᔭᒃᑲ ᑕᐃᒫᒃ ᑲᔪᓯᔪᒪᖅᑲᐅᒻᒪᑕ ᑖᓐᓇ 
ᑐᐊᕕᕐᓇᖅᑑᑎᓪᓗᒍ ᐋᖅᑭᒋᐊᕈᑎ ᒪᓕᒐᔅᓴᖅ 20.  
 
ᑖᒃᑯᐊ ᐊᔾᔨᒌᙱᑦᑐᒐᓚᐃᑦ ᐃᓗᐊᓃᑦᑐᑦ ᖃᐅᔨᓯᒪᒐᑦᑎᒍᑦ ᐋᖅᑭᒋᐊᕆᐊᖃᕐᖓᑕ ᐱᓗᐊᖅᑐᒥᒃ ᑕᒪᒃᑯᐊ ᐃᓚᖏᑦ 
ᓱᓕ ᓄᓇᑦᓯᐊᕐᒥ ᓇᓗᓇᐃᔭᐃᓯᒪᒻᒪᑕ ᓄᓇᕗᒦᓕᕋᓗᐊᖅᑎᓪᓗᑕ ᑖᓐᓇ ᐋᖅᑭᒋᐊᕆᐊᖃᕐᓂᐊᖅᑐᖅ. ᑖᒃᑯᐊ 
ᐃᓕᓴᐃᔨᑦ ᑲᑐᔾᔨᖃᑎᒌᑦ ᑖᒃᑯᐊ ᑲᑎᒪᔨᖏᑦ ᐊᑎᖏ5 ᐋᖅᑭᒋᐊᖁᔨᓯᒪᒻᒪᑕ ᑐᕌᖓᔫᒥᖁᓪᓗᒋᑦ ᓄᓇᕗᒻᒧ ᐊᒻᒪᓗ 
ᖃᓄᖅ ᐅᖃᐅᓯᕆᕙᑦᑕᖏᑦ ᐊᑲᐅᒋᔭᐅᑦᑎᐊᐸᙱᒻᒪᑕ ᑖᒃᑯᓄᖓ ᐃᓕᓴᐃᔨᓄᑦ ᑖᒃᑯᐊ ᐋᖅᑭᒋᐊᕈᑎᒐᓛᑦ 
ᑲᑎᖅᓱᖅᑐᒋᑦ ᐋᖅᑭᓱᖅᓯᒪᔪᑦ ᑕᕝᕙᓂ ᒪᓕᒐᔅᓴᖅ 20-ᒦᑦᑐᑦ ᑖᒃᑯᐊ ᐃᓗᐊᓂ.  
 
ᖁᔭᓐᓇᒦᒃ, ᑖᒃᑯᐊ ᐅᖃᐅᓯᔅᓴᒃᑲ ᓇᐃᑦᑑᒐᓗᐊᑦ ᑭᓯᐊᓂ ᓇᓗᓇᙱᑦᑐᖅ ᓂᕈᐊᖅᑕᐅᖃᑎᒋᓯᒪᔭᒃᑲ 
ᐃᖅᑯᓪᓕᐅᑎᖃᕐᓂᐊᕐᒥᔪᐃᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ. ᑕᐅᓄᙵᖃᑎᖃᕈᒪᕖᑦ?  
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᐄ, ᒍᒪᔪᖓ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᒃᓴᖅ 20 ᐱᒋᐊᓚᐅᙱᓐᓂᑦᑎᓐᓂ ᐃᖅᑲᐃᑎᑦᑎᒋᐊᒃᑲᓐᓂᕈᒪᔪᖓ 77-(7) 
ᒪᓕᒃᖢᒍ 10-ᒥᓂᖃᖅᑐᓯ ᐊᒻᒪᓗ 77 (2) ᒪᓕᒡᓗᒍ ᐃᓱᒪᖅᓲᑎᒋᔭᐅᓪᓗᓂᓗ ᑲᑎᒪᔨᐅᔪᒧᑦ ᐊᑕᐅᓯᐊᕐ-ᐅᓄᖅ-
ᓂᓪᓕᒃᑲᓐᓂᕈᓐᓇᖅᑎᑕᐅᓂᐊᖅᑐᑦ, ᑭᓯᐊᓂ ᐃᓘᓐᓇᖏᑦ ᑕᐃᒃᑯᐊ ᓂᓪᓕᕈᒪᔪᓕᒫᑦ ᓂᓪᓕᐊᓂᑉᐸᑕ.  
 
ᑭᓱᑐᐃᓐᓇᕐᓄᑦ ᑐᕌᖓᔪᓂᒃ ᐅᖃᐅᓯᒃᓴᖅᑕᖃᖅᐸ? ᐱᑕᖃᙱᑉᐸᑦ ᐱᖁᔭᒃᓴᖅ 20-ᒧᑦ ᓅᓐᓂᐊᓕᕋᑦᑕ, ᓱᓇᕈᓘᔭᐃᑦ 
ᐱᖁᔭᕐᔪᐊᑦ ᐋᖅᑭᒋᐊᖅᑕᐅᔾᔪᑎᖏᑦ 2006. ᓈᓴᐅᑎᓕᒃ 1. ᐊᖏᖅᐱᓰ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): 2.  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 3.  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᐱᒐᖅ 4, ᓈᓴᐅᑎᓕᒃ 4.  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 5.  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 6.  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 7.  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᒃᐱᒐᖅ 5 ᓈᓴᐅᑎᓕᒃ 8.  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓈᓴᐅᑎᓕᒃ 9.  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᒃᓴᖅ 20 ᐃᓗᐃᑲᐅᑎᓪᓗᒍ ᐊᖏᖅᐱᑕ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᒃᓴᖅ 20 ᐱᖓᔪᐊᓐᓂ ᐅᖃᓕᒫᖅᑕᐅᒍᓐᓇᖅᓯᒻᒪᑦ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᖁᔭᓐᓇᒦᒃ, ᒥᓂᔅᑕ ᒪᑐᓯᔾᔪᑎᓂᒃ ᓂᓪᓕᐅᑎᒃᓴᖃᖅᐱᑦ? ᖁᔭᓐᓇᒦᒃ.  
 
ᒪᓕᒐᒃᓴᖅ 17. ᑲᑎᒪᔨᕋᓛᑦ ᖃᓄᐃᑦᑐᒪᓕᖅᐸᑦ? ᑲᔪᓯᔪᒪᕕᑖ? ᐹᓇᐸᔅ. 
 
ᐹᓇᐸᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᓄᖅᑲᖅᐸᓪᓕᐊᔪᒪᓕᖅᑐᒍᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐹᓇᐸᔅ. ᐱᖁᔨᕗᖔᖅᑕᖃᕐᒪᑦ ᓄᖅᑲᖅᐸᓪᓕᐊᔪᒪᓕᖅᖢᑎᒃ ᑖᓐᓇᓗ 
ᑲᑎᒪᔾᔪᑕᐅᔪᓐᓇᙱᒃᖢᓂ ᓄᖅᑲᖅᐸᓪᓕᐊᓂᐊᓕᕋᑦᑕ.  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐱᖁᔨᕗᖔᕈᑦ ᑲᔪᓯᔪᖅ. ᓇᖏᖅᓯᓂᐊᓕᖅᐳᖓ ᓄᖅᑲᖅᐸᓪᓕᐊᓂᐊᓕᕋᑦᑕ. 
ᖁᔭᓐᓇᒦᒃ ᑲᑎᒪᔨᕋᓛᑦ. 
 
ᐅᖃᖅᑎ: ᖁᔭᓐᓇᒦᒃ, ᐃᖏᓪᓗᓯ. ᑲᑎᒪᔾᔪᑎᒃᓴᕗᑦ ᓈᓴᐅᑎᖓᑦ 20. ᑐᓴᖅᑎᑎᔾᔪᑎᖏᑦ ᑲᑎᒪᑐᐃᓐᓇᑎᓪᓗᒋᑦ. 
ᐋᕆᐊᒃ.  
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ 
 
ᐋᕆᐊᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ ᑲᑎᒪᔨᕋᓛᖁᑎᑎᑦ ᐃᓱᒪᖅᓲᑎᖃᖅᑲᐅᔪᑦ ᒪᓕᒐᒃᓴᖅ 11 
ᐊᒻᒪᓗ 20, ᐊᒻᒪᓗ ᒪᓕᒐᒃᓴᐃᑦ 11 ᐊᒻᒪᓗ 20 ᐱᖓᔪᐊᓐᓂ ᐅᖃᓕᒫᖅᑕᐅᒍᓐᓇᓕᖅᑐᑦ. ᐅᖃᖅᑎ, 
ᐱᒋᐊᖅᑎᑦᑎᕗᖓ ᑖᒃᑯᐊ ᑲᑎᒪᑐᐃᓐᓇᕐᓂᒃᑯᑦ ᐅᓂᒃᑳᑦ ᐊᖏᖅᑕᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐱᖁᔨᕗᖔᕈᑎᖃᑕᕐᖓᑦ. ᐊᐃᑉᐲᔪᔅᓴᖅᑕᖃᕐᒪᖔᑦ. ᖁᔭᓐᓇᒦᒃ, ᒥᓂᔅᑕ ᐊᑭᓱᒃ. ᖁᔭᓐᓇᒦᒃ, ᑖᓐᓇ 
ᐱᖁᔨᕗᖔᕈᑦ ᓈᒻᒪᒻᒪᑦ. ᓈᒻᒪᓴᖅᑐᑦ? ᓈᒻᒪᓴᓐᖏᑦᑐᑦ? ᐱᖁᔨᕗᖔᕈᑦ ᑲᔪᓯᔪᖅ. ᖁᔭᓐᓇᒦᒃ.  
 
ᑲᑎᒪᔾᔪᑎᔅᓴᕗᑦ ᓈᒻᒪ 21. ᐱᖓᔪᐊᓐᓂᒃ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ. ᑲᑎᒪᔾᔪᑎᔅᓴᖅ 22. ᑲᑎᒪᔾᔪᒃᓴᐃᑦ. 
ᑎᑎᕋᖅᑎ ᑯᐊᒃ. 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑯᐊᒃ) (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐃᖅᑲᐃᑎᑦᑎᒋᐊᕈᒪᑐᐃᓐᓇᖅᑯᖓ ᐅᓪᓛᒃᑯᑦ 10:15-ᒧᐊᖅᐸᑦ 
ᒐᕙᒪᒃᑯᑦ ᐊᐅᓚᓂᖓᓂ ᓵᑕᔅᓴᐅᓂᖏᓐᓂᓪᓗ ᑲᑎᒪᓂᐊᕐᖓᑕ ᑐᒃᑐ ᑲᑎᒪᕕᖏᓐᓂ.  
 
ᑲᑎᒪᔾᔪᑎᒃᓴᐃᑦ ᔫᓂ 13ᒧᑦ: 
 
1. ᑐᒃᓯᐊᕐᓂᖅ 

2. ᒥᓂᔅᑕᐃᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 



ᓇᒡᒐᔾᔭᐅ, ᔫᓂ 12, 2006 ᓄᓇᕘᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

15. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 17 

• ᒪᓕᒐᒃᓴᖅ 18 

20. ᑲᑎᒪᔨᕋᓛ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

• ᒪᓕᒐᒃᓴᖅ 11 

• ᒪᓕᒐᒃᓴᖅ 20 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ.  
 
ᐅᖃᖅᑎ: ᓇᑯᕐᒦᒃ. ᕿᑲᑲᐃᓐᓇᕐᓂᐊᖅᐳᒡᒎᖅ ᔪᓐ 13ᖑᕋᓱᖕᓂᖓᓂ 2006ᒥ, 1:30ᒧᐊᖅᐸᑦ. 
 
ᐃᖅᓱᖅᑎ. 
 
>>ᑲᑎᒪᓂᖅ ᓄᖅᑲᖅᑐᖅ 16:36ᒥ



 

 

 


